
ASEDA 

Mpanimfoɔ se, “Ɛnam dua so na ahoma hunu soro”. Saa ara nso na, ‟Ɔbaakofoɔ nsa 

ntumi nkata Nyame ani”. Ɛnam sɛ nyansa ne adwene nni baakofoɔ tirim nti, ɛnam adɔfoɔ 

binom mmoa ne nkuranhyɛ so na dwumadie yi awie mudie. Ԑsiane sɛ nnipa yɛ adeɛ a, ɔsɛ 

ayɛyie nti, sɛ mammobɔ m‟aboafoɔ ahodoɔ yi din anna wɔn ase a na mayɛ boniayɛ. 

 

Deɛ edi kan, meda Tweduampɔn Kwame ase sɛ Ɔmaa me bammɔ, adwene, nimdeɛ, 

ahoɔden ne nyansa wɔ me mfeɛ dodoɔ mu adesua wɔ Winneba Suapɔn mu. M‟aseda a ɛtɔ 

so kɔ ma Dɔkota Nana Anima Wiafe Akenten, me kyerɛkyerɛni a ɔhwɛɛ adwuma yi so, 

gyee ne berɛ de tenetenee me no, Onyankopɔn nto ne bo ase nhyira no pa ara. Esie ne 

kagya nni aseda. 

ara. 

 

Bio, mede aseda kɛseɛ ma Cosmos Afram, Nicholas Atta Adjei, Benjamin Osei Kuffour, 

Kwabena Amponsem, Godfred Banin, John Dapaah (Sir Daps) a wanya ne baabi kɔ. Mo 

mmoa ne kasakyerɛ ahodoɔ a mode maa me na ɛde me abɛduru mpɛmpɛnsoɔ yi Awurade 

nto Ne boa ase nhyira mo baako baako. Meda m‟akyerɛkyerɛfoɔ, Dɔkota Samuel 

yi. Ɔsorosoroni asomdwoeɛ ne Ne nhyira nka mo nyinaa wɔ aboterɛ a mode kyerɛɛ me 

adeɛ ho. 

 

M‟aseda a ɛtɔ so bio nkɔ mma me hokafoɔ Gifty Appiah (Ɔyerepa), me mma: Appiah-

Kubi Kwarteng, Appiah-Kubi Yaw Gyamfi Junior ne Appiah-Kubi Nana Adwoa 

NHYƐNMU 

Dwumadie yi yɛ nhwehwɛmu a ɛfa Amakye Dede haelaefo nnwom ahodoɔ bi ho. 
Nhwehwɛmu yi botaeɛ ne sɛ ɛdaa nsɛmpɔ titire ne kasasuo ahodoɔ ne suahunu a ɛda adi 
wɔ nnwom no mu. Dwumadie yi kɔɔ so wɔ Obuase Mansini mu a ɛwɔ Asante mantam 
mu. Menam nkɔmmɔtwetwe so ne nnipa (50) dii nkitaho, a ɛmu aduanan (40) yɛ 
mmarima na du (10) yɛ mmaa a wɔn mfeɛ firi aduonunum (25) kɔsi aduɔson (70). Saa 
nnipa yi yɛ adwadifoɔ (10), kasɛtetɔnfoɔ (10), akyerɛkyerɛfoɔ (5), raduo adwumayɛfoɔ 
(5) na laefoban adwumayɛfoɔ (20). Menyaa nsɛm no bi nso wɔ nnwoma ahodoɔ mu. 
Nhwehwɛmu yi mu no, nsɛmpɔ titire a ɛdaa adi no bi ne sɛ ɔdɔ ma anigyeɛ, ɔdɔ ma 
abotɔyam, ɔdɔ som bo, ɔdɔ hyɛ nkuran, onipa biara hia ɔdɔ ne deɛ ɛkeka ho. Kasasuo 
ahodoɔ bi te sɛ anihanehane, kasakoa, nyinahɔmma, nteamudeɛ, mfoninyɛ, ɛbɛ, abirabɔ, 
sɛ-nipa, ampɛ mmuaeɛ asɛmmisa ne deɛ ɛkeka ho na ɛdaa adi. Afei, menyaa suahunu bi 
te sɛ aboterɛ, Akanfoɔ gyidie ne nea ɛkeka ho. Dwumadie no da no adi ma yɛhunu sɛ tete 
haelaefo mu nsɛm no tumi tu fo kyerɛ yɛn sɛdeɛ ɔdɔ ne suban bi da adi wɔ nnipa asetena 
mu. Megyinaa Hymes (1974) kasapa nnyinasoɔ adwenemsɛm (Tiɔri) so de kyerɛɛ sɛdeɛ 
kasapa tumi boa ma dwontofoɔ bi tumi di ne dwuma a ɛmfa ɔhaw biara mma. Yei nam so 
ma yɛhunu sɛ dwontoɔ mu no, ɛhia sɛ adwontofoɔ hwɛ sibeaberɛ, nnipa a wɔatwa ahyia, 
amammerɛ ne amanneɛ a ɛda adi na aboa wɔn ma wɔatumi afa nsɛmfua a ɛbɛboa ama 
wɔn dwumadie no ho ate.  

ƆFA A ƐDI KAN 

DWUMADIE YI NNIANIMU 

1.0 Nnianimu 

Ɔfa a ɛdi kan wɔ me dwumadie yi mu no, kyerɛ sɛdeɛ dwumadie no ani so teɛ. Ɔfa a ɛdi 

kan yi mu na mɛda dwumadie yi nnyinasoɔ ne ɔhaw a ɛfa dwumadie yi ho adi de akyerɛ. 

Saa ɔfa yi mu ara na dwumadie yi da botaeɛ titire nti a mereyi saa nhwehwɛmu yi adi. 

Ɔfa yi kɔ so kyerɛ nsɛmmisa ahodoɔ ne mfasoɔ ahodoɔ a, mekyerɛ no wɔ me 

nhwehwɛmu yi mu. Menam saa ɔfa yi so de kyerɛ dwumadie yi adiyie ne baabi a 

dwumadie yi ano kɔpem ato dwa. Mede saa ɔfa korɔ yi ara kyerɛ dwumadie no sintɔ. Ɔfa 

yi kɔ so kyerɛ dwumadie no nhyehyɛeɛ nso. 

 

1.1 Dwumadie no nnyinasoɔ 

Me nhwehwɛmu yi nnyinasoɔ ne sɛ da nsɛnpɔtitire ne kasasuo ahodoɔ a ɛda adi wɔ 

Amakye Dede nnwom ahodoɔ bi mu. Sɛdeɛ ɛbɛyɛ na nnipa bɛnam suahunu so abɔ wɔn 

bra wɔ wɔn daa daa asetena mu ama no ayɛ anigyeɛ ne ahotɔ nti, wɔnam kasa a wɔde di 

dwuma wɔ wɔn asetena mu daa nyinaa so pɛ akwan ahodoɔ bi so de nsɛmfua ahodoɔ 

binom saasae mu wɔ wɔn kasa mu de nwene nnwom. Wɔtie nnwom no mu nsɛm de bɔ 

wɔn bra. Okpewho (1992) twe yɛn adwene si so sɛ animdefoɔ binom kyerɛ sɛ aberɛ biara 

a nnipakuo bi de kasa rennwene biribiara no, anka ɛbɛhia sɛ wɔn nnyinasoɔ no bɛgyina 

mmoa ahodoɔ a ɛda adi wɔ saa nnipakuo no asetena mu. Ɔtoa so kyerɛ mu sɛ saa 

nnipakuo yi na wɔbɛtumi akyerɛ adeɛ pɔtee a ɛfa wɔn abrabɔ ho ne dwom korɔ a ɛbɛboa 

wɔn. Yei da no adi ma yɛhunu sɛ tebea a nnipakuo bi wɔ mu ne nnwom ahodoɔ pɔtee bi a 

ɛhia sɛ wɔto. Yei twe yɛn adwene si so ma yɛhunu sɛ, yɛde ano ne kasa na ɛnwene 

nnwom ahodoɔ no nyinaa. Saa nnwom yi mpɛn pii no, ɛbi tumi yɛ anigye na ebi nso tumi 

yɛ awerɛhoɔ. Yeinom nyinaa gyina anomsɛm kasadwini so.  

 

Ɔkwan baako a Abibifoɔ fa so da wɔn asetena mu abrabɔ ne wɔn suahunu adi no mu 

baako ne anomsɛm kasadwini (Agyekum, 2013). Saa anomsɛm kasadwini yi yɛ adwinneɛ 

bi a yɛde nnipakuo bi kasa anwene. Deɛ ɔrekasa no tumi nwene fa saa nnipakuo yi 

mpaninsɛm ho, wɔn astena mu nhyehyɛeɛ ho, wɔn abrabɔ, gyedie ne wɔn anyamesom ho 

(Boahene, 2001; Alhassan, 2003; Agyekum, 2011; Prempeh, 2016). Saa nnipa asetena 

mu nsɛm yi nyinaa bi tumi yɛ anigyeɛ ne awerɛhoɔ a yɛntumi nyi saa nnoɔma mmienu yi 

mfiri nnipa abrabɔ mu wɔ wɔn asetena mu. Kasadwini yɛ ɔkwan sononko baako a yɛtumi 

fa so nya abrabɔ mu anigyeɛ (Finnegan, 1992; Okpewho, 1992 ne Agyekum, 2013). 

Anom kasadwini ahodoɔ no fa bi a yɛtaa de gye yɛn ani pa ara ne nnwom. Saa nnwom yi 

mu biara nso wɔ berɛ anaa da a wɔde to no, mpo wɔtumi gyina tebea a nnipa anaa 

nnipakuo bi wom so na wɔde nwene nnwom no.  

 

Agyekum (2011) da no adi sɛ yɛwɔ nnwom ahodoɔ pii wɔ Akanman mu a emu biara di 

dwuma bi wɔ Akanfoɔ abrabɔ mu. Yei da no adi ma yɛhunu sɛ saa nnwom ahodoɔ a ɛdi 

dwuma bi wɔ nnipa abrabɔ mu no tumi nya nsusuansoɔ pa ara yie wɔ yɛn asetena mu. 

Afei nso ɛde nsesa ba nnipa abrabɔ mu. Ɛsiane sɛ nsɛm ahodoɔ a ɛtoto nnipa wɔ wɔn 

asetena mu nyinaa nyɛ pɛ ɛna ɛsono obiara ne ne hyɛbrɛ ne ne nkrabea nti no, Akanfoɔ 

nam anomsɛm kasadwini yi so anwene nnwom ahodoɔ a ɛmu biara kyerɛ berɛ pɔtee a saa 

dwom yi di dwuma. Akanfoɔ wɔ nnwom ahodoɔ pii. Ebi wɔ hɔ a, wɔto de gye wɔn ani 

kwa ɛna ebi nso wɔ hɔ a wɔto no berɛ a wɔreda amammerɛ bi adi. Nnwom ahodoɔ yi bi 

ne adwuma nnwom, asafodwom, abɔfodwom, agorɔdwom, akɔmfodwom ne deɛ ɛkeka ho 

pii (Alhassan, 2003). Deɛ ɛwɔ sɛ yɛhyɛ no nso ne sɛ ɛsono nnwom ahodoɔ yi mu biara su, 

baabi ne berɛ a wɔto emu biara. Ɛsiane sɛ mmerɛ kɔ so dane nti, nsakraeɛ aba dwontoɔ 

mu. Yei nam so ma yɛanya Haelaefo a, wɔnam nnipa abrabɔ ne wɔn asetena mu nsɛm so 

de anom kasadwini anwene. Saa nnwom yi kasa kyerɛ afoforɔ na ɛyɛ abrabɔ mu susudua 

ma nnipakuo binom nso. Saa Haelaefo yi bi tumi yɛ anigye ɛna ebi nso tumi yɛ awerɛhoɔ. 

Ɛnyɛ anigyeɛ nko ara na yɛnya wɔ nnwom mu ɛfiri sɛ ɛbi kyerɛ awerɛhoɔ na ɛbi nso da 

aniberɛ adi. Agyekum (2011) kyerɛ sɛ Akanfoɔ nnwom binom te sɛ kwadwom sei, mpɛn 

pii no, yɛtaa to no wɔ ayie ase anaa berɛ a awerɛhosɛm bi ato obi. Sɛdeɛ madi kan abɔ so 

yi, saa nnwom yi mu biara wɔ ne dwuma a ɛdi wɔ Akanfoɔ asetena mu. Adeɛ baako nso a 

ɛda adi wɔ anomsɛm kasadwini ho ne sɛ, sɛ ɛba sɛ yɛresae nsɛm bi de adi dwuma a, sɛ 

ɛyɛ nnwom anaa sɛ anwonsɛm no, ɛyɛ a na ɛho bɛhia sɛ yɛdi nhyehyɛeɛ pɔtee bi so.  

 

Sɛ yɛhwɛ Haelaefo nnwom ankasa a ɛnyɛ adeɛ a ɛgyee din ntɛm wɔ Abibiman ha. Berɛ a 

aborͻfo baa Abibiman mu no na yɛhyɛɛ aseɛ nyaa nnwom a yɛfrɛ no Haelaefo. Ɛnam 

dwom no ho akadeɛ ne nnoͻma a wͻde gye gye nnwom no ho berɛ a ɛbaa ͻman yi mu nti 

na ɛnyaa ɛdin Haelaefo. Haelaefo yɛ nnwom a ɛkuta borͻfodin nanso berɛ a ɛduru ɔman 

yi mo no, animdefoɔ a wɔwɔ nimdeɛ wɔ dwomtoɔ ho no nam Akanfoɔ amammerɛ so ne 

sɛdeɛ wɔde nsɛm ahodoɔ di dwuma no so hyehyɛɛ saa dwom Haelaefo yi bi. Haelaefo yi 

mu nsɛm no ne Akan amammerɛ na ɛnam na nsɛm pii ɛde to dwa no bi yɛ adesua wɔ 

nnipa abrabɔ mu no nyɛ agorɔ.  

Saa tete Haelaefo yi nsɛm a yɛteɛ, no mu yɛ duru na aba nso wͻ mu a ɛda abrabͻ mu 

nsɛm bi adi nanso sɛ yɛhwɛ ɛnnɛ abɛɛfo nnwom ahodoͻ ne amammerɛ suatera ahodoͻ a 

atwa Akanfoͻ ho ahyia nti ama ɛnnɛ mmerɛ yi Haelaefo ayera ne su. Mpɛn pii no, nsɛm a 

ɛda adi wͻ mu no yɛ nsɛm a ɛho nte, aba biara nnim na amammerɛ mma ho kwan sɛ ɛpue 

nnwom mu. Afei nso nnipa dodoͻ ara nkanka mmabunu tie tete Haelaefo traa a wɔntwe 

wɔn adwene nkɔ nsɛmfua a wɔde dii dwuma wɔ nnwom no mu na mmom ɛmu ɛnne 

nnyegyeeɛ a ɛde to dwa no na wɔgyina so de gye wɔn ani.  Saa adeɛ a ɛrekͻ so yi ha 

mpanimfoͻ, tete adwontofoͻ ne wͻn a wͻsua nnwom ho nimdeɛ no pii. Yei nti na ԑnam 

so a mepɛ sɛ meyɛ nhwehwɛmu fa tete Haelaefo dwontoni Amakye Dede Haelaefo 

nnwom ahodoɔ bi de twe nnɛmafoɔ adwene ma wɔhunu nsunsuansoɔ a saa Haelaefo yi 

mu nsɛm boa nnipa wɔ wɔn abrabɔ mu.  

 

1.2 Ɔhaw no Adiyie 

Nhwehwɛmu yi fa dwontoni Amakye Dede nnwom ahodoɔ binom ho, Haelaefo ho ne 

titire ne ɔman Ghana mu. Saa nnwom ahodoɔ bi te sɛ M‟adamfo pa, Bɛka me ho, 

Akwadaa wesewane Adukurom nsuo akɔnnɔ akɔnnɔ. Na megye di sɛ ɛnyɛ afei na 

nhwehwɛmu a ɛte sei rekɔ so afa Haelaefo ho wɔ ɔman yi mu. Animdefoɔ binom adi 

dwuma sono afa Akanfoɔ nnwom ahodoɔ ho. Yɛbɛtumi abobɔ nwoma ahodoɔ bi te sɛ, 

Asiamah (1977), Agyekum (2011) Alhassan (2003), Amponsem (2018) ne wɔn a wɔkeka 

ho. Afei, animdefoͻ dodoͻ no ara nso ayɛ nhwehwɛmu afa Akanfoᴐ nnwom ho. Yɛwͻ 

animdefoͻ bi te sɛ; Nketia (1962, 1963 ne 1965), Adum-Atta (1997), Bender (1998), 

Agyekum (2005, 2011), Birikorang (2012), Amponsem (2018), Jones (1959), ayɛ 

nhwehwɛmu pii afa nnwom ho, ebi ne Mmɔfra gyegyedwom, Abɔfodwom, 

Akɔmfodwom, Asafodwom, Nnwonkorɔ, Bradwom, Adowadwom, sɛdeɛ ɔdɔ da adi wɔ 

Kojo Antwi Twi haelaefo nnwom mu ne kasasu ahodoͻ a ɛda adi wͻ Daddy Lumba 

haelaefo nnwom no bi mu.   

 

Akanfoᴐ mmԑ ho dwumadie nso yɛwͻ animdefoͻ bi te sɛ; Agyekum (2005), ne Wiafe-

Akenten (2008) ayɛ ho nhwehwɛmu. Wiafe-Akenten (2017) nso yɛ nhwehwɛmu a ɛfa 

sɛdeɛ wͻde Akan kasa di dwuma wͻ Radio ne TV so. Nanso m‟ani nhunuu nhwehwɛmu 

biara a ɛyɛ sɛdeɛ Nana Kwame Ampadu de nsԑmpᴐ titire ahodoͻ no di dwuma wͻ 

haelaefo nnwom mu.  Saa dwumadie yi botaeɛ ne sɛ ɛrehwehwɛ sɛdeɛ yɛbɛyɛ 

nhwehwɛmu dwumadie de atua saa tokuro a ɛda Twi haelaefo nnwom ho yi. Mɛhwehwɛ 

sɛdeɛ Amakye Dede nsԑmpᴐ titire ahodoͻ di dwuma ɛwͻ Twi haelaefo nnwom no bi mu. 

Afei nso ɛbɛboa ama nnipa anya adesuadeɛ kɛseɛ pa ara ama akyerɛkyerɛfoͻ, akenkanfoͻ 

ne adesuafoͻ wͻ berɛ a wͻredi dwuma wͻ kasasu ahodoͻ no ho ne kwan a yɛfa so de 

nsɛm bi to dwa na yɛnka no yɛn anon a ɛnam nnwom so. Ɛbɛboa nkyirimma titire ne wͻn 

a wͻbɛpɛ sɛ wͻyɛ nhwehwɛmu afa nnwom nkae ho. 

 

1.3 Dwumadie no Botaeɛ 

Ansa na obiara bɛdi dwuma anaa ɔbɛyɛ nhwehwɛmu bi no, na ɔwɔ botaeɛ pɔtee bi nti a 

ɔredi saa dwuma no anaa ɔreyɛ saa nhwehwɛmu no. Botaeɛ nti a nhwehwɛmufoɔ yi redi 

saa dwuma yi ne sɛ ɔbɛhwehwɛ: 

i. Nsɛnpɔtitire a ɛda adi wɔ Amakye Dede Haelaefo nnwom ahodoɔ no bi mu. 

ii. Kasasuo ahodoɔ a Amakye Dede de dii dwuma wɔ ne Haelaefo nnwom no bi 

mu. 

iii. Suahunu ahodoɔ a yɛnya firi Amakye Dede Haelaefo nnwom mu.  

  

1.4 Dwumadie yi Nsɛmmisa 

Nhwehwɛmufoɔ yi botaeɛ ne sɛ ɔbɛhwehwɛ nsɛnpɔtitire, kasasuo ne suahunu ahodoɔ bi a 

Amakye Dede nnwom ahodoɔ bi da no adi. Ne saa nti no, nsɛmmisa a nhwehwɛmu yi 

reda no adi ne sɛ; 

i. Nsɛnpɔtitire bɛn na ɛda di wɔ Amakye Dede Haelaefo nnwom ahodoɔ no bi 

mu? 

ii. Kasasuo ahodoɔ bɛn na ɛda adi wɔ Amakye Dede Haelaefo nnwom no bi mu?  

iii. Suahunu ahodoɔ bɛn na yɛnya firi Amakye Dede Haelaefo nnwom mu?  

 

1.5 Nhwehwɛmu yi ho mfasoɔ 

Adwenkyerɛ a nhwehwɛmu yi bɛda no adi bɛyɛ mfasodeɛ yie. Mfasoɔ a ɛbɛtumi ada no 

adi bi ne sɛ;  

Ɛbɛboa ama yɛahunu sɛdeɛ Akanfoͻ amammerɛ da adi ɛwͻ Haelaefo nnwom mu. Yei 

nam so boa ma nnipa binom a wɔnni anigye biara wɔ Akanfoɔ amammerɛ ne Amanneɛ 

mu no bɛhunu sɛ Haelaefo nnwom nam amammerɛ ne amanneɛ so sesa wɔn abrabɔ. 

 

Saa nhwehwɛmu yi aboa ama nnipa binom ahunu kasapa ahodoɔ a ɛhia sɛ wɔde saasae 

wɔ wɔn Haelaefo nwontoɔ mu. Yei nam so twe yɛn adwene si so ma yɛahunu sɛ, ɛnyɛ 

kasa biara na ɛhia sɛ ɛda adi wͻ Akan nnwom ahodoɔ mu.  

Ɛbɛma nkorͻfoͻ ahunu `sɛ, ɛnni sɛ wͻtie nnwom ne traa mu kɛkɛ na mmom wɔbɛhwɛ 

nsɛmfua a ɛda adi wɔ mu no.  

 

Saa dwumadie yi aboa ama yɛahunu Akanfoͻ amammerɛ nhyehyɛeɛ a ɛwͻ Haelaefo mu. 

Sɛ ɛba sɛ nwontoni biara rehyehyɛ dwom ase a ɛnam sɛ ɔnim Akanfoɔ amammerɛ ne 

kasa no mmara nhyehyɛeɛ nti no ɛbɛboa no ma wamfa nsɛm basabasa biara amfrafra ne 

nsɛm mu.  

 

Ɛbɛsan aboa ma yɛahunu sɛ, ɛnyɛ kasa biara na ɛsɛ sɛ ɛda adi wͻ Akan nnwom mu. 

Ɛbɛma nkorͻfoͻ anhunu sɛ, ɛnni sɛ wͻtie nnwom ne traa mu. Ɛbɛma nkorͻfoͻ a ahunu 

haelaefo nnwom fɛ a ɛyɛ ne kasa ahodoͻ a ɛwͻ mu. Ɛbɛboa ama sinitwafoͻ ahunu botaeɛ 

ahodoͻ a ɛwͻ Haelaefo a ɛbɛtumi aboa wͻn ma wͻanya nsɛm de atwa sini ahodoͻ.  

 

Afei saa nwom ahodoɔ bɛboa ayi ahintasɛm bi a ɛwɔ nnipa abrabɔ mu adi. Ne nyinaa ne 

sɛ, berɛ a obi bɛto saa nwom ahodoɔ yi bi no ma yɛhunu saa onipa no tebea a ɔwɔ mu saa 

berɛ no. Yɛnam saa nwom yi so bɛhunu Akan haelaefo ahodoɔ no mu deɛ yɛto de gye 

yɛn ani ne deɛ awerɛho nsɛm wɔ mu a ɛhia sɛ yɛto berɛ a yɛbɛkɔ tebea bi mu no. 

Dwumadie yi bɛbue kwan ama nhwehwɛmufoɔ a wɔpɛ sɛ wɔyɛ nhwehwemu foforɔ fa 

Akanfoɔ nnwom ahodoɔ mu no ama wɔatumi asi agyinaeɛ wɔ wɔn dwumadie no mu. 

Megye medi sɛ nhwehwɛmu yi bɛboa nhwehɛmufoɔ yi ankasa ne kasasuafoɔ nkaeɛ ama 

wasi gyinaeɛ wɔ kwan a Hymes (1974) kasa nnyinasoɔ Tiɔri tumi boa wɔ nhwehwɛmu a 

ɛfa kwan a yɛfa so de kasa di dwuma wɔ yɛn daadaa asetena mu de kyerɛ ɛpɔ kasa.  

1.6 Dwumadie no Sintɔ 

Sɛdeɛ nnipa bi di dwuma a wɔfa ɔhaw mu ansa na wɔn dwumadie no awie mudie no, saa 

ara pɛpɛɛpɛ na me nso mehyiaa ɔhaw no bi. Ɛne sɛ nnipa binom a mekɔɔ wɔn nkyɛn pɛɛ 

sɛ me ne wɔn bɛtwetwe nkɔmmɔ no, mpɛn pii no na wɔntene wɔn ho ne me ntwetwe 

nkɔmmɔ no yie.  Ne nyinaa ne sɛ na wɔnim sɛ mepɛ wɔn ho nsɛm adi dwuma so bi a 

anhwɛ a na akɔfa asɛm abrɛ wɔn. Obi nso wɔ hɔ na sɛ mekɔ ne nkyɛn a ɛnam dwuma a 

ɔredi nti ɔnnya berɛ ne me nni nkɔmmɔ papa bi. Obi nso wɔ hɔ a ɔsusu sɛ wode 

dwumadie no rekɔpɛ sika nti no ɛyɛ a na ɔtwetwe ne ho. Obi tumi hyɛ me berɛ ma mekɔ 

nanso mekɔ ma ɔsan hyɛ me berɛ foforɔ. Sɛ ɛba saa a, menya ntoboaseɛ ma no kɔpem sɛ 

ɔno nso bɛnya berɛ ne me atwetwe nkɔmmɔ. Ɔhaw titire baako nso ne lɔre anaa kae a na 

mede firi kuro foforɔ so kɔ kuro foforɔ so kɔpɛ nsɛm de adi dwuma no. Lɔre yɛ adeɛ a na 

ɛho yɛ den yie pa ara. Yei tumi ma menante bɛyɛ sɛ akwansini nan ne fa firi kuro baako 

so kɔ kuro foforɔ so. Ɛtɔ da a gye sɛ wotua sika nso bi ma lɔre drɔba yi anaa moto drɔba 

yi ansa na ɔde wo akɔ.  

 

Bio, mehyiaa sikasɛm ho haw bebree wɔ me dwumadie yi mu. Nnipa binom wɔ hɔ na 

mekɔ wɔn nkyɛn a, wɔdi kan bɔ me boɔ anaa nso sɛ wɔbisa sika ansa na wɔatumi ne me 

atwetwe nkɔmmɔ ada wɔn adwene a ɛfa dwumadie yi ho akyerɛ me. Wɔkyerɛ sɛ ɛnyɛ 

obiara kɛkɛ na wotumi susu nsɛm de kyerɛ wɔn wɔ berɛ a wɔnnye biribiara mfiri wɔn hɔ.  

Ebinom mpo tumi bisa oburoni nsa akɔtoa baako firi me hɔ ansa na wɔatene wɔn ho ne 

me atwetwe nkɔmmɔ. Wɔkyerɛ sɛ ɛyɛ wɔn amammerɛ enti wɔntumi nkwati gye sɛ wɔgye 

nsa ansa na wɔatumi adi saa dwuma yi, ne titire ne mpanimfoɔ a mebɔɔ anan toaa wɔn  

no. Ɛba saa a metumi srɛ pa akyɛw, ɛtɔ da nso a gye mekyini mekɔ pɛ bi tɔ. Saa nnoɔma 

yi nyinaa yɛ ɔhaw ahodoɔ a mefaa mu. 

 

1.7 Deɛ Dwumadie yi Ano kɔpem 

 Nhwehwɛmu yi yɛ mpɛnsɛmpɛnsɛmu a ɛrehwɛ nsɛnpɔtitire, kasasuo ne suahunu ahodoɔ 

a ɛda adi wɔ Amakye Dede Haelaefo nnwom ahodoɔ mu. Deɛ ɛteɛ ne sɛ Amakye Dede 

ayɛ nnwom ahodoɔ pii nanso ɛmu nnum: Adukuro mu nsuo akɔnnɔ akɔnnɔ, Mereferɛ wo, 

Bɛka me ho, Akwadaa wesewa, M‟adamfo pa, pɛ na magyina so de reyɛ dwumadie no, 

yei kyerɛ sɛ afoforɔ binom nso bɛtumi afa nnwom nkaeɛ no mu bi nso ayɛ ho 

mpɛnsɛmpɛnsɛmu. Wɔbɛtumi ahwɛ saa nnwom no nhyehyɛeɛ, beaeɛ ne berɛ a ɔtoeɛ ne 

tebea a na ɔdwontoni no wɔ mu no nso aka ho. 

 

1. 8 Dwumadie yi nhyehyɛeɛ 

Dwumadie yi kuta afa nsia wɔ nhwehwɛmu yi mu. Dwumadie yi mu no, ɔfa a ɛdi kan no 

da nnianimu no adi de dwumadie no mu ɔhaw ka ho. Saa ɔfa a ɛdi kan wɔ dwumadie yi 

mu na mɛkɔ so akyerɛ dwumadie no botaeɛ, ɛho nsɛmmisa, mfasoɔ a ɛwɔ dwumadie yi 

mu ne deɛ dwumadie no ano kɔpem. Sintɔ nso a ɛwɔ dwumadie yi mu da adi wɔ ɔfa koro 

hɔ ara.  Ɔfa a ɛtɔ so mmienu wɔ dwumadie yi mu no, bɛda deɛ animdefoɔ binom aka afa 

dwumadie ahodoɔ yi ho ne deɛ nhwehwɛmu dwumadie ahodoɔ no ada no adi ɛfa 

nhwehwɛmu yi ho. Mɛgyina ɔfa a ɛtɔ so mmiɛnsa no so de ɔkwan a mefaa so yɛɛ 

nhwehwɛmu yi ato dwa. Mɛda beaeɛ a nhwehwɛmu dwumadie yi kɔɔ so, nnipa ahodoɔ a 

mede wɔn dii dwuma no nso adi. Mɛkɔ so akyerɛ sɛdeɛ mepaa nnipa de wɔn dii dwuma 

no, ɔkwan a mefaa so nyaa nsɛm no firi nnipa ahodoɔ no a mede wɔn dii dwuma no hɔ.  

Ɔfa a ɛtɔ so nan wɔ dwumadie no mu no na mɛyɛ nsɛnpɔtitire, kasasuo ne suahunu 

ahodoɔ a ɛdaa adi wɔ mpɛnsɛmpɛnsɛmu no mu. Mpɛnsɛmpɛnsɛmu no mu, mɛtwe adwene 

nso asi sɛdeɛ kasasuo yi si di dwuma fa. Ɔfa a ɛtɔ so nnum yi so na menam 

adwenemusɛm Hymes (1974) kasa nnyinasoɔ Tiɔri so hwɛɛ mpɛnsɛmpɛnsɛmu de sii 

gyinaeɛ wɔ mpɛnsɛmpɛnsɛmu a medaa no adi wɔ ɔfa a ɛtɔ so nan no. Saa nhyehyɛeɛ yi 

bɛma dwumadie yi adi mu. Ɔfa nsia a ɛtwa toɔ wɔ nhwehwɛmu yi mu no na mɛbɔ 

dwumadie no nyinaa tɔfa. Aha na mɛda adwenkyerɛ ahodoɔ a ɛdaa adi wɔ nhwehwɛmu 

yi mu. Ntotoho ne nsusuiɛ ahodoɔ wɔ dwumadie yi mu ne afoforɔ wɔ dwumadie mu nso 

bɛpue wɔ ɔfa ha. 

 

1.9 Ɔfa yi Tɔfabɔ 

Ɔfa a ɛdi kan wɔ nhwehwɛmu yi mu no bue dwumadie no ani so. Menam saa ɔfa yi so de 

dwumadie yi nnyinasoɔ, ɔhaw, botaeɛ, ɛho nsɛmmisa, ne mfasoɔ a ɛbɛfiri dwumadie no 

mu too dwa. Ɔfa yi kɔ so kyerɛ deɛ dwumadie no ano kɔpem, sintɔ ne sɛdeɛ nhwehwɛmu 

dwumadie yi nhyehyɛeɛ. Ɔfa a ɛtͻ so mmienu yi, mɛhwɛ nsɛm ahodoɔ a animdefoɔ bi 

aka afa nnwom ho ne twaka a ɛne me nhwehwɛmu dwumadie yi wɔ. 

ƆFA 2 

ANIMDEFOƆ BI ADWENKYERƐ 

2.0 Nnianimu 

Ɔfa a ɛtɔ so mmienu wɔ me dwumadie yi mu no da nhwehwɛmu a animdefoɔ anaa 

abenfoɔ binom adi kan de ato dwa fa me nhwehwɛmu yi ho adi. Saa animdefoɔ yi 

nhwehwɛmu bɛboa ama mahunu sɛ, so twaka anaa abirabɔ bi wɔ me dwumadie yi mu. 

Ɛsiane sɛ aberɛ biara nnipa nam afotuo ne suahunu so na ɛbɔ wɔn bra na saa nneɛma 

mmienu yi kɔwiewie ɔkasa nti no, ɛrekame ayɛ sɛ nsɛnpɔtitire ne kasasuo ahodoɔ a ɛda 

adi wɔ nnwom mu no tumi yɛ wɔn abrabɔ mu susudua. Yei nam so ma animdefoɔ binom 

ayɛ nnwom ahodoɔ mu mpɛnsɛmpɛnsɛmu afa ho. Ansa na nhwehwɛmu yi bɛtɔ dwa wɔ 

dwumadie yi mu no, ɛsɛ sɛ meda wɔn nsusuiɛ ahodoɔ ne wɔn adwenkyerɛ no bi adi. 

Menam saa ɔfa yi so de adwenkyerɛ a animdefoɔ binom ada no adi afa nnwom ho, ne 

titire Haelaefo ho no bɛto dwa. Ɔfa yi bɛkɔ so de nsɛmpɔ titire ne kasasuo ahodoɔ a ɛpue 

wɔ nnwom ahodoɔ no bi mu ato dwa. Yei nam so bɛtwe yɛn adwene asi Akanfoɔ nnwom 

ahodoɔ no bi so ne nsunsuansoɔ a saa nnwom no nya no wɔ nnipa abrabɔ mu. Menam saa 

ɔfa yi so bɛda Haelaefo nnwom ahodoɔ yi bi adi na makyerɛ ɛho nsunsuansoɔ ma ɔman 

yi, mfasoɔ a yɛnya firi haelaefo nnwom mu. Ɔfa yi na mɛka Akanfoɔ ho asɛm kakra. Afei 

mɛgyina saa ɔfa korɔ yi ara so de akyerɛ adwenemusɛm Tiɔri a mede redi dwuma wɔ 

dwumadie yi mu. 

 

2.1 Akanfoɔ ho asɛm 

 Dolphyne (1988) kyerɛ mu sɛ Akanfoɔ yɛ nnipakuo bi a na wɔte asuo Frao a ɛwɔ 

Mfimfini Mantam wɔ ɔman Ghana mu ne Bandama nsuo a ɛwɔ Cote d‟ Ivoire a na wɔfrɛ 

wɔn ho sɛ Akanfoɔ. Adomako (2015) nso kyerɛ sɛ, Akanfoɔ yɛ nnipakuo bi a wɔka kasa 

ahodoɔ no ara. Ɔkyerɛ sɛ wɔn kasa a wɔka no fra Niger-Congo (Kwa) kasa no. Ɔtoa so 

kyerɛ mu sɛ, wɔka Akan kasa no wɔ ɔman Ghana mu ne beaeɛ ahodoɔ no bi nso wɔ Cote 

d‟ Ivoire afa baabi. Sɛ yɛhwɛ Dolphyne (1988) a, ɔtoa so kyerɛ mu sɛ, saa nnipakuo yi 

nyinaa kyɛ anaa da amammerɛ ne su korɔ adi a ɛma wɔda nso firi aman ne nnipakuo 

ahodoɔ a wɔwɔ Abibiman mu ha no ho. Akanfoɔ kasa ahodoɔ no nyinaa ka bom ma 

yɛnya Akan kasa. Ɛyɛ Akuapem Twi, Asante Twi ne Fante na yɛyi firi Akan kasa ahodoɔ 

no mu sua ho adeɛ wɔ sukuu mu. Saa ɔkasa nkorabata anaa ahodoɔ a ɛka bɔ mu ma yɛnya 

Akan kasa no bi ne Akuapem Twi, Asante Twi, Bono, Wassa, Fante, Denkyira, Ahanta, 

Kwawu, Assin Akyem, Sehwi ne deɛ ɛkeka ho (Adomako, 2015, Dolphyne, 1988). 

 

 Saa Akan kasa ahodoɔ yi nyinaa no Akuapem Twi, Asante Twi ne Fante pɛ na wɔtwerɛ 

(Dolphyne 1988). Mpɛn pii no, wobɛte sɛ wɔde Asante ne Akuapem nyinaa di afra frɛ no 

Twi (Adomako, 2015). Ne saa nti no, sɛ ɛkɔba sɛ wɔpɛ sɛ wɔsi agyinaeɛ wɔ saa ɔkasa 

mmienu yi ntam a, gye sɛ wɔde Asante ne Akuapem na ɛkyerɛ. Akpanglo (2002) de to 

dwa sɛ, nnipa bɛbro ͻha mu nkyekyɛmu aduanan-num (45%) na wͻka Akan kasa no sɛ 

wͻn kasa a ɛdi kan. Nanso, Ghana nnipakankuo adwuma (Ghana statistical service) kyerɛ 

sɛ wɔ afe 2010 nnipakan dwumadie mu no, nnipa a wɔyԑ Akanfoɔ ankasa a wɔde Akan 

kasa di dwuma no dodoɔ yɛ ɔha mu nkyԑmu aduanan nson ne akyire pɔ nson (47.7%). 

Wɔkyerɛ mu sɛ, ɛno da nkyԑn a, nnipa dodoɔ no ara na wɔnyɛ Akanfoɔ ankasa nanso 

wɔde di dwuma ka wɔn kasa ho.  

2.2 Nnwom  

Ɛyɛ kwan a ɔdwontoni bi fa so nwene nsɛm bi kama to hɔ de da n‟abrabɔ mu anaa ne 

manfoɔ suahunu a wɔafa mu yi no adi de kyerɛ (Nketia, 1975). Ɔkyerɛ sɛ, ɔdwontoni yi 

nam nsɛm ahodɔ yi so keka de sisi ani danedane no hyehyɛ ne sɛ anwonsɛm kwan so de 

ɛnne to de nsɛm bi to dwa. Ɔkyerɛ mu sɛ, sɛ woyi nsɛm a ɔdwontoni bi nam so de 

danedane ani hyehyɛɛ no wɔ anwonsɛm kwan so no to nkyɛn a, nnwom nya nsunsuansoɔ 

wɔ abrabɔ mu a ɛyɛ mfasodeɛ pa ara ma nnipa ne nnipa ntam nkitahodie mu.  

 

Yei ma yɛhunu sɛ, nsɛm a ɔdwontoni bi de di dwuma wɔ ne nnwom no mu no wɔahyehyɛ 

no te sɛ anwonsɛm kwan so. Sarpong (1974) nso twe yɛn adwene si so sɛ mpɛn pii no 

nnwom mu no, adwontofoɔ anaa nkurɔfoɔ nam kasa ahodoɔ bi te sɛ abɛbuo mu de bisa 

adeɛnam kwan ahodoɔ bi so de anigye bi hyɛ wɔn akoma mu. Yei ma yɛhunu sɛ, nsɛm a 

adwontofoɔ bi de di dwuma wɔ wɔn nnwom mu no yɛ ɔkwan a wɔnam so de wɔn manfoɔ 

anaa n‟ahiasɛm bi to dwa. Berɛ a adwontofoɔ yi redi dwumasoro a ɛte saa no, wɔde 

nsɛtitire ne kasa ahodoɔ bi di dwuma wɔ wɔn nnwom no mu kasa fa nnipa binom ne 

afoforɔ bi nnoɔma a wɔda no adi wɔ wɔn asetena mu anaa suahunu bi a wɔafa mu wɔ 

abrabɔ mu adi. Wɔnam nsɛnpɔtitire yi so de nsɛm a ɛhyɛ wɔn akoma mu anaa wɔn bo so 

to dwa de yi nnoɔma bi adi. 

 

Alhassan (2003) nso kyerɛ sɛ, nnwom yɛ nsɛm bi wɔahyehyɛ no anwonsɛm kwan so ma 

no sisi so pɛpɛɛpɛ na nnyegyeeɛ nsisisoɔ da adi wom a ɛma nkabom ba wɔ nhyehyɛeɛ no 

mu ma nnwom no yɛ kama. Ɔde foa so sɛ, nnwontoɔ mu no, nnwom no binom wɔ hɔ a 

wɔmfa hwee mpia no anaa apiadeɛ biara mmɔ so. Nnipa baako pɛ anaasɛ bebree tumi to. 

Nnwom no bi nso wɔ hɔ a, onipa baako to a na baako nso agye so. Ebi nso wɔ hɔ a, wɔde 

apiadeɛ ahodoɔ a ɛma nnwom no yɛ dɛ keka bɔ mu de pia no. Saa apiadeɛ ahodoɛ yi 

binom te sɛ sanku, totrobɛnto, ntwene ne deɛ ɛkeka ho pii. Nwom yɛ sɛ yɛde ɛnne ahodoɔ 

na ɛka bɔ mu a ne yɛkyerɛ fam no nko ara no tumi ma nnwom. Nnwom bi wɔ hɔ a yɛtaa 

de sankuo, nnwom akadeɛ ahodoɔ anaa mfidie bi de yɛ ntaakyire ma no. ɛbi nso wɔ hɔ a 

wɔde ntwene ahodoɔ, nnawurunta firikyiwa ne atɛntɛbɛn ahodoɔ na ɛyɛ (Adum-Atta, 

1997). Ɔtoa so da no adi ma yɛhunu sɛ, nnwom yɛ nsɛmfua bi a yɛanwene, ahyehyɛ no 

anwonesɛm kwan so de nnyegyeeɛ nnoɔma bi te sɛ ntwene, nsankuo, ahomansia mpintin, 

dawuro ne deɛ ɛkeka ho ama no anya nnyegyeeɛ sononko a ɛma no kanyan nnipa atenka. 

Sɛ wohwɛ Alhassan (2003) nkyerɛmu no so a na ɛkyerɛ sɛ nsɛm ahodoɔ a wɔakeka abobɔ 

mu na wɔanwene no anwonsɛm kwan so ne apiadeɛ ahodoɔ a yɛde yɛ ntaakyire na ɛma 

nnwom no yɛ dɛ.  

 

Wɔtoa so kyerɛmu sɛ, sɛdeɛ nnwom bi tumi kanyan nnipa atenka no, na ɛho bɛhia sɛ yɛde 

apiadeɛ ahodoɔ binom te sɛ ntwene, nsankuo, mpintin, dawuro ne adeɛ ɛkaka ho gyegye 

nsɛm no taataa. Sɛ wohwɛ animdefoɔ mmienu yi nkyerɛ mu a wɔde ma nnwom no a, 

yɛhunu sɛ, afaanu no nyinaa gye tom sɛ, sɛ nnwom no mu nsɛm nni hɔ a, nnwom nso nni 

hɔ ɛfiri sɛ adwenkyerɛ mmienu no nyinaa da no adi sɛ nsɛm di akotene wɔ nnwom mu 

yie sɛ woyi nneɛma ahodoɔ a wɔde pia nnwom no firi hɔ a.  

 

Mpɛn pii mpo no, yɛtumi de nsɛm ahodoɔ bi ne ɛnne nko ara yɛ nnwom de da wɔn 

anigyeɛ adi wɔ berɛ a apiadeɛ biara ntaa akyire. Yei ma ɛda adi pefee sɛ, yɛbɛtumi anya 

nnwom a apiadeɛ ka ho ne deɛ apiadeɛ biara nka ho sɛdeɛ madi kan akyerɛ mu dada no 

(Nketiah, 1975) no mu. Nnwom yɛ adeɛ bi a ɛkanyan atenka na ɛde anigyeɛ ne ahokeka 

ba nnipa abrabɔ mu. Ɔkyerɛ mu sɛ, sɛ nnwom bɛkanyan atenka a, na ɛbɛgyina ɛkwan a 

ɔdwontoni no faa so hyehyɛɛ ne nnwom no ne sɛdeɛ ɔma ɛmu nsɛm ne nnyegyeeɛ no sisii 

so pɛpɛɛpɛ no. Yei na ɛnam so kanyan nnipa atenka no.  

 

Nnwom tumi nya nnipa so nsunsuansoɔ yie sɛ papa anaa bɔne a na ɛgyina nsɛnpɔtitire a 

dwontoni no de dii dwuma wɔ nnwom no mu. Ne nyinaa ne sɛ ɛyɛ saa nsɛnpɔtitire yi ne 

kasasuo yi na nnipa binom fa mu aba de nam so de sesa wɔn abrabɔ. Sɛ yɛhwɛ esu 

ahodoɔ ne nkyerɛkyerɛmu ahodoɔ a yɛde ma nnwom a animdefoɔ binom de reto dwa yi, 

saa pɛpɛɛpɛ na Akanfoɔ nnwom ahodoɔ no teɛ a Akanfoɔ Haelaefo nnwom ahodoɔ no 

binom nso da no adi. Yɛtumi nya deɛ yɛde nsɛm ne ɛnne nko ara na ɛto na apiadeɛ biara 

ntaakyire ne deɛ yɛahyehyɛ nsɛm ahodoɔ asisi ani na apiadeɛ ahodoɔ nso taa akyire. Ne 

nyinaa ne sɛ ɛmu biara de afotuo ne ahokeka ma ɔtofoɔ no ne atiefoɔ no nyinaa.  

 

2.2.1 Akanfoɔ Nnwom  

Nnwom di akotene pa ara wɔ wiase mu ha a yɛntumi nyi mfiri yɛn asetena mu, ne titire sɛ 

wo ba Akanman mu ha, Akanfoɔ ntoto nnwom ase koraa. Ne nyinaa ne sɛ wɔde nnwom 

di dwuma ahodoɔ pii a ɛboa wɔn nso. Sɛ wohwɛ beaeɛ bi te sɛ wɔn agodie mu, wɔn 

adwumayɛ mu, wɔn abagyegyeɛ mu, wɔn asafo anaa ɔko mu nyinaa wɔto nnwom wɔ mu 

ma no wie pɛyɛ. Ne nyinaa ne sɛ mpɛn pii no, nsɛm bi a wɔde di dwuma wɔ nnwom no 

mu no da suahunu bi wɔ wɔn asetena ne wɔn abrabɔ mu adi. Akanfoɔ nam wɔn nnwom 

ahodoɔ no mu nsɛm so tumi da wɔn nsusuiɛ, atirimpɔ, suahunu ne atenka adi (Agyekum, 

2011). Yei nti baabiara a Akanfoɔ wɔ biara no nnwom mpa hɔ da. Ɛrekame ayɛ sɛ aberɛ a 

wɔreda amammerɛ adi no wɔntoto nnwom ase koraa. Sɛ ɛkɔba sɛ wɔreda wɔn amammerɛ 

biara adi nso a, nnwom di mu tintiman pa ara yie. Akanfoɔ wɔ nnwom ahodoɔ bebree a 

ɛmu biara di dwuma sononko bi anaa nso sɛ deɛ wɔahyia ne deɛ wɔreyɛ na ɛkyerɛ 

nnwom korɔ a wɔde di dwuma no.  

 

Akanfoɔ tumi fa wɔn nnwom ahodoɔ yi so gye wɔn ani, tu fo, da wɔn akoma so asɛm adi 

de kasa kyerɛ afoforɔ wɔ kwan a wɔfa so susu wiase ne abrabɔ mu nsɛm bi ho (Alhassan, 

2003; Agyekum, 2011; Prempeh, 2016). Akanfoɔ tumi to dwom wɔ mmerɛ a wɔregye 

wɔn ani ne berɛ a wɔredi awerɛhoɔ a ne nyinaa mu nsɛm no kasa fa suahunu bi a ɛfa 

nnipa asetena mu ne abrabɔ mu nsɛm ho. Wɔtumi nso de saa anigye ne awerɛhoɔ nnwom 

yi nyinaa hyɛ nnipakuo bi anaasɛ ankorankorɛ binom nkuran wɔ mmerɛ a wohia 

nkuranhyɛ anaa awerɛkyekyerɛ a ɛte saa de adi dwumasono bi.  

 

Wɔnam wɔn nnwom ahodoɔ no so tumi de wɔn suahunu, wɔn atetesɛm, wɔ abakɔsɛm ne 

wɔn gyedie kyerɛkyerɛ nkyirimma sɛdeɛ ɛbɛyɛ a wɔn nso benyini asɔ amammerɛ no mu 

na wɔanto antwene. Alhassan (2003) ne Agyekum (2011) twe yɛn adwene si so ma 

yɛhunu sɛ Akanfoɔ nam saa kwan yi so ma wɔn amammerɛ no kɔ so nyini ma ɛtena hɔ 

kyɛ sɛdeɛ ɛbɛyɛ na afoforɔ bɛhunu wɔn amammerɛ. Wɔn amanneɛ ne wɔn gyidie nso 

wɔnam nnwom so da no adi de kyerɛ afoforɔ. Sɛ ɛba ne sei a wɔde nnwom no mu nsɛm, 

ɛho asa, ɛho apiadeɛ te sɛ ntwene ne nnawuro ne deɛ ɛkeka ho ne ɛho afadeɛ na wɔde da 

yeinom adi. Akanfoɔ tumi to dwom berɛ a asɛnyea bi ato obi anaasɛ obi afiri mu. Sɛ ɛba 

saa nnwom a wɔto yi yɛ nsuiɛ anaa kwadwom. Bio, berɛ a wɔregoro ɔbɔfoɔ no, wɔtumi to 

dwom a yɛfrɛ no abɔfodwom de ka bɔfoɔ no ho asɛm san de hyɛ no nkuran anaa moma 

no.  

 

Sɛ ɔkɔmfoɔ bi nso rebɛkɔm a, wɔto akɔmfodwom de kanyan ɔbosom a wɔrebɛkɔm no no 

ma ɔbɛhyɛ kɔmfoɔ no mu ma no kɔ tebea foforɔ mu. Sɛ kuro bi mu asafomma ne wɔn 

atamfoɔ bi de rebɛsi ani a, wɔtumi to asafodwom de kanyan wɔn ho. Afei, sɛ ɛduru 

anwummerɛ a wɔtumi to nnwonkorɔ de gyegye wɔn ani. Sɛ wɔregoro adowa nso a, wɔto 

adowadwom. Berɛ a Akanfoɔ repagya ɔbaa bi akɔ ne mpanimfeɛ soɔ no, wɔto Bradwom 

de goro no bra. Akanfoɔ anansesɛntoɔ mu nso wɔde nnwom binom te sɛ anansesɛm no 

ankasa mu dwom ne mmoguo di dwuma. Afei mmerɛ a mmɔfra redi agorɔ nso wɔde 

agorɔ mu dwom di dwuma ma agorɔ no yɛ anigyeɛ (Alhassan, 2003; Agyekum, 2011; 

Prempeh, 2016). Nnwom ahodoɔ a mabobɔ soɔ yi nyinaa yɛ Akanfoɔ nnwom ahodoɔ no 

bi. Ɛwom sɛ me dwumadie yi fa Amakye Dede nnwom Haelaefo ahodoɔ binom ho deɛ 

nanso ɛsiane sɛ wɔhyehyɛ nnwom yi nyinaa wɔ anwonsɛm kwan so nti, yɛbɛka Akanfoɔ 

nnwom ahodoɔ no bi ho asɛm ansa na yɛde yɛn ani akyerɛ Haelaefo ankasa so. 

  

2.2.2. Nnwonkorɔ  

Alhassan (2003) kyerɛ mu sɛ, ɛyɛ Akanfoɔ mmaa nnwom a na wɔto no anwummerɛ de 

gye wɔn ani. Wɔtumi to saa dwom yi wɔ berɛ mmaa baanu anaa deɛ ɛboro saa ahyia. 

Wɔtumi to no ayiase wɔ berɛ a obi awu. Ɛnnɛ mmerɛ yi mu deɛ mmarima nyinaa fra 

nnwonkorɔ mu. Agyekum (2011) kyerɛ mu sɛ, nnwonkorɔ firi nsɛmfua dwom ne korɔ 

mu. Ɛyɛ nnwom a baako to a na wɔn a aka no agye so. Ɔtoa so kyerɛ mu sɛ, wɔfrɛ saa 

nnwom yi nsaadwom ɛfiri sɛ, deɛ ɔyi nnwom no hyɛ aseɛ a, ɔde saa adɔfoɔ, anuanom, 

kununom ne nnafonom a wɔahyia mu nyinaa. Ɔkyerɛ mu sɛ, tete no, na nnwonkorɔ yɛ 

nnwom a na wɔtaa to de gyegye wɔn ani anwummerɛ wɔ berɛ a wɔafiri wɔn nnwuma so 

aba fie no. Nnwonkorɔ ho nhwɛsoɔ bi ni: 

Kwadede gya me dasuom 
Kwadede gya me dasuom 
Mayɛ anwonomo 
Amanfoɔ aworo me ama 
Kwadede gya me dasuom 
  ( Alhassan, 2003.174) 

 

2.2.3 Akɔmfodwom 

Finnegan (1970) kyerɛ sɛ akɔmfodwom di akotene wɔ Abibiman amammerɛ mu pa ara. 

Ɔkyerɛ sɛ Senegafoɔ binom, Malawi baabi ne Yurobafoɔ a wɔwɔ Nigeriaman mu taa de 

akɔmfodwom di dwuma pa ara. Ɔkyerɛ sɛ ɛyɛ dwom a ɛyɛ akronkronnwom a wɔn a 

wɔaben na wɔto anaa wɔbe emu nsɛm no. Sɛ wohwɛ sɛdeɛ Finnegan (1970) de to dwa no 

na wode toto Akanfoɔ deɛ no ho a, na saa pɛpɛɛpɛ na ɛteɛ. Wɔto dwom no de kanyan 

ɔkɔmfoɔ no. Agyekum (2011) kyerɛ sɛ akɔmfodwom yɛ nnwom bi a akɔmfoɔ rebɛkɔm a, 

wɔto de kanyan abosom a wɔrebɛsɔre no na ɔbɛhyɛn bosom no akɔmfoɔ no mu ma ɔkɔ 

tebea foforɔ mu (honhom).Yei ma ɔkɔmfoɔ no firi nnipa tebea mu kɔ tebea foforɔ mu ɛnti 

ɛma ɔtumi yɛ nnoɔma bi a nka n‟ani da hɔ sɛ nnipa a ɔrenyɛ. Agyekum (2011) kyerɛ a, 

akɔmfodwom no bi wɔ hɔ a, yɛto no mmerɛ a yɛrefrɛ nkɔmmoa, yɛto bi nso berɛ a bosom 

no aba, ɛna afei nso yɛto bi de bɔ akutia, yɛde bi tu fo na afei nso deɛ ɛma agorɔ no sɔ. 

Akɔmfodwom ho nhwɛsoɔ: 

Ee ɛdeɛ bɛn na aba oo? 
Akwasi Boama eei, ɛdeɛbɛn na aba oo? 
Akwasi merefrɛ wo a 
Dinn dinn ɛdeɛ bɛn na aba oo? 
Akwasi merefrɛ wo a 

Budii budii. Ɛdeɛ bɛn na aba oo 
Biribi reyɛ ayɛ me oo! 

        (hwɛ Agyekum, 2011: 198)  

 

2.2.4 Abɔfodwom 

Alhassan (2003) kyerɛ mu sɛ, aberɛ a ɔbɔfoɔ bi kum sasaboa (aboa kɛseɛ a ɔwɔ sunsum) 

a ɛwɔ sɛ wɔyɛ amammerɛ de ayɛ aboa no ayie de agya no kwan no, saa dwom a wɔto no 

wɔ hɔ no na wɔfrɛ no abɔfodwom. Ɔkyerɛ sɛ, amammerɛ kyerɛ sɛ sɛ wɔnyɛ saa 

amammerɛ yin a wannware sasaduro a, aboa no sasa (sunsum) no bɛdi n‟akyi. Agyekum 

(2011) nso ka sɛ, sɛ wɔreyɛ ɔbɔpɔn anaa sasaboa a ɔbɔfoɔ aku no ayie a wɔto saa dwom 

yi. Wɔtumi to nso de tu asomena anaa wɔreyɛ abɔfoɔ ayie anaa berɛ a wɔresi abɔfoɔ anaa 

wɔrehyɛ bɔfoɔ bi animuonyam. Agyekum (2011) kyerɛ sɛ ɛyɛ nnwom a wɔto no wɔ 

abɔfonnwom mu de ka mmoa ne ɔbɔfoɔ ho asɛm. Ɔtoa so kyerɛ mu sɛ, ɔbɔfoɔ nam 

suahunu ne nimdeɛ a ɔnya no wɔ n‟adwuma no mu na ɛnwene anaa ɛsuae saa dwom yi. 

Finnegan (1992) kyerɛ sɛ ɛsiane sɛ ahayɔ adwuma yɛ adeɛ a ɛkɔ so wɔ Abibiman mu 

anaa adeɛ a Abibifoɔ taa yɛ nti no, wɔagyina emu nsɛm so ne deɛ ɛsisi wom so anwene 

anwonsɛm afa ho. Akanman mu no, wɔtaa to abɔfodwom no bi wɔ mmerɛ a ɔbɔfoɔ no 

atumi aku ɔbɔpɔn bi. Abɔfodwom ho nhwɛsoɔ: 

Asiemmire ee 
Koranhwere barima tofoɔ 
Ɛka bɔne a ɛkum katakyi Nyankabi  
Me ho aka yi a 
Menyɛ dɛn ni 

  (Hwɛ Alhassan 2003. 162) 

2.2.5 Asafodw5om 

Asafodwom yɛ Akanfoɔ dwom bi a wɔto no ɔsa korɔ mu. wɔ berɛ a wɔregoro asafo anaa 

wɔresi asafo so. Asafodwom taa yɛ aniberɛ dwom (Alhassan, 2003) Ɔtoa so kyerɛ mu sɛ 

ɛyɛ ɔko ne aniberɛ dwom a ɛmu yɛ hyɛ yie. Agyekum (2011) kyerɛ mu sɛ, asafomma 

gyina hɔ ma kuro bi anaa ɔman bi bammɔ ho asogyafoɔ. Berɛ a saa asafomma yi rekɔdi 

dwuma so bi ne titire ne sɛ wɔne wɔn atamfo de rekɔsi ani no, wɔtaa to saa asafodwom yi 

de kanyan wɔn ho hyɛ wɔn ho nkuran wɔ wɔn dwuma a wɔrekɔdi no mu. Finnegan 

(1992) kyerɛ sɛ, ɛnyɛ berɛ biara na wɔto asafodwom de kɔ ɔko. Wɔtumi to saa dwom no 

de kanyan asafomma no kwa a ɛnnyina ɔko biara so. Ɔtoa so kyerɛ mu sɛ, deɛ ɛfa ɔko ho 

no nso, wɔto de frɛfrɛ dɔm de kanyan wɔn ho ansa na wɔatu ɔsa no. Afei berɛ a wɔakɔ 

ɔsa no nso aba no, wɔtumi san de asafodwom yi gyina mu berɛ a wɔakɔdi wɔn atamfo so 

nkonim. Akanfoɔ tumi nso to asafodwom wɔ mmerɛ a atoyerɛnkyɛm bi te sɛ 

ogyahyehyeɛ asi kuro bi mu anaa berɛ a wɔreyɛ asafoba bi ayie Agyekum (2011). Berɛ a 

kuro bi mu dehyeɛ ayera anaasɛ obi adi bɔne wɔ kuro bi mu na ɔde ne ho aka wura no, 

asafodɔm a wɔto de to wɔn ho gu wura mu kɔhwehwɛ onii korɔ no aba no nso de 

asafodwom di dwuma. Asafodwom ho nhwɛsoɔ bi ne;  

Yɛn twene ketekete 
Na mmɔdweɛ ahyia ho 
Ɔsabarima adi ako atɔ 
Yɛnam asaman, yɛko anadwom 
Ɔko anadwo ee 
Yɛma wo akwaaba oo 

  (Hwɛ Alhassan, 2003. 160) 

   

2.2.6 Abagyegyennwom 

Abagyegyedwom yɛ nnwom a mmaatan anaa obi a yɛde abɔfra agya no anaa ɔrehwɛ 

abɔfra to de gyegye abɔfra no ma no gyae su anaa nso ɔde korɔkorɔ no ma no da 

(Alhassan, 2003; Agyekum, 2011). Abagyegyennwom yɛ nnwom a ne nne no da fam 

bɔkɔɔ. Mmaa titire na wɔto saa nnwom no. Saa nnwom yi mu nsɛm yɛ nsɛmpa yie nti 

yɛsusu sɛ nsɛm no ka mmɔfra no adwene mu na ɛnya nsunsuansoɔ pa wɔ mmɔfra no 

daakye so.  Awofoɔ anaa obiara nso nam mmoguo a ɛwɔ mu no so de kyerɛ wɔn dɔ ma 

abɔfra bi nhwɛsoɔ. 

     Ɔsɛe deɛ ɔmpɛ su 
Sɛ ɔresu a, na ɛkɔm na ɛde no 
Momma no kooko 
Momma no nufoɔ  
Monsɛ kɛtɛ ma no na nna 
Wada aa. 

          Hwɛ (Alhassan, 2003. 166) 

Saa nhwɛsoɔ ahodoɔ yinom nyinaa yɛ Akanfoɔ nnwom ahodoɔ no nanso ɛnam sɛ 

dwumadie bataeɛ ne sɛ ɛbɛhwɛ nsɛnpɔtitire ne kasasuo a ɛwɔ Amakye Dede nnwom 

Haelaefo ahodoɔ bi mu nti no, mɛtwe yɛn adwene asi haelaefo so.  

 

2.2.7 Agodie Nnwom 

Akanfoɔ wɔ agorɔ ahodoɔ a wɔdi de gye wɔn ani. Saa agorɔ ahodoɔ na sɛ wɔredi a, wɔto 

nnwom ahodoɔ bi de gyegye agorɔ no ma no yɛ dɛ. Saa agorɔ yi bi ne asɔba, pempenaa, 

antoakyire, dua oo dua ne deɛ ɛkeka ho (Alhassan, 2003). Agyekum (2011) nso kyerɛ mu 

sɛ, Akanfoɔ wɔ mmɔfra agohodoɔ pii a wɔdi. “Ɔkyerɛ sɛ emu bi wɔ hɔ a, wɔdi no Akan 

man ahodoɔ no nyinaa so. Ebinom nso wɔ hɔ a agye nhini wɔ baabi sene baabi foforɔ 

(Agyekum, 2011). Saa agohodoɔ yi binom yɛ deɛ mmaa nko ara na wɔdi. Ɛna binom nso 

yɛ mmarima agorɔ a mmarima nko ara na wɔdi. Agorɔ no bi wɔ hɔ nso a mmaa ne 

mmarima nyinaa tumi di saa agorɔ no bɔ mu. 

2.2.7.1 Asɔ 

 Agyekum (2011) kyerɛ mu sɛ ɛyɛ mmaayewa agorɔ a mmarima ntumi nni bie. Ɔtwe yɛn 

adwene si so ma yɛhunu kwan a wɔfa so firi agorɔ no ase. Ɛyɛ agorɔ bi a sɛ wɔrebɛfiri 

aseɛ a, wɔtwa kanko-fa anaa kanko. Ɛtumi ba sɛ wɛn nyinaa nso sa so ma ɔbaako gyina 

wɔn mfimfini ma wɔto dwom ma deɛ ɔgyina mu no. Alhassan (2003) de foa so sɛ ɛyɛ 

agorɔ a mmaa na wɔdi no anwummerɛ berɛ a ɛhyɛn adwa. Wɔdi saa agorɔ yi a, wɔto 

nnwom. Berɛ a wɔreto nnwom yi nyinaa na wɔrebɔ wɔn nsam na wɔrehuri kɔtɔ kankofa a 

mmaa no bi atwa no so. Sɛ ɛba no saa a ɔhuri ne ho to wɔn nsa so pɛ na wɔasan ahuri no.  

 

Nhwɛsoɔ,  

Kaayi, kaayi  
Abena Sɛɛwa yɛfrɛ wo kunu sɛn? 
Kaayi, kaayi  
Yɛfrɛ me kunu Nana Sɛe 
Kaayi, kaayi 
Nana Sɛe nsa ne wɔkye 
Kaayi, kaayi 
Nana Sɛe abanaba ee wɔmmɔ no se o  
Kaayi, kaayi 
      (Hwɛ Alhassan, 2003) 

 

2.2.7.2 Pempenaa 

Saa agorɔ yi yɛ deɛ mmaa ne mmarima nyinaa tumi di bi. Sɛdeɛ wɔdi pempenaa ne sɛ 

mmɔfra no nyinaa tena ase sam wɔn nan na ɔbaako de nnwom a ɛte sɛ anwonsɛm de ne 

nsa sisi so berɛ wɔn nyinaa regye agorɔ nnwom no so bi. Deɛ ɛteɛ ne sɛ, sɛ nnwom no si 

a wo a ɛne wo nan baako bɛhyia no na woayi wo nan baako. Sɛ ɛkɔba sɛ ɛsan si wo nan 

baako a aka no so a na woafiri mu. (Alhassan, 2003; Agyekum, 2011 ne Prempeh, 2016). 

Yɛnhwɛ nhwɛsoɔ.  

Pempenaa aaa 
Nana aaaa 
See see see 
See daadaako 
Krataa bomo  
Bɔnkuturo bɔnkuturo 
Abaɔnkuturo aprɛm 
 Agya Ananse  
Yi wo nan baako  
Na ɛnka baako 

           (Hwɛ Alhassan (2003), Agyekum (2011) 

2.2.7.3 Antoakyire 

Agorɔ titire baako a Akanfoɔ taa di ne antoakyire. Ɛyɛ mmɔfra agorɔ a wɔdi no mu 

baako. Sɛ wɔredi saa agorɔ yi a mmɔfra no twa kanko wɔ berɛ a wɔkotokoto hɔ na 

ɔbaako kita ntoma a yɛabobɔ na wɔde retwa wɔn ho. Ɔduru obi akyi a na ɔde ato hɔ. 

Ɛkɔba sɛ onipa no anhunu na ɔkɔ bɛto so sɛ ɛda so da hɔ a na wato ahyɛ ne so aboro no 

(Alhassan, 2003 Agyekum, 2011) 

Antoakyire ee antoakyire  
Yeeyei 
Ayee yei 
Obi ba o 
Yee yei 
Ɔrebɛwu o 
Yee yei  
Koo Mosi 
Saadin tonturowa 
Koo Mosi 
Saadin tonturowa 

           (Alhassan, 2003) 
2.2.7.4 Dua oo dua 

Saa agorɔ yi yɛ agorɔ bi a sɛ wɔredi a mmɔfra no twa anaa wɔbɔ kyenku ma abɔfra biara 

pa ne ntoma, na wabɔ ano pɔ. Afei wɔn mu baako bɛgyina wɔn mfimfini na wafiri aseɛ 

rebobɔ mmoa bi din. Ɔde mmoa no din no to dwom de bisabisa pɛ sɛ ɔbɛhunu sɛ wɔn a 

wɔredi agorɔ no nim sɛdeɛ mmoa bi su teɛ anaa (Alhassan, 2003). Agyekum (2011) kyerɛ 

sɛ sɛ wɔrebɛdi agorɔ no a ɛsɛ sɛ wɔnya ɔbaako bɛgyina kanko a wɔatwa no mfimfini no 

mu. Afei wɔgyina so pɛ ahyɛnsodeɛ bi te sɛ ɛdan, na wɔn nyinaa de wɔn nsa kɔka. 

Ɔkyerɛ sɛ saa mmɔfra yi mu biara kura ne ntoma a wabuka mu mmienu. Afei deɛ ɛsi ne 

sɛ deɛ ɔgyina kanko no mfimfini no ma dwom so bobɔ mmoa a wɔwɔ dua din, na sɛ ɛba 

sɛ aboa korɔ a ɔbɛbɔ ne din no tua dua a na mmɔfra no nyinaa agye so sɛ “dua”; na sɛ 

mmom aboa a ɔbɛbɔ ne din no nni dua a, obiara yɛ komm. Nhwɛsoɔ, 

Dua o, dua! 
Dua 
Dua, okusie dua 
Dua 
Dua, ɔkraman dua 
Dua 
Dua, odwan dua 
Dua 
Dua, ɔkɔtɔ dua 

Ɛnam sɛ ɔkɔtɔ nni dua nti aberɛ a ɔbɛbɔ ɔkɔtɔ pɛ, mmɔfra no nyinaa yɛ dinn ( Agyekum 

2011) 

 

2.3 Haelaefo Abɔseɛ 

Collins (1994), da no adi sɛ Haelaefo ankasa baa atenaseɛ wɔ afe 1920 mu. Ɔkyerɛ sɛ saa 

berɛ no mu na yɛn nuanom Mfantefoɔ a wɔwɔ Odwaa de Aborɔfo apiadeɛ ahodoɔ di 

dwuma wɔ nnwom mu titire ne asɔre dwom. Collins (1994) kyerɛ mu sɛ Haelaefo nnwom 

anksa a ɛwɔ ɔman Ghana mu no hyɛɛ aseɛ tuu mpɔn gyee ntintiman wɔ mfeha aduɔkroon 

mu. Na akwan a adwontofoɔ ne adwontoɔkuo fa so da wɔn nnwom adi ne sɛ wɔbɔ ana 

kyini kɔ nkurokuro ne mmɔntene ansa na afoforɔ ate wɔn nnwom. Deɛ na wɔyɛ ne sɛ 

wɔpɛ afie akɛseɛ wɔ saa mmeaeɛ ahodoɔ yi bi atua ho ka na wɔbɔ nnwom no wɔ hɔ. Ɛtɔ 

da nso a wɔkɔ dwumadie bi ase te sɛ ayiyɛ anaa apontoɔ bi ase na wɔato wɔn nnwom no. 

Sɛ ɛkɔba ne sei a, wɔgye sika firi oniikorɔ a ɔbɛfaa wɔn kɔɔ dwumadie no ase no.  

Bɛhwɛadefoɔ a wɔwɔ dwumadie no ase no tumi kyɛ wɔn sika berɛ wɔreto dwon wɔ 

adwabɔ no ase (Collins, 2009). Ɔgyinaa so daa nnipa binom a wɔagye din wɔ ɔman 

Ghana mu fa Haelaefo ho. Saa dwontofoɔkuo yi bi te sɛ “Jass Kings” Cape Coast Sugar 

Babies”, “Accra Orchestra” ne “Sekondi Nanshaman”. Saa nnwontofoɔ yi na wɔde ɔman 

yi mu nnwom afra aborɔfo deɛ a na dodoɔ ara to wɔn deɛ wɔ borɛfo kasa mu. Na sɛ ɛduru 

saa berɛ no, na wopɛ bi ahwɛ a, gye sɛ wotua sika ansa na woanya bi ahwɛ sɛ nte saa a, 

wonnya bi na wahwɛ. Saa berɛ no na nnwom no nyaa ne din Haelaefo (High Life). Saa 

berɛ no a na Haelaefo wɔ hɔ no na afoforɔ hunu no sɛ ɛyɛ nnipa binom a wɔakɔ sukuu ne 

wɔn a wɔwɔ wɔn biribi di no agyapadeɛ (Collins, 2009). Van Der Geest, ne Asante-

Darko (1982) nso da, suahunu ne nsɛnpɔtitire a Haelaefo taa de pue fa nkuro akɛseɛ ne 

abrabɔ nnipa binom a wɔtete ɔman Ghana mu adi yie. Haelaefo nnwom yɛ ɔkwan a nnipa 

fa so di wɔ ho nkitaho de tu wɔn ho fo firi tete a ɛnam ma ɛho aba mfasoɔ wɔ abɛɛfo 

kwan so. 

 

Collins (1994) de to dwa sɛ Haelaefo nnwom a ɛdii kan bae ne deɛ yɛde mmɛn ne atwene 

ahodoɔ bɔ no (Adaha Brass Band). Abenfoɔ binom kyerɛ mu sɛ, Nnyiresi Aborɔfo daa 

asraafoɔ nnwom kuo bi adi wɔ Nkran a na wɔde gyegye aborɔfo no ani. Wɔde aborɔfo 

nsankuo bi te sɛ ahomansia na na wɔde bɔ saa nnwom no. Haelaefo nnwom no bae no 

ankyɛ na Fante Osibisaa nnwom nso wuraa mu. Saa nnwom yi hyɛɛ aseɛ berɛ a na 

nkurɔfoɔ bi a na wɔyɛ ɛpo so adwuma a na wɔfrɛ wɔn Kruna a wɔfiri Liberia baa Ghana 

ha. NKrufoɔ yi na wɔnim ahomansia bɔ pa ara enti wɔkyerɛɛ Fante Osibisaa ahomansia 

dwetae no bɔ yie. Wɔkyerɛ sɛ 1920 mu no na Haelaefo hyetaa wɔ Fante Osibisaa 

ahomansia no mu yie. Saa 1920 yi mu ara na Haelaefo trɛ kɔɔ Abibiman aman bi te sɛ 

Sierra Leone nkuro bi nso.  

 

Van Der Geest, ne Asante-Darko (1982) daa nnwontofoɔ binom ne adwontoɔ kuo bi a na 

wɔdi akotene saa berɛ no wɔ ɔman Ghana mu. Saa nnwontoɔkuo no bi ne E .T Mensa and 

his Tempos Bannd, Oko‟s Band Konadu‟s Band, All Brothers Band, City Boy‟s Band, 

Ashanti Brother‟s Band ne deɛ ɛkeka ho pii. Sɛ wohwɛ saa nnwom ahodoɔ a wɔto no sɛ 

wɔde gye wɔn ani no a, wɔtumi de nnwom yi di dwuma wɔ amanyɛsɛm mu de ka nsɛm 

kyerɛ wɔn akyidifoɔ. Efie mu nsɛm dwumadie mu no wɔtumi to nnwom yi de tu afoforɔ 

fo. Wɔtumi nso fa nsɛm ahodoɔ bi a ɛda amammerɛ ne amanneɛ adi de ka nsɛm kyerɛ 

nkyirimma. Sɛ yɛhwɛ amanyɛsɛm mu a twe yɛn adwene si so Van Der Geest, ne Asante-

Darko (1982) sɛ ɛwɔ afe 1978 mu berɛ a ɔman Ghana mu sikasɛm yɛɛ basaa na ɔman 

panin Acheampong te ɔman yi akonnwa so no, adrabafoɔ nam Nana Ampadu nnwom bi a 

na wɔfrɛ no “aware bɔne” (bad marriage) so de kyerɛɛ sɛdeɛ na ɔman no sikasɛm no atete 

apansam.  

 

 Ɛyɛ broni bi a wɔfrɛ no Louise Armstrong ne E. T Mensa de Haelaefo nnwom agudie 

kyenkyerenkye hyehyɛɛ so wɔ afe apem ahankron ne aduonum nsia (1956) wɔ Nkran 

kuropɔn mu. Sɛ yɛhwɛ berɛ a Ghana nyaa fawohodie wɔ afe apem ahankron aduonum 

nson (1957) akyi no, nnipa pii no ara bɛpɛɛ haelaefo. Ɔsaagyefo Dr. Kwame Nkrumah yɛ 

obi a na n‟ani gye Haelaefo nnwom ho yie enti ɔsii Ghana sene (films) twabea, wɔ Nkran 

sɛdeɛ ɛbɛyɛ na anwomtofoyi bɛnya baabi adi dwuma afa dwontoɔ ho. Agya koo Nimo 

daa no adi sɛ, ne pɛn so na anwomtofoɔ de ahwɛgorɔ (concert party) kaa Haelaefo ho wɔ 

afe apem ahankron ne aduoson (1970).  

 

Nnwontofoɔ ahodoɔ a wɔwɔ ɔman yi mu no de Akan kasa ahodoɔ yi de saa Haelaefo yi 

nam ahwɛgorɔ ahodoɔ so di dwuma ahodoɔ pii. Yei nam so maa yɛnyaaa sinifoɔ kuo bi a 

wɔfrɛ no “I told you so” ne Bob Cole kuo a ɛnnɛ yi ɛda so wɔ hɔ. Nnwom agorɔ 

“Concert” kɔɔ so ara kɔsii sɛ aban maa ho kwan maa wɔtwa kɔɔ mfidie so. Haelaefo 

nnwom a dwontofoɔ da no adi wɔ mmɔntene so no wɔ nkuro bi so ne yɛ-ma-yɛnhwɛ 

agoroɔ “live concert” Ɔnyomtoni bi a wɔfrɛ no Desouza a na ɔfiri Benin bɛtenaa Ghana 

suaa sɛdeɛ yɛn nnwom no teɛ. Yei nam so ma ɔde Haelaefo nnwom yi kɔɔ Benin. 

Nigeriani Fela Kuti nso hyɛɛ mu kena wɔ ne kuro mu. Wɔ afe apem ahankron ne aduoson 

(1970) mu na Takwa Jokers (Opia), Ampadu ne Onyina nso trɛɛ nnwom no mu wɔ 

Asanteman mu. Haelaefo nnwom titire bi ne AB Crenstil, Awurama Badu, King Bruse, 

ET Mensah, CK Mann. Yei akyi no, Ghanafoɔ san nyaa Haelaefo foforɔ a ne din ne 

bɔgela Haelaefo (Burgher Highlife). Bɔgela Haelaefo “burger haelaefo” nnwom a ɛwɔ Ghana 

ne Germany mu ho abakɔsɛm. Ɔkyerɛɛ sɛ haelaefo nnwom hyɛɛ aseɛ firi Germany wɔ afe 

1980 mu. Ɔkyerɛ mu sɛ ɛyɛ Ghanafoɔ a wɔtuu kwan kɔɔ Germany man mu no na wɔhyɛɛ 

aseɛ sae sae mu tintiman ne George Darko ne Lee Duodu a na wɔwɔ Germany 

aburokyireman mu. Saa bɔgela haelaefo “Burgher highlife” yi de mfidie, ntwene, mmɛn 

ne nne na ɛdi afra wɔ mu. Ɛnnɛ berɛ yi mu deɛ sɛ wohwɛ bɔgela haelaefo “Burgher 

highlife” a, adwontofoɔ de Akan kasahare aka ho. Adwontofoɔ bi a wɔdaa bɔgela 

haelaefo “Burgher Haelaefo” yi bi adi ne Daddy Lumba ne Nana Akyeampɔn ne wɔn a 

wɔkeka ho pii.  

2.4 Haelaefo Su 

Van Der Geest, ne Asante-Darko (1982) de su ahodoɔ bi a ɛda adi wɔ haelaefo mu too 

dwa a ɛfa awareɛ ho a wɔkyerɛ sɛ, mpɛn pii no nnwontofoɔ nam nnwom yi so de kyerɛ 

tumidie a ɛyi ɔkunu sɛ ɔwɔ tumi kyɛn ɔyere no. Ɛno nti berɛ biara a ɛsɛ sɛ ɔbaa no brɛ ne 

ho ase ma Ɔkunu no. Wɔkyerɛ sɛ, sɛ ɛkɔba sɛ yerenom no boro baako a, deɛ a haelaefo 

da no adi ne sɛ, mmaa no pere sɛ wɔbɛsɔ wɔn kunu no ani ama wɔanya n‟anim 

animuonyam. Berɛ korɔ no ara mu na haelaefo a wɔahyehyɛ no anwonsɛm kwan so yi 

kasa tia aware dodoɔ ɛfiri sɛ, ɔde ɔtan ne ahoɔyea bɛto mmaa ne wɔn mma ntam ɛna ɛde 

ateetee brɛ ɔbarima no nso. Nnwom “Aku sika”si so dua “Som gye w‟akranteɛ” ne deɛ 

ɛkeka ho pii yɛ nhwɛsoɔ.  

 

Haelaefo nnwom tumi yɛ su bi a amanyɔfoɔ a wɔwɔ tumi ne wɔn a wɔnni tumi nyinaa fa 

so de wɔn nsɛm to dwa. Wɔkyerɛ sɛ, afe apem ahankron ne aduoson nnwɔtwe (1998) mu 

no, na ɔman Ghana agyigya wɔ ne sikasɛm mu ɛnam kataasehyɛ ne prɔeɛ na adɔre ɔman 

yi nti no, Nana Kwame Ampadu too dwom “Yɛde wo” saa berɛ no ara mu. Wɔkyerɛ 

nnwom mmienu yi mu sɛ, ɛmu nsɛm no kyerɛ ɔhaw na ɔman Ghana ne ne manfoɔ refa 

mu, wɔ sikasɛm mu. Saa berɛ no na sogya aban nti na amanfoɔ nni ho kwan sɛ wɔbɛkasa 

afa ho, yei na ɛnam so nti a adwontofoɔ yi too saa nnwom yi de kasa tiaa ɔmampanin a na 

ɔte so saa berɛ no (Van der Geest ne Asante-Darko, 1982). Arthur (2008) kyerɛ sɛ 

haelaefo yɛ kasadwini ahodoɔ no mu baako a ɛda su a ɛwɔ yɛn amammerɛ mu no adi. Ne 

saa nti no na ɛbhia sɛ yɛhwɛ so yie bɔ ho ban na yɛtwerɛ to hɔ. Yei bɛboa ama yɛn 

amammerɛ no ase akɔ so atim na afei, ama yɛn adwene mu abue afa yɛn amammerɛ ho. 

Matczynski (2011) kyerɛ mu sɛ esu a tete haelaefo da no adi titire ne sɛ, ɛka anansesɛm 

anaa abasɛm a ɛfa yei so ka abrabɔ mu ɔhaw ho nsɛm. Ɛsan kyerɛ sɛdeɛ nnipa bɛtumi adi 

ɔhaw ahodoɔ so anaa asɔ ano. Ɔkɔɔ so kyerɛɛ mu sɛ nananom na wɔnam wɔn nyansa 

anaa adwene bi so na wɔde haelaefo tu nkurɔfoɔ fo. Bio sɛ yɛhwɛ esu ahodoɔ a ɛkura 

haelaefo a, yɛbɛtumi akyerɛ mu sɛ ɛnni hɔ mma asa ne anigyeɛ nko sɛdeɛ abenfoɔ bi ka 

sɛ Abibiman mu nnwom dwumadie ne sɛ ɛbɛma nkurɔfoɔ asa nko ara no. Sɛ yɛhwɛ 

kasadwini ahodoɔ bi a ɛda adi wɔ Haelaefo mu bi te sɛ mmɛ, anansesɛm anaa abasɛm a 

ɛwɔ mu di dwuma sɛ, ɛbɛkyerɛ ahonim ne ahoteɛ a ɛfa abrabɔ mu. Ɛmu nsɛm yi bi tumi 

tu fo ma ɛtenetene, danedane nnipa asetena mu nsɛm. Agawu, (2003) nso kyerɛ sɛ, 

Abibiman su ne ɔkwan a wɔfa so tena anaa wɔbɔ wɔn bra no da adi wɔ haelaefo mu na 

ɛsan da Ghana amammerɛ adi. Ɔka toaso sɛ, Haelaefo nnwom mu nsɛnpɔtitire bi a ɛkɔ so 

wɔ ɔman mu bi te sɛ owuo, kyerɛ ne su ne ne ban sɛdeɛ nnwontoɔ ne adowadwom ka ho 

asɛm pɛpɛɛpɛ no. Afei ɛmu nsɛm no nam kwan a Akanfoɔ fa so kasa ne kwan wɔfa so tu 

fo a ɛyɛ abɛbuo ne anansesɛm so no.  

 

Brempong (1984) kyerɛ mu sɛ saa nsɛm yi da adi wɔ Akwasi Ampofo Agyei dwom bi 

“Musuo nka nea ɔpɔ me sɛeɛ mu” na gyidie wɔ nsamanfoɔ mu a ɛda adi wɔ apaeɛ mu no. 

Sɛ yɛhwɛ Paapa Nyankson dwom “Okukuseku” mu a, Collins (2004) ka sɛ, Haelaefo su 

ne sɛ, ɛkasa fa abrabɔ pa ne abrabɔ bɔne ho. Ɔse haelaefo mu nsɛm no ma abrabɔ mu 

afotuo. Wɔnam nnwom yi so de ɛmu nsɛm yi yɛ kasa kyerɛ fa sɛdeɛ wɔrenteetee wɔn ho. 

Sɛ woyi yei si nkyɛn a, wɔsan nam nnwom yi so bɔ nkurɔfoɔ kɔkɔ fa amanehunu ne 

asiane a ɛwɔ kuro kɛseɛ asetena mu na ɛkasa tia abrabɔ bɔne bi te sɛ mma a wɔtɔn wɔn 

ho ma mmarima ne nsanom ho. 

University of Education,Winneba http://ir.uew.edu.gh



30 
 

Yei nyinaa yɛ su bi a ɛfa haelaefo nnwom ho a ɛda amammerɛ ne amanneɛ adi na 

ɛtenetene nnipa abrabɔ. Yei ma yɛhunu sɛ haelaefo nnwom yɛ nnwom bi a ɛmu nsɛm no 

wɔ nsunsuansoɔ kɛseɛ pa ara wɔ nnipa abrabɔ mu. Yei ma no yɛ amansan agyapadeɛ a 

yɛde to hɔ gya nkyirimma ma ɛyɛ abrabɔ mu susudua ne adesuadeɛ. 

 

2.5 Haelaefo Nnwom Ahodoɔ 

Haelaefo dwom yɛ dwom a wɔnam kasa so anwene no sɛ anwonsɛm kwan so de ɛmu 

nsɛm a wɔsaasae no so yɛ kasakyerɛ ma nnipa. Ɛwom sɛ Haelaefo nnwom a wɔtono 

nyinaa no wɔnam anwonsɛm kwan so na wɔahyehyɛ deɛ nanso ɛkwan a ebinom fa so to 

dwom yi no ma no ma nsonsonoeɛ nkakrankakra nenam mu ma yɛnya Haelaefo dwom 

ahodoɔ. 

 

 2.5.1 Onyame Dwom Haelaefoɔ 

Ɛnam sɛ nsɛnpɔtitire a ɛwɔ nnwom Haelaefo mu da no adi no kasa kyerɛ adasa ma 

wɔtumi sesa wɔn abrabɔ nti no, yei nam so ma nnipa binom a wɔbɔ saa Kristo abusua yi 

fa nsɛm bi firi Twerɛ Kronkron mu hyehyɛ no te sɛ dwom to ma wɔn atiefoɔ. Akrong 

(2012:104) kyerɛ mu sɛ haelaefo nnwom akɔ nkan  a ma yɛanya mu nkyekyɛmu ahodoɔ a 

Nyamedwom mu no nso saa Haelaefo yi da ne ho adi wɔ hɔ. Ɔkyerɛ mu ma yɛte aseɛ sɛ 

Nyame dwom haelaefo yi yɛ dwom a agye din wɔ ɔman Ghana. Akristofoɔ nam 

nnwontoɔ so ama Kristosom amammerɛ ne asɛmpaterɛ dwumadie no mu apagya kɔ nkan 

pa ara. Sɛ Akristofoɔ kɔ asɔre na ɛduru berɛ a wɔde afɔdeɛ rekɔ afɔre pono so a, wɔto 

dwom di asa kɔbɔ wɔn afɔdeɛ. Ɛnyɛ ɔman Ghana nko ara na saa Nyame dwom Haelaefo 

ahodoɔ yi da ne ho adi. Ɛrekame ayɛ sɛ ɔman biara a kristosom da adi wɔ mu biara no 

wɔto saa nnwom no. Akrong (2012) twe yɛn adwene si so sɛ, Nyame dwom haelaefo yɛ 

dwom a wɔto no ɔman Ghana kasa ahodoɔ no nyinaa mu ne kasa biara mu a borɔfo kasa 

di mu akotene. Akapɛla yɛ Gospel Haelaefo dwom no mu baako. Nyamesom kuo 

adwontofoɔ yi de wɔn nsɛm a ɛwɔ wɔn nnwom yi mu hyɛ wɔn atiefoɔ nkuran. Berɛ a 

wɔde wɔn ano reto dwom yi no na wɔde apiadeɛ bi te sɛ twene, dwetae, mmɛn, piano ne 

ade regyegye ho. 

 

2.5.2 Rege (Reggae) Haelaefo 

Rege Haelaefo nso yɛ haelaefo no mu baako. Saa Haelaefo nnwom ahodoɔ yi a ɛnam saa 

kwan yi so no nso da ne ho adi wɔ ɔman Ghana mu. Sɛ yɛhwɛ Ghana adwontofoɔ bi te sɛ 

Ɔheneba Kisi ne Rocky Dawuni yɛ no a wɔde wɔn dwontoɔ nam rege haelaefo mu. 

Ɔheneba Kisi sae rege haelaefo no faa ɔdɔ ne ayɔnkofa ho. Akrong (2012) san de too dwa 

sɛ, adwontofoɔ bi te sɛ K.K. Kabobo ne Jay Du Blay Ambulley nom na wɔde kasahare 

wuraa rege haelaefo mu. Daniel Amponsah, Rocky Dawumi, C.K. Mann, Eddie Donkor 

ne Afro Moses ka adwontofo a wɔagye din wɔ rege Haelaefo mu. Wɔnam saa kwan yi so 

deɛ nanso na nsɛmpɔ titire bi a ɛda adi wɔ nnwom no mu na ɛhia. 

 

2.5.3 Bɔga (Burger) Haelaefo 

Nnyresi aborɔfo, ɛyɛ Germany na wɔhyɛɛ bɔga Haelaefo dwom ase. Yei nam so maa 

Haelaefo nnwom yi bɛkaa nnoɔma ahodoɔ a nnipa binom susu sɛ ɛyɛ amansan dea no ho 

Oduro-Frimpong (2009). Wɔ afe apem ahankron ne aduowɔtwe (1980) mu no, na 

Ghanafoɔ tutuu akwan kɔɔ aburokyire aman ahodoɔ bi so, na baabi titire a wɔkɔeɛ ne 

Germany aburokyiman mu. Nkuro bi te sɛ, Berlin, Dusseldorfe ne Hamburg yɛ nkuro wɔ 

Germany a Ghanafoɔ pii bɔɔ wɔn asese wɔ hɔ. Yei nam so maa Ghana anwontofoɔ nso a 

na wɔwɔ Germany nso hyɛɛ aseɛ ne Germany adwontofoɔ ahodoɔ twaa nnwom. 

Ghanafoɔ haelaefo ne Germany disco ne Funk dii ahyia de nnwom sononko bi baeɛ. Saa 

nkuro mmienu yi kekaa wɔn amammerɛ, suban ne adwempɔ bɔɔ mu maa Bɔga “Burger” 

Haelaefo gyee din saa mmerɛ no. Saa berɛ no mu na asuafoɔ ani bɛgyee haelaefo dwom 

ho nanso ankyɛ koraa na ɛtwam (Collins, 2009). Burger Haelaefo tenaa ase firii afe apem 

ahankron aduowɔtwe nwɔtwe mu de kɔsii afe apem ahankron ne aduokrom nnum (1988-

1995) mu. Adwontofoɔ a wɔdii mu akotene bi ne Lee Duodu, Charles Amoah, Lumba 

Brothers, Pat Thomas, George Darko, Rex Gyamfi, Ben Brako ne wɔn a wɔkeka ho pii. 

 

2.5.4 Kasahare (Rap) Haelaefo 

Kasahare nnwom hyɛɛ aseɛ bɛyɛ afe apem ahankron aduonum (1950) wɔ Amerikaman 

mu. ɛbinom gyedi sɛ ɛhyɛɛ aseɛ sɛ ɛrepagya wɔ afe apem ahankron aduosia ansa na 

ɛrebɛgye tintimmae wɔ afe apem ahankron ne aduoson. Abibifoɔ a nkoatɔn de wɔn 

kɔpuee Amerika (Black Americans) na wɔsusu sɛ wɔhyɛɛ kasahare nnwom ase. Yei ma 

wɔda no adi sɛ Amerikafoɔ a wɔhyɛɛ kasahare nnwom ase yɛ Abibifoɔ. Marley Marl, 

Master Flash, Sugar Hill, Kool Mood ne afoforɔ pii ka ho maa kasahare hyetaa wɔ 

aburokyiman mu. Halifu (2012) kyerɛ sɛ berɛ a Abibifoɔ a wɔwɔ Amerika yɛɛ wɔn 

adwene sɛ wɔbɛhwehwɛ wɔn abɔseɛ wɔ ɔman Ghana mu no, na “Hip hɔp” hyɛɛ aseɛ gyee 

nhini wɔ ɔman Ghana mu ɛfiri afe apem ahankron ne aduowɔtwe (1980) no mu reba.  

Halifu (2012). Kyerɛ sɛ, sɛ yɛhwɛ “hip hɔp” a ɛhyɛɛ aseɛ wɔ ɔman Ghana mu no atwerɛ 

su a, na Ghana adwontofoɔ no hyɛɛ aseɛ suasua Amerika kasahare. Yei nam so ma wɔde 

no nkakrankakra saa ara maa dwumadie  yi bɛgyee nhini wɔ Ghanafoɔ dodoɔ no ara 

regye atom. Saa berɛ no, na anka Aborɔfoɔ yi pɛ kwan bi so atwe Abibifoɔ yi adwene 

afiri wɔn amammerɛ ne amanneɛ so nanso saa Abibifoɔ yi de Haelaefo nnwom ahodoɔ yi 

dii dwuma daa wɔn amammerɛ ne amanneɛ mu sɛdeɛ ɛbɛyɛ na wɔn adwene mfiri so.  

Ɛwom sɛ Aborɔfo bɔɔ mmɔden biara sɛ wɔbɛpepa wɔn amammerɛ ne wɔn amanneɛ sedeɛ 

ɛbɛyɛ wɔn akyi bɛyera koraa, nanso wɔantumi ampepa ne nyinaa. Saa berɛ no nyinaa na 

Abibifoɔ de ayan, nnwonkorɔ ne anwonsɛm di dwuma pii wɔ ahemfie ne dwabɔ ase. 

Kasahare nnwom no yɛ nnwom bi a anyini na ewiase ha babiara no, wokɔ hɔ a wobɛte 

kasahare nnwom. Ne nyinaa kuta su baako nanso na kasa ahodoɔ a wɔde di dwuma no na 

ɛsesa. Deɛ ɛteɛ ne sɛ kasahare nnwom mu no, adwontofoɔ no kasa kɔ ntɛntɛm kyɛn 

nnwom a aka no nyinaa. Ghanafoɔ a wɔto saa nnwom yi taa sua Amerikafoɔ asa, 

ntaadehyɛ ne suban ahodoɔ bi a wɔda no adi wɔ berɛ wɔreto Haelaefo. 

 

2.6 Dwuma a Haelaefo di wɔ Ɔman Ghana mu 

Haelaefo nnwom ankasa no anya nsunsuansoɔ kɛse wɔ ɔman Ghana mu ɛfiri berɛ ɛhyɛɛ 

ase no. Van der Geest ne Asante-Darko (1982) ma yɛte aseɛ sɛ Haelaefo baa Ghana no, 

ɛbɛyɛɛ kwan fofor a nnipa fa so nya anigyeɛ. Haelaefo nnwom ahodoɔ no mu nsɛm no 

tumi de anigyeɛ sononko ma nnipa berɛ onipa no wɔ tebea bi mu mpo no, sɛ ɔte dwom no 

ɔtumi nya awerɛ kyekyerɛ. Haelaefo da abrabɔ mu suahunu adi ma ɛnam so de nsesa ba 

nnipa asetena mu. Nnwom no mu nsɛm no tuumi kyerɛ abrabɔ pa ne abrabɔ bɔne a ɛtumi 

ba nnipa awieeiɛ mu ma ɛnam so ma ɛtu wɔn fo ma afoforɔ tumi sesa (Collins 2004). Ɛyɛ 

kwan a nkurɔfoɔ fa so de da wɔn yaw anaa wɔn nsɛm bi a ahyɛ wɔn ho so akyɛ adi. Na 

ɛsan yɛ nnwom a nkurɔfoɔ fa so de bɔ akutia (Van der Geest ne Asante-Darko, 1982). 

Haelaefo da amammerɛ ne amanneɛ adi. Ɛkyerɛ atetesɛm ne abakɔsɛm bi a nananom faa 

so yɛɛ wɔn nnoɔma bi. Tete haelaefo nnwom no bi wɔ hɔ a yɛtumi nya anansesɛm wɔ mu 

na ne ka no te sɛ deɛ nananom ka kyerɛ yɛn no pɛpɛɛpɛ a ɛkyerɛ abrabɔ pa ne bɔne. 

Amanyɛsɛm mu nso no, haelaefo tumi yɛ kwan a amanyɔfoɔ fa so de wɔn nsɛm bi to dwa 

san de bɔ dawuro de da wɔn ho adi kyerɛ wɔn akyidifoɔ sɛdeɛ ɛbɛyɛ na wɔagye wɔn atom 

agyina so ato aba ama wɔn wɔ abatoɔ berɛ. Afe mpem mmienu ne nwɔtwe (2008) no mu 

na Daddy Lumba bɔɔ “Nana Yɛ Winner” a ɔde kyerɛɛ Nana Akuffo Addo ne 

n‟amanyɔkuo bɔberɛ. Van der Geest ne Asante-Darko (1982) twe yɛn adwene si so sɛ ɛyɛ 

ɔkwan a adwontofoɔ fa so ka aban bi anim wɔ ne nhyehyɛeɛ ne n‟amammuo bi ho na 

wɔsan afa so de ɔmanfoɔ haw ne wɔn brɛ ato aban bi anim. 

 

Wɔkyerɛ sɛdeɛ Kwame Nkrumah berɛ so E.K. Nyame ne n‟adwontokuo too nnwom 

“Nsuo bɛtɔ a mframa di kan” a na ɔde yɛɛ kɔkɔbɔ a na wɔde rekyerɛ Kwame Nkrumah sɛ 

n‟awieeɛ reba. Wɔtoa so sɛ, Kutu Acheampɔn berɛ so nso na Nana Kwame Ampadu twaa 

nnwom “Afe bi yɛ asan” a Konadu nso de “Yɛde wo” baeɛ a na nsɛm no kasa tia aban 

san de ɔmanfoɔ amanehunu ne wɔn akoma mu nsɛm to dwa. 

 

Haelaefo nnwom ahodoɔ no ara kasa fa owuo ho kyerɛ sɛdeɛ owuo su n‟awerɛhoɔ adasa 

so. Akanfoɔ nam Haelaefo so de nsɛm ahodoɔ bi a ɛfa owuo ho de yɛ afotuo ne ɛdenhyɛ 

ma nnipa binom a adeɛ atɔ wɔn ani. Wɔtumi to saa nwom yi ma ɛsesa obi susu bɔne wɔ 

ayiase berɛ obi ho asɛm hyɛ ne mu na ɔpɛ sɛ ɔdi nipa no bɔne. Ɛkyerɛ nnyanka ne nwisiaa 

asetena a owuo de brɛ wɔn san kyerɛ awerɛhoɔ a ɛde gya akunafoɔ ne adɔfoɔ wɔn dehyeɛ 

afirim no. Saa ara nso na nnwom ahodoɔ yi bi yɛ awerɛ kyekye ma wɔn a adeɛ atɔ wɔn 

ani no werɛ de anidasoɔ bi brɛ obiara a ɔwɔ saa tebea no mu no.  

Akanfoɔ nam Haelaefo nnwom ahodoɔ yi bi so tumi nya edin ahodoɔ ma wɔn nnoɔma a 

wɔde wɔn ho ne titire ne wɔn nkataho nnoɔma ahodoɔ bi. Dwuma bi nso a haelaefo adi 

wɔ Ghana mu ne sɛ, ama yɛanya ntoma binom din. Sɛ yɛhwɛ edin ahodoɔ bi te sɛ Efie 

abosea, Yaw Bɛɛko, Aku Sika, Ofie Nwansena, Aban Nkaba ne Afe bi yɛ asan (Van der 

Geest ne Asante-Darko, 1982). 

 

Nnwom no bi wɔ hɔ a ɛnam sɛdeɛ ɔmanfoɔ ani gyee ho na ɛgyee din nti, ntomayɛfoɔ de 

saa din yi tumi toto ntoma no bi so, yei boa maa ne tɔ ne ne tɔn kɔ ntɛmntɛm. 

Nhwehwɛmu yi twe yɛn adwene si so ma yɛhunu sɛ edn ahodoɔ yi mu bi wɔde ma saa 

ntoma yi bi yɛ kasakoa ne mmɛ ahodoɔ no bi din nanso ebia na wɔmfa ntoo ntoma yi din 

nanso berɛ wɔbɛte sɛ nnwontofoɔ yi de saa kasa ayɛ dwom pɛ na wɔde ato ntoma no din.  

Afei nso, ɛnyɛ ntoma a yɛabobɔ so no nko ara ne ntoma a Haelaefo de aba. Sɛ yɛde 

ntoma yi to nkyɛn a, ntoma bi a na Ghanafoɔ binom na na wɔyɛ bɛnyaa din ɛnam 

haelaefo nti. “Adwoa Yankey” a ɛfiri C.K Man dwom “Adwoa Yankey” mu. Saa ntoma 

yi na ɛnnɛ mmerɛ yi mu wɔfrɛ no tae ne dae “Tie and Dye” no (Collins 1994). 

 

Adeɛ baako nso a yɛntumi nyi no akwa wɔ Haelaefo nnwom mu wɔ ɔman Ghana mu ne 

sɛ wɔde Haelaefo redi dwuma wɔ dawurubɔ mu fa adwadie ho. Megye medi sɛ ɛyɛ adeɛ a 

aboa ama dwadie akɔ so pa ara wɔ ɔman yi mu. Yɛbɛhwɛ ho asɛm ahwɛ nnwom ahodoɔ 

no bi a aboa wɔ dwadie mu wɔ nhwehwɛmu yi mu. 

2.7 Nnwom ne Adɛfɛdɛfɛsɛm 

Mpanimfoɔ ka asɛm bi sɛ, “Wopɛ sɛ wokasa kyerɛ Nyame a na wokasa kyerɛ mframa”. 

Akanfoɔ yɛ nkurɔfoɔ bi a wɔde kasa fa adɛfɛdɛfɛ taa ka nsɛm kyerɛ nnipa. Saa kasa yi 

akɔyɛ sɛ akrɔkrɔ kasa bi a wɔnhyɛ da nka no prɛko nanso ɛtumi ma obi te biribi ase yie. 

Animdefoɔ binom nso kyerɛ sɛ nnwom ankasa no kura adɛfɛdɛfɛsɛm su. Deɛ wɔkyerɛ ne 

sɛ nnwom no ankasa nkyekyere wo mma wonyɛ biribi nanso ɛmu nsɛm a annwontofoɔ de 

to dwa no tumi daadaa obi wɔ mmerɛ a n‟ani nna ne ho so sɛ ɔreyɛ saa adeɛ pɔtee no. 

Beaeɛ ahodoɔ binom a ɔmanfoɔ taa hyia te sɛ agodibea, nsadwaase ne akwankwaannuase 

sei a, wɔtumi de saa nnwom ahodoɔ yi bi kasa kyerɛ afoforɔ wɔ nyansakwan so. Ɛba saa 

wɔntaa nyi asɛm a wɔpɛ sɛ wɔka no anim na wɔnam adɛfɛdɛfɛ kwan so de reka nsɛm 

kyerɛ afoforɔ. Wɔhyɛ da hyehyɛ nnwom a ɛbɛtwe ɔmanfoɔ adwene aba hɔ na wɔn a 

wɔwɔ hɔ no nso de ɛmu nsɛm no bi ayɛ nkuranhyɛ ne afotuo.  

 

Finnegan (1992) de to dwa sɛ, yɛko a yɛto dwom, sɛ yɛreyɛ adwuma a yɛto dwom, sɛ 

yɛreyi ɔdɔ adi akyerɛ obi a yɛto dwom, yɛwo abɔfra a yɛto dwom, sɛ obi wu a yɛto 

dwom. Saa dwumadie yi nyinaa nam anwonsɛm kwan so de adɛfɛdɛfɛsɛm ka nneɛma 

ahodoɔ bi bom de yɛ nnwom. Akanman mu ne nkuro afoforɔ a ɛwɔ Ghana no yɛ ayie 

Memeneda a wɔnam saa nnwom yi so bɔ ayie ase nnwom ma nnipa a wɔn dehyeɛ afiri 

mu no de dɛfɛfɛdɛfɛ wɔn ma wɔnya awerɛkyekyerɛ. Yei nam so ma wɔn werɛ tumi firi 

wɔn yea no a wɔwɔ mu no. Ɛnyɛ nsadwaase ne agodibea ase nko ara na yei kɔ so. Ɛnnɛ 

mmerɛ yi wokɔ mpɔtam ne mmeammea nso a ɛmfa ho ne adwuma a obi yɛ, wobɛhunu na 

nnwom si so dendeenden de frɛfrɛ dɔm retwe nnipa adwene ba wɔn nneama so ma 

wɔbɛtɔ (Bame,1985) ne (Collins, 1994). Mpo sɛ obi pɛ sɛ odi obi bɔne a ɔtumi tie nnwom 

bi ma ɔgyae bɔne a ɔpɛ sɛ ɔdi no. 

 

2.8 Haelaefo Nnwom wɔ dwadie ne dawubɔ mu 

Wontumi nka nnwom ho asɛm wɔ ɔman Ghana mu ha wɔ berɛ a wobɛyi adwadie ho 

nsɛm afiri mu. Nnwom wɔ nsunsuansoɔ kɛseɛ pa ara wɔ adwadie mu. Van Der Geest ne 

Asante-Darko (1982) kyerɛ mu sɛ adwumakuo pii fa anwontofoɔ so bɔ wɔn nnoɔma ho 

dawuro. Deɛ wɔyɛ ne sɛ mpɛn pii no wɔfa nnwom yi so de atwe nkurɔfoɔ adwene aba 

wɔn nnoɔma a wɔretɔn no so. Wɔtumi de nnwom yi bi nso bɔ nnoɔma a ɛmmoa ɔman no 

bɔ dawuro sɛdeɛ ɛbɛyɛ a ɛtoɔ bɛtwa. Ɛbi ne ɛfi, yareɛ, ahodoɔ akwantempɔn so ahwɛyie 

ne deɛ ɛkeka ho pii. Nnwumakuo pii nso tua sika kɛseɛ kɔfa ɔdwontoni a wagye din sɛ 

ɔnto nnwom mfa mmɔ nnoɔma ho dawuro sɛdeɛ ɛbɛyɛ a ɛtwe ɔmanfoɔ pii adwene aba 

bɛtɔ ne nnoɔma no bi. Sɛ yɛde yɛn ani hwɛ beaeɛ bi te sɛ; nnuane nnwumakuo, ntaade 

nwumakuo ne nnwumakuo ahodoɔ mu a, yɛbɛhunu sɛ adwadifoɔ binom ne anwontofoɔ 

binom nam kwan sononko so da nnwontoɔ adi fa adwabɔ ho. Yɛnhwɛ saa beaeɛ ahodoɔ 

yi bi; 

 Adonko Energy drink – Kwame Eugene 

  Vodafone – Wuta 

  Storm Energy drink - Shatta Wale  

  Beta Malt - Mz Vee 

  Tommy Hilfiger - Stonebwoy 

  Adidas - Joey B  

 Snappy Snacks – Edem 

          (Hwɛ Adu, 2020)                                                              

Sɛ ɛba no apɔmuden mu dawurubɔ ho nso a, wɔwɔ anwontofoɔ a wɔtumi fa wɔn ma wɔdi 

saa dwuma sei ma wɔn. 

 Corona Virus – Kofi Kinaata 

 Hepatitis B – Ɔkyeame Kwame 

 Cholera – Edem, Sheriffa, Guru, Sister Debby 

 AIDS – Nana Kwame Ampadu 

Sɛ yɛhwɛ nnoɔma bɔne a ɛresisi wɔ ɔman yi mu nso a wɔtumi fa saa nnwontofoɔ yi 

binom ma wɔnam nnwom no mu nsɛm no so de tu afoforɔ fo. Sɛ yɛhwɛ beaeɛ bi te sɛ;  

 Nsusɛeɛ dawurubɔ – Mz Vee, Kwame Eugene 

 Nsuomnam, Ɛpo – Kofi Kinaata 

 Akwanhyia – Obour  

 Efi ho dawuro – Edem, Shariffa, Guru, Sister Debby  

          (Hwɛ Adu, 2020) 

Saa nnwumakuo yi hwɛ nnwom ahodoɔ a ɛfa beaeɛ a ɛbɛtumi aboa wɔn no ho pɛ wɔn 

wuranom ne wɔn kasa tua sika ma wɔn ma wɔtumi fa wɔn nnwom yi de di dwuma tua ho 

ka. Wɔtua saa sika twitwiridie yi de fa ɔnwontoni bi a ɛde mfasoɔ pii berɛ adwumakuo 

no. Sɛdeɛ ɔnwontoni no de adɛfɛdɛfɛnsɛm bɛygegye ho abɔ adeɛ no ho dawuro mpo boa 

ma wɔde wɔn akoma nyinaa di akyire pɛ adeɛ no bi tɔ. Mpo sɛ ɛba no sɛ adwumakuo yi 

ankɔfa saa nnipa yi mu bi amma wɔammɛto nnwom no amfa ammɔ ne nnoɔma no ho 

dawuro ɛnam sikasɛm a wɔtumi pɛ sika tɔ deɛ ɛgu apaawa so de hyɛ kasa fidie bi mu ma 

ɛɛno nso twe dɔm ma no. Ɛtɔ da nso a wɔtumi de saa nnwom ahodoɔ yi bi de gye wɔn ani 

wɔ beaeɛ wɔdi dwa no. Yei nam so ma berɛ a nnipa binom regye wɔn ahoa me no na aka 

wɔn akoma nso sɛ wɔbɛtɔ nnoɔma. 

2. 9 Nsɛnpɔtitire a Ɛda adi wͻ Haelaefo nnwom ahodoɔ mu 

Ɔdwontoni biara botaeɛ ne sɛ aberɛ biara a ɔde dwom bɛba abɔntene no na dwom no mu 

nsɛm no kasa kyerɛ atiefoɔ a wɔbɛtie dwom no. Ɛwom sɛ nsɛm ahodoɔ a ɛbɛpue wɔ 

dwom no mu dɔɔso deɛ nanso nsɛm no bi tumi yɛ titire wɔ dwom no mu ma ɛtumi yɛ 

dwom no nnyinasoɔ. Enti berɛ a, yɛrenya nsɛnpɔtitire no na yɛrenya nkumaa a ne nyinaa 

tumi tu fo wɔ nnipa asetena mu. Akanfoɔ de nnwom ahodoɔ yi wɔn akoma mu nsɛm adi 

ma ɛbɛyɛ nsɛnpɔtitire wɔ wɔn nnwom mu. Nsɛm ahodoɔ a ɛte sei no tumi yɛ deɛ ɛfa wɔn 

abrabɔ mu, wɔn atenaeɛ ne deɛ ɛkeka ho pii.  

 

2.9.1 Akutiabɔ 

Akanfoɔ nam nnwom ahodoɔ yi so tumi de yi abofosɛm bi adi. Mpɛn pii no sɛ obi ne obi 

nya asɛm wɔ efie anaa abusua bi mu a, wɔtumi hwɛ nsɛm bi a ɛpue wɔ nnwom ahodoɔ bi 

mu fa saa nnwom no to de ka ne bo so asɛm kyerɛ onii a ɔne no anya asɛm no. Van Der 

Geest ne Asante-Darko (1982) da no adi ma yɛhunu sɛ saa akutiabɔ yi bi mpo tumi pue 

wɔ amanyɛsɛm mu. Wɔkyerɛ mu sɛ, yei nyinaa si wɔ berɛ a ɔmampanin bi anaa ɔman no 

mu nnipa bi redi nyammeransɛm na wɔntumi nyɛ nneɛma a ɛsɛ sɛ wɔyɛ wɔtumi fa 

Haelaefo nnwom ahodoɔ yi bi so de keka wɔn adwene. Wobɛkɔ mu no na saa nnipa yi 

rebɔ mpanimfoɔ binom akutia nanso sɛ wɔbue wɔn ano ka pɛ wɔde wɔn ho bɛto asɛm 

mu. Sɛ manso mpo wɔ ahemfo mmienu ntam na wɔhyia wɔ dwabɔ ase a wɔtumi de 

nnwom bɔ wɔn ho akutia. Yei ma akutiabɔ tumi yɛ asɛntitire wɔ nnwom mu pa ara yie. 

2.9.2 Ɔdɔ  

Daa ne daa nyinaa no, nnipa hwehwɛ sɛ anka wɔne wɔn ho wɔn ho nkitahodie no de 

asomdwoeɛ bɛbrɛ wɔn. Na sɛ saa nnoɔma bɛtumi akɔ so yie a, na ɛhia sɛ nnipa bɛtena ase 

wɔ ɔdɔ kwan so. Ne nyinaa ne sɛ ɔdɔ yɛ a deɛ aɛdi mu pa ara yie wɔ nnipa abrabɔ mu. 

Ɔdɔ yɛ adeɛ a obi ntumi nte ne farebae ase yie nti sɛ yɛka sɛ yɛrekyerɛ aseɛ a, obiara 

ntumi nkyerɛ mu sɛdeɛ ɛfata a nteaseɛ bɛtumi ayɛ adwuma. Yei nam so ma nnwontofoɔ 

dodoɔ no ara de ɔdɔ nsɛm saesae nnwom de kyerɛ atenka bi a obi wɔ ma wɔ obi. Nnipa 

binom mpo tumi de ɔdɔ nsɛm a ɛpue wɔ nnwom ahodoɔ no mu no bi tumi de se ɔbaa pɛ. 

Yei nam so ma nnwontofoɔ yi bi nso ma ɔdɔ bɛyɛ asɛmpɔ tirire berɛ wɔde ne dwom no 

bɛba abɔntene so no. (Qyason, (2008), Atta (1997). 

 

2.9.3 Owuo 

Mpanin se, “Ɔbra twa owuo. Yei kyerɛ sɛ owuo yɛ onipa biara awieeɛ. Ɛyɛ tebea a onipa 

kͻ mu a, ͻntumi nyɛ biribiara bio. Sɛ obi wu a ͻnte nka biara wͻ ne mu bio, ɔnte kasa, 

ɔnte nnyegyeeɛ biara, saa nso na ɔntumi nkasa. Yei nam so ma sɛ onipa bi toa nananom 

wɔ nseɛdo a, wɔtumi saesae nsɛm bi so gyina owuo no yea so de ka nsɛm ahodoɔ de 

kyerɛ afoforɔ. Obi yɔnko bi tumi firi mu yayaaya na wɔnam nnwom so rekyerɛ sɛdeɛ 

owuo yi asi atete wɔn ntam afa. Sɛ wohwɛ Amakye Dede dwom bi te sɛ “M‟adamfopa 

bɛkɔ“ a, na ɔde rekyerɛ sɛdeɛ ne dɔfo bi ne ne redi ntetemu ne sɛdeɛ ɛyɛ no ya fa. Ɔde 

owuo yi yɛ asɛmpɔ titire de kyerɛ nnipa asetena mu kwan a ayɔnkofoɔ baanu ntam 

bɛtumi atete a ɛnyɛ sɛ onipa no te ase na mmom ɛnam owuo so na ɛbɛba no saa.  

Ɛwɔm sɛ akwantuo tumi ma nnipa ne nnipa ntam tete deɛ nanso sɛ nnipa no kɔ na sɛ 

wanwu a ɛyɛ dɛn ara a ɔbɛsan aba bio. Sɛ ɛba no saa nso a ɛyɛ a na ɛrekɔwiewie sɛ onii 

no afiri mu. Akwantuo nso yɛ sɛ obi firi baabi kͻ baabi. Osei (1995) ka asɛm yi ma 

yɛhunu sɛ, onipa bɛfiri asaase yi so akͻ asamando. Ɔkyerɛ sɛ onipa firi baabi na ɔbaeɛ, nti 

ͻbɛsane akͻ hͻ. Ampadu nso da no adi wͻ ne nnwom “Yɛn mpanin asa” de kyerɛ sɛdeɛ 

mpanimfoɔ binom a wɔwɔ wɔn abusua mu de owuo ayɛ akwantuo ma abusua no mu 

mpanimfo nyinaa asa. Yei kyerɛ sɛ saa mpanimfoɔ yi nyinaa atu kwan a wɔaka akwantuo 

mu. Amakye Dede nso kyerɛ ne dwom mu sɛ “ M‟adamfopa bɛkɔ“. Yeinom da no adi 

wͻ nnwom no mu sɛ owuo yɛ kwan bi a wͻtu. Ɔkyerɛ obi a watu kwan akͻpue baabi na 

adͻfoͻ rete no nkra sɛ, sɛ obi reba a, ͻmmane wͻn. yɛtaa hu nsɛm bi te sei ne afoforͻ bi 

wͻ Akanfoͻ nsuiɛ, ne agya ɔadwo twa mu Finnegan (1992:147), Nketia (1995). (Merner, 

(1999), Osei-Kwadwo (1995). 

 

2.9.4 Akwantuo 

Bio nso Akwantuo tumi kyerɛ sɛ nnipa bi refiri baabi akͻtena baabi atoa n‟abrabͻ so. 

Akwantuo yɛ adeɛ a ɛka nnipa abrabɔ ho. Ɛtumi de nsesae ba nnipa asetena mu nanso 

ɛbinom tumi kɔdi yie ebinom nso tumi tu kwan nya amane. Ɛno nti sɛdeɛ ɛbɛyɛ na nnipa 

ahunu nsɛm a ɛwɔ akwantuo mu nti no nnwontofoɔ yi bi tumi sae nnwom de yɛ kasa 

kyerɛ de ma nnipa ma wɔhunu nsɛm a ɛsi wɔ akwantuo mu (Adu, 2020). Nsɛnpɔtitire a 

ɔde sae ne nnwom no ne akwantuo ne botaeɛ. Wɔnam saa Haelaefo nnwom yi mu 

asɛntitire a ɛfa akwantuo ho yi yɛ afotuo de ma atiefoͻ ma atiefoͻ hunu amanenya a 

akwantufoͻ hunu wͻ akwantuo mu. Afei nso atiefoͻ tie dwom bi a ɛte sei a, ɛma wͻn 

anidasoͻ ne awerɛhyɛmu.  

2.9.5 Adwumayɛ  

Nnipa abrabɔ mu ɔbrɛ ne ɔhaw yi nyinaa yɛ deɛ oniikorɔ no bɛdi, deɛ ɔbɛhyɛ ne deɛ ɔde 

ne tiri bɛto. Yei rekame ayɛ sɛ daa ne daa nyinaa no ɛhia ma nnipa sɛ wɔyɛ adwuma. 

Nnipa binom nso wɔ hɔ a wɔbaa asase yi so no, adwuma a ɛde adwuma deɛ wɔn ani nhyɛ 

da nnye ho saa. Sɛ ɛba sɛ nnipa binom wɔ saa tebea yi mu na sɛ wɔn abrabɔ nhyɛ da 

nkɔyie a nnwontofoɔ yi binom tumi hwɛ wɔn asetena mu fa nsɛm ahodoɔ bi saesae de to 

dwom kyerɛ wɔn. Sɛ ɛba saa a nnwom no mu nsɛm no tumi yɛ nkuranhyɛ nsɛm dema 

afoforɔ a wɔnyɛ adwuma yi ma wɔtumi tu anamɔn foforɔ. Mpo berɛ a wɔbɛte dwom no 

wɔtumi gyina so de pɛ biribi yɛ (Brown, 2003). 

 

2.9.6 Ɔbra 

Yɛn asetena mu wɔ wiase ha nyinaa no afoforɔ hwehwɛ sɛ wɔbɛhunu nneyɛeɛ bi wɔ 

nnipa binom ho de akyerɛ sɛdeɛ wɔn su teɛ. Na yei nyinaa bɛtumi abam ma nnipa aka saa 

nipa no suban bi a ɛda adi ho asɛm a, gye sɛ wɔhwɛ nnipa abrabɔ. Ɛno ma yɛhunu sɛ ɔbra 

a nnipa bɔ no wɔ asase yi so wɔ nsunsuansoɔ wɔ nnipa abrabɔ mu. Ɔbra yi bi tumi yɛ 

papa ebi nso tumi yɛ bɔne. Yei ma anwontofoɔ binom gyina nnipa abrabɔ so de yɛ 

asɛntitire to dwom de tu afoforɔ fo. Brown ne Levinson (1987) kyerɛ sɛ, ɛsiane sɛ mmerɛ 

di akotene wɔ nipa bra mu nti, yɛnni kwan baako pɛ bi a, yɛde kyerɛ wɔ yɛn daa kasa mu. 

Ɔbra yɛ nneɛma a yɛnam yɛn nimdeɛ ne suahunu so yɛ de tu asetena mu mpͻn. Sɛ obi 

bɛtumi adi yie wͻ asetena mu a, gye sɛ ͻgyina ne nimdeɛ ne ne suahunu so yɛ 

adwumaden ansa. Sɛ nneɛma anaa dwumadie no bɛkɔ yie, anaa ɛnkɔ yie, ɛno ne ɔbra no. 

Sɛ ɛyɛ yie a, yɛse ɔbra no asi no yie. Sɛ anyɛ yie nso a, yɛse ͻbra no ne no anni no yie. 

Nana Ampadu de saa nsɛm yi kyerɛ sɛ, onipa yieyɛ ne titire sɛ obi bɛyɛ ɔkɔntinkorɔ a, 

ɔnni obiara a ͻbɛboa no. Ɔbra gyina ankorɛankonrɛ no ara so. Nsɛnpɔtitire a ɔde reto dwa 

ne sɛ “ͻbra ne wo ara”. Yei yɛ nnianimu ma adeɛ a ɔpɛ sɛ ɔka ho asɛm no na ɛtwe atiefoͻ 

adwene kɔ so sɛ, ɔbra ho asɛm na ɔrebɛka. Agawu (2003) kyerɛ sɛ, Abibiman su ne 

ɛkwan a wɔfaso tena anaa bɔ wɔn bra no da adi wɔ haelaefo nnwom ahodoɔ mu. Yei tumi 

ma yɛhunu sɛ nsɛm a ɛwɔ dwom ahodoɔ binom mu no tumi kyerɛ kwan a nnipa fa so bɔ 

wɔn bra.  

 

2.9.7 Ɔtan 

Nnoɔma ahodoɔ bi tumi sisi wɔ nnipa abrabɔ mu a ɛtumi ma nnipa binom ntam yɛ basaa 

wɔ nnipa asetena mu. Ɛtumi ba sɛ nnipa binom ne afoforɔ nya nsɛmsɛm ma no nam so ma 

mente me ho ase ba. Sɛ ɛsi sei a, ɛtumi de ɔtan bɛto saa nnipa baanu yi ntam. Ɛtɔ da nso a, 

obi nneyɛe bi ma obi tan no, mpo obi tumi tan obi wɔ berɛ a onii no nyɛɛ no hwee. Yei 

nyinaa bata nnipa ho wɔ wɔn asetena mu. Yei na ɛnam so ma Lakoff ne Johnson (1980) 

kyerɛ mu sɛ sɛ yɛwura biribi mu anaa yɛredɔ mu asukɔ kɔ akyiri a, yɛtumi hunu biribi wɔ 

mu fa nnipa abrabɔ ho nanso yɛnte aseɛ yie.  

 

Wɔkyerɛ sɛ, sɛ ɛba no sɛ yɛreda ɔdɔ adi wɔ nnipa abrabɔ mu na yɛredɔ mu sukɔ a, anka 

yɛbɛtumi ahunu nteaseɛ a ɛwɔ mu yie. Saa ara nso na sɛ yɛhwɛ nnipa abrabɔ mu na sɛ 

yɛrehwɛ tebea bi nso a ɛwɔ mu a, yɛbɛhunu sɛdeɛ ɔtan nso teɛ. Sɛ obi yɛ biribi tia obi na 

sɛ ɔdɔ a ɛwɔ wɔn tam no so te a, ɛde ɔtan, ahoɔyea ne anibere na ɛba. Deɛ ɛteɛ ne sɛ 

yɛntaa hunu no sɛ nnipa no ara yi wɔn anim sɛ wɔtan obi, nanso na wɔhyɛ sum ase redi 

onipa no bɔne. Wɔtumi yi wɔn anim sɛ wɔdɔ wo nanso na wɔreyɛ no anisoɔ ara kwa. Yei 

nam so ma adwontofoɔ binom tumi fa saa nnipa yi mu suban bi ɛte sei so no de yɛ nwom 

de tu nkurɔfoɔ fo. Sɛ adwene anaa suban saa bi kura nnipa binom a wɔtumi sesa firi wɔn 

suban ho. Yei da adi ma yɛte aseɛ sɛ nwom biara ne asɛntitire a ɛda adi wɔ mu. Saa 

nsɛnpɔtitire yi bi tumi yɛ titire ɛna ɛbi nso tumi yɛ nkumaa. Lackoff and Johnson (1980). 

  

2.10 Kasasu Ahodoɔ a Ɛtaa Pue wɔ Nnwom Mu 

Akanfoɔ yɛ nkurɔfoɔ bi a wɔntoto wɔn kasa ase koraa. Saa na wɔhwehwɛ sɛ wɔde wɔn 

kasa no bɛdi dwuma wɔ berɛ a ɛmfa ɔhaw biara mma wɔn asetena mu. Yei nam so ma 

mpanimfoɔ nam wɔn suahunu so de kasa ahodoɔ bi di dwuma ma wɔn kasa no ho te. Yei 

nam so ma sɛ obi gyina hɔ rekasa a, ɛma wotumi hunu sɛdeɛ nipa no su teɛ. Kasasu yɛ 

kasadwini ahodoɔ no mu nnoɔma a kasa dwumfoɔ biara a ɔde kasa nwene biribiara tumi 

gyina so de nsɛm bi to dwa wɔ berɛ a ɔmpɛ sɛ nsɛm ahodoɔ bi a ɛda adi wɔ ne dwumadie 

no mu no nkɔyɛ traa anaa penpenkasa. Ɛno nti ɛba no saa a, ɔde fira nsɛm no ho ntoma 

(Agyekum, 2011). Yei nam so ma adwontofoɔ dodoɔ no ara hwehwɛ sɛ aberɛ biara no 

nsɛm ahodoɔ a wɔde bɛto dwa anaa ɛbɛpue wɔ wɔn nnwom mu no ɛnyɛ nsɛm a nkurɔfoɔ 

bɛka asɛm bɔne afa ne ho. 

 

Yei nam so ma adwontofoɔ yi fa nsɛmfua ahodoɔ bi de dane nsɛm a ɛyɛ a ɛho nte no de 

fira no ntoma ma kyerɛ anidie ne obue a wɔwɔ de ma wɔn atiefoɔ. Ne yie mu ne sɛ 

dwumadie no mu nsunsuansoɔ a ɛbɛba no mfa ɔhaw mmerɛ dwontoni no ne atiefoɔ no. 

Saa nsɛmfua ahodoɔ a adwontofoɔ yi fa de sasae nwom adodoɔ yi na yɛse, ɛyɛ kasau a 

yɛn nananom nam wɔn nyansa kwan so de agu hɔ de di dwuma. Kasasuo pue wɔ 

kasadwini mu wɔ berɛ a asɛmfua, ɔkasasini anaa ɔkasamu ne nsɛm bi a yɛka no yɛmpɛ sɛ 

ani bɛda hɔ sɛdeɛ ne nteaseɛ ne asekyerɛ no nso bɛkyer ɔmanfoɔ adwene. Aberɛ a 

ɔdwontoni bi de kasasuo ahodoɔ yi bi bɛdi dwuma wɔ ne dwon mu no, wɔbu saa nipa no 

sɛ n‟ani ate, ɔnim kasa, amammerɛ ne amanneɛ. Mpɛn pii no ɛyɛ a deɛ nnipa binom taa 

ka ne sɛ saa nipa no wɔ nyansa ɛnam so ma animdefoɔ dodoɔ no ara pɛ ne dwom akyiri 

kwan. 

 

Wiafe-Akenten (2017) de to dwa sɛ sɛ ɔkasafoɔ hwɛ sɛ asɛm bi bɛtumi de sakasaka aba, 

ɛbɛtumi agu obi ho fi anaa mpo ɛbɛtumi de animguaseɛ abrɛ no a ɔde fa ɔpɔ kasa so anaa 

kwatikwan so. Ɔma yɛte aseɛ sɛ mpɛn pii nsɛm bi wɔ hɔ a ɛho nte, ani yɛ nyan, ɛyɛ ɛborɔ 

na sɛ ɛbɛtumi akɔfa ɔhaw anaa mmusuo aba a, ɔkasafoɔ no tumi fa kasasuo ahodoɔ bi so 

te sɛ; kasapa, kasadɛ, ɔpɔkasa anaa mpo sɛ ɔbɛkɔ kasa no ho anwae ama ɔkasafoɔ no anya 

animuonyam sene sɛ anka ɔbɛka no traa ama n‟anim agu ase. Kasasu yɛ adeɛ bi a ɛboa 

ma wɔde hyehyɛ abrabɔ mu nneɛma bi ma ɛne suahunu to kɔsɛ (Haase (2002). Sɛ yɛhwɛ 

sɛdeɛ animdefoɔ yi nkyerɛaseɛ a wɔde ama kasasu yi a na ɛda adi pefee sɛ kasasu yɛ kasa 

mu adwinneɛ a ɔkasadwomfoɔ anaa ɔkasafoɔ bi de saesae anaa nwene ne nsɛm bi de to 

dwa a ɔnkɔ kasa no ho anwae.  

 

Kasadwini biara wɔ kasasu a ɛma no da nso firi daa daa kasa ho. Kasasu yɛ adwinneɛ bi a 

ɔkasafoɔ saasae de di dwuma a ɛma kasa no yɛ dɛ. Kasasu tumi yɛ ɛnne nhyehyeɛ, 

nsɛmfua ne ɔkasamu nhyehyeɛ, ɔkasamu tiawa ne ɔkasamu kuntan, nsɛmfua nkabom, 

kwatikwan, kasawan, kasamrani nnyinahɔma, ntotohosɛm, anihanehane, abirabɔ, 

mmɛbuo kasakoa, Mmerane ne deɛ ɛkeka ho pii (Agyekum, 2011). Yeinom bi na 

adwontofoɔ binom te sɛ Amakye Dede de adi dwuma ahodoɔ pii wɔ ne nnwom ahodoɔ 

no mu.  

University of Education,Winneba http://ir.uew.edu.gh



46 
 

2.10.1 Abirabɔsɛm 

Abirabɔsɛm yɛ kasasuo a deɛ obi reka ho asɛm no ne deɛ ɔde rekyerɛ no nam baabiara 

koraa (Agyekum, 2011: 31). Nwontofoɔ yi tumi hwɛ nnipa bi suban ne nneyɛeɛ bi a ɔda 

no adi wɔ n‟asetena mu tumi fa nsɛm bi a ɛne saa onipa no suban nni twaka biara. Sɛ ɛba 

saa na sɛ wode saa nipa nno abrabɔ toto nsɛm a ɛwɔ dwom no mu a wotumi hunu sɛ ɛne 

nipa no deɛ no bɔ abira. Berɛ a abirabɔ da ne ho adi wɔ dwontoɔ mu pa ara ne sɛ wɔde 

dwom no rebɔ akutia anaa nso sɛ wɔde reyɛ kasatwie. Sɛdeɛ ewiase mu nsɛm yɛ mmienu 

mmienu no saa pɛpɛɛpɛ nso na nnipa abrabɔ munsɛm wɔ wɔn asetena mu no teɛ. Sɛ 

abrabɔ no ankɔ yɛ papa a na akɔyɛ bɔne. Obi bɛtumi aka sɛ nnipa yi bu adeɛ yie nanso na 

ɔyɛ obi a ɔmmu hwee. Onipa bi bɛtumi adi nyammransɛm wɔ kuro bi mu saa nnwontofoɔ 

yi bɛpɛ sɛ wɔbɛka ho asɛm nanso ɛnam sɛ wɔbue wɔn ano a wɔanya asɛm nti no, wɔhwɛ 

onipa no su fa nɛmfua bi danedane no sae mu de ka nii ko no asɛm no. Nhwɛsoɔ, Woreyɛ 

ama ɔkyɛɛ adeɛ nana mereba abɛdane ɔdesrɛ oo. Madi aksikyire adi ɛwoɔ wɔ ne dwom 

adukuro mu nsuo akɔnnɔ akɔnnɔ mu. 

 

2.10.2 Ɛbɛ 

Onipa biara hwehwɛ sɛ ɔbɛnya animuonyam wɔ n‟abrabɔ mu. Kasa akɔyɛ ɛkwan baako a 

nnipa nam so tumi nya obuo ne anidie. Yei ma mpɛn pii no sɛ obi rekasa a, ɔsusu sɛ ɛwɔ 

sɛ ɔto kasa no mu nkyene ma kasa no yɛ dɛ yɛ hwam. Yei ma Okpewho (1992:229) de to 

dwa sɛ, sɛ ɛba sɛ nnipa redi wɔn ho nkitaho a wɔtaa de ɛbɛ to wɔn kasa no mu nkyene ma 

adwene a wɔpɛ sɛ wɔde to dwa no gyina. Ɔtoa so ka sɛ yei ma Akanfoɔ titire hunu ɛbɛ sɛ 

ɛyɛ afidie bi a ɛkura nyansa ɛno nti aberɛ biara wɔde ɛbɛ fra wɔn kasa mu. Afei ɛyɛ kasa 

frenkyem a wɔde kyerɛ asɛm bi a wɔpɛ sɛ wɔka de si asɛm bi so dua (Agyekum 2011). 

Finnegan (1970) nso kyerɛ mu sɛ ɛbɛ yɛ nsɛm tiawa bi a yɛanwene firi tete na ɛda 

nnipakuo bi adwene ne wɔn nyansahunu adi. Wiafe-Akenten (2008) nso de foa sɛ ɛbɛ yɛ 

kasamu tiawa bi a yɛn nananom ahyehyɛ de atoto asetena, abrabɔ ne atetesɛm ho asi no 

agyinaeɛ na ɛkura nyansa, nokorɛ, afotusɛm ne atetesɛm pii na wɔafa ɛkwan bi so abɔ no 

pɔ ayɛ no ntotohosɛm ne abrabɔ mu susudua de agya nkyirimma. 

 

Yei nam so ma adwontofoɔ dodoɔ no ara de abɛbuo ahodoɔ no ara di dwuma wɔ wɔn 

nnwom mu ma nwom no yɛ dɛ. Mpɛn pii no saa abɛbuo a wɔde dei dwuma wɔ wɔn 

nwom mu no tumi bɔ dwom no tɔfa. Saa dwuma korɔ yi ara na Amakye Dede nso fa so 

da nnwom ahodoɔ bi adi a ɛtumi twe nnipa adwene ba ne nnwom so ma nnipa pii no ara 

anigye ne nnwom ho.  Yɛhunu ɛbɛ sɛ kasa bi a ɛda amammerɛ ne amanneɛ adi sɛ ɛba 

Akanfoɔ asetena mu a. Ne saa nti no ɛnyɛ baabiara anaa asɛm biara na na yɛbu ɛbɛ ma 

no. Ansa na obi bɛbu ɛbɛ no adeɛ pɔɔ a ɔhwɛ ne sɛ ɔbɛhwɛ beaeɛ a ɔgyina ne asɛm korɔ a 

ɔreka no ansa na wabu ho bɛ. Obiara ntumi nnyina baabiara kɛkɛ anaa asɛm biara kɛkɛ a 

ɔreka no so emmu ho bɛ. Ɛno nti na mpanimfoɔ sɛ, “asɛm mmaeɛ a yɛmmu bɛ” no. Yei 

kyerɛ sɛ nnwom no botaeɛ na adwontofoɔ yi hwɛ fa mmɛ ahodoɔ ho de di dwuma wɔ mu. 

Agyekum (2005: 9) ka sɛ mmɛ mu na yɛhunu tete nyansa ne nimdeɛ dodoɔ a yɛn 

nananom nya firi osuahunu, abrabɔ ne asetena ama yɛn anaa ɛkwan a wɔfaa so buu man 

no mu. 

 

Ɛda adi pefee wɔ asekyerɛ ahodoɔ yi nyinaa ara mu ma yɛhunu sɛ ɛbɛ yɛ nyansa nsɛntia 

bi a yɛn nananom abɔ no pɔ ato hɔ ama nnɛɛmafoɔ ne nkyirimma sɛ ɛnyɛ abrabɔ suahunu 

ne abrabɔ mu susudua mma wɔn. Ne saa nti no adwontofoɔ yi tumi de abɛbuo yi bi yɛ 

anansesɛm to de yɛ afotuo ma wɔn atiefoɔ. Yei ma yɛhunu sɛ, sɛ yɛde ɛbɛ redi dwuma wɔ 

yɛn daa daa nkitahodie mu no kyerɛ nyansa a ɛmu dɔ pa ara ɛno nti yɛn nananom a wɔde 

dii dwuma no de yɛɛ afotuo, nkurahyɛsɛm, asuadeɛ ɛwɔ abrabɔ mu ne nkɔmmɔdie mu a 

mpɛn pii no ɛma yɛte yɛn amammerɛ ase (Okpewho 1992). Nhwɛsoɔ bi te sɛ wokɔ dwa 

mmienu a na wohunu deɛ ɛba wɔ Amakye Dede dwom adukuro mu nsuo akɔnnɔ 

akɔnnɔ ne ɔbaako werɛ aduro a ɛgu, obi ntɔn n’akokɔ bedeɛ kwa ɛda adi wɔ dwom 

merefrɛ wo mu. 

 

2.10.3 Nnyinahɔma 

Agyekum (2011) kyerɛ sɛ yɛnya saa asɛmfua yi firi “n- + gyina + hɔ+ ma”. Ɔkyerɛ mu 

sɛ, sɛ ɛkɔba sɛ yɛde adeɛ X retoto ade foforɔ a ɛyɛY a ɛne no nsɛ anaa ɛne no nni twaka 

biara ho a, yɛfrɛ no nnyinahɔma. Ɔma yɛhunu sɛ yɛtaa de adeyɛ asɛm “yɛ” na ɛkyerɛ X 

ne Y ntam nkitahodie. Haase (2002) kyerɛ sɛ nnyinahɔma yɛ kasatɔmmɛ kasa a, ewiewie 

sɛ notoho nanso ɛnkyerɛ ntotohode no sɛ ebia ɛde nsɛmfua bi “te sɛ” na ɛdi dwuma. 

Ɔkyerɛ sɛ, Aristotle ne obi a ɔdii kan yɛɛ nhwehwɛmu wɔ nnyinahɔma ho hwɛɛ sɛdeɛ 

ɛmu ɛteɛ. Saa kwan yi so na adwontofoɔ binom fa so de da afotusɛm bi adi .  

 

Wɔtumi de obi suban bi a ɔkura de gyina hɔ ma biribi de kyerɛ sɛdeɛ onipa no suban teɛ. 

Saa nnoɔma a wɔtaa de da nnipa no suban adi no taa gyina hɔ ma abɔdeɛ a atwa yɛn ho 

ahyia bi te sɛ nsuo, asase, nnua ne mmoa. Saa ara na yɛbɛhunu nnyinahɔma wɔ Amake 

Dede nnwom no bi mu. Mpɛn pii no deɛ wɔtaa yɛ ne sɛ wɔde nnwom no fa anansesɛm 

kwan so da mmoa anansesɛm mma ahodoɔ binom a wɔdi mu akotene ne wɔn suban 

ahodoɔ adi. Wɔde suban a mmoa no da no adi no gyina hɔ ma nnipa. Nnipa a wɔyare 

ahoɔyea, anitan, pɛsɛmenkomenya, aniberebere, ahantan, nnaadaa, nkɔnkɔnsa, 

nantintwitwa, ne ade. Ɛno nti wɔde saa subanmɔne yeinom nyinaa fa mmoa de kasa kyerɛ 

nnipa a wɔkuru saa suban no bi ma wɔgyae. Sɛ yɛhwɛ a yɛbɛhunu sɛ nnyinahɔma bi te sɛ 

ɔdɔ yɛ ɛwu ee sɛɛ anoma ɔdɔ fa me kɔ wɔ Amakye Dede dwom akɔdaa wesewa mu. 

 

2.10.4 Sɛ-nipa 

 Agyekum (2011) kyerɛ mu sɛ, asɛmfua sɛ-nipa firi nsɛmfua mmienu sɛ + nipa mu. Ɔtoa 

so kyerɛ mu sɛ sɛ ɛba no sei a ɛnyɛ nnipa no mmom na ɔyɛ biribi anaa nneɛma no na 

mmom ɛyi suban bi adi. Yɛwɔ adeyɛ nsɛmfua bi a ɛma obi yɛ sɛ-nipa. Ɛyɛ berɛ a ɔtofoɔ 

anaa ɔtwerɛfoɔ no ma mmoa, nnua ne nnoɔma ahodoɔ di dwuma wɔ ayɛsɛm bi mu sɛdeɛ 

anka nnipa bɛyɛ no pɛpɛɛpɛ. Yɛmfa nhwɛsoɔ mfiri Amakye Dede dwom mu: ɔdɔ ɛyɛ a 

gye me so. Sɛ wohwɛ nhwɛsoɔ a ɛdi kan no a yɛbɛhunu sɛ nsuo no redi dwuma sɛ nnipa. 

Deɛ yɛnim ne sɛ ɔdɔ nni ɛnne na ɛde akasa nanso ɛredi dwuma sɛ nnipa pɛpɛɛpɛ.  

 

2.10.5 Ntimu 

Agyekum (2011) ka sɛ adeɛ a ɛtwe atiefoɔ adwene ne wɔn anigye na ɛma wɔtumi sɔ anaa 

kura nnwom bi mu ne ntimu. Nnwom ahodoɔ no ara mu no, sɛ ɔdwontoni no hunu sɛ 

atiefoɔ no ani kɔ so gye a, ɔtoa so titi ne nsɛm no mu sɛdeɛ ɛbɛma atiefoɔ no ano akokwa 

soɔ na wasɔ nnwom no mu asua toɔ. Agyekum (2011) kyerɛ mu sɛ wohunu sɛ ɔtomfoɔ bi 

rebɔ baabi kyan-kyan kyan a, ɛkyerɛ sɛ saa bea hɔ hia yie anaasɛ wɔde resi so dua . 

Ɔtofoɔ anaa sɛ ɔtwerɛfoɔ bi bɛti asɛm baako mu mprɛnu, mprɛnsa anaa deɛ ɛboro saa de 

akyerɛ hia a bea hɔ hia no. Ɔyɛ saa de twe atiefoɔ anaa akenkanfoɔ no adwene si deɛ ɔpɛ 

sɛ ɔde to dwa no so yie. Ntimu nso tumi da ne ho adi wɔ berɛ a nnyegyeeɛ, asɛmfua, 

asɛmfua kasasini ne nnyegyeeɛ nnidisoɔ nsisisoɔ wɔ ɔkasamu bi mu. Sɛ ɛba ne saa wɔde 

kyerɛ sɛdeɛ saa beaeɛ wɔ nnwom no mu. Ɛtumi nso boa wɔn ma wɔde yɛ nnyinasoɔ de 

kaekae nnwom no nso. Yei dodoɔ no ara da adi wɔ Amakye Dede nnwom ahodoɔ no mu. 

Nhwɛsoɔ: 

Akɔnnɔ akɔnnɔ ee 
Merefrɛ woo o 
Madi asikyire adi ɛwoɔ 
ɔdɔ na ɛyɛ a gye me so  

 

2.10.6 Sɛ- Seantefoɔ 

Sɛ-sɛntefoɔ yɛ kasasu baako nso a ɛtumi da adi wɔ nnwontoɔ mu pa ara. Ɛtɔ da a 

adwontofoɔ tumi fa abɔdeɛ bi de si hɔ kasa kyerɛ no te sɛ deɛ wɔrekasa kyerɛ wɔn nanso 

saa nneɛma yi a nkwa nni mu yi nte deɛ wɔreka no. “ Yɛtumi hyia sɛnipa sononko bi wɔ 

hɔ berɛ a yɛrekasa akyerɛ biribi a ɛnte asɛm sɛdeɛ te sɛ deɛ ɛtumi te deɛ yɛreka no” 

(Agyekum, 2011). Ɔtoa so de to dwa sɛ, yɛtaa hyia saa sɛntefoɔ yi wɔ berɛ a yɛne 

ahonhom, awufoɔ anaa ewiem nsakraeɛ bi redi nkutaho. Adwontofoɔ taa da saa su yi adi 

wɔ wɔn nnwom ahodoɔ mu wɔ berɛ a wɔde saa awufoɔ, ahonhom ne ewiem nsakraeɛ yi 

bi si hɔ kasa kyerɛ wɔn sɛdeɛ wɔkasa kyerɛ nnipa pɛpɛɛpɛ.  

Nhwɛsoɔ: Anomaa worekorɔ bɛgye me letter no ma ɔdɔ nsa nka. 

 

2.10.7 Nkɔmmɔbɔ 

Nkitahodie ne sɛ yɛde biribi rema obi de agye biribi. Nkitahodie yɛ nneyɛeɛ a ɛtumi kɔ so 

wɔ nnipa baanu anaa deɛ ɛboro saa ntam. Ɛtumi yɛ nkutahodie a ɛkɔ so wɔ agofomma a 

wɔwɔ ayɛsɛm bi mu ntam. Nneɛma a ɛkɔ so wɔ wɔn ntam no bi tumi yɛ adwenetoatoa, 

adwenekyerɛ. Ɛtumi nso yɛ awareɛ, ayɔnkofa, anaa adwadie mpo. Nkutahodie mu no, 

ɛtumi ba sɛ adwene no hyia, na adwene no nyinaa kɔ bɛnkorɔ mu a, nteaseɛ yɛ adwuma 

kama ma asomdwoeɛ ne anigyeɛ ba. Na sɛ ɛkɔba sɛ biribi nti sɛ adwene no anhyia biribi 

ho a nktahodie no so tumi twa ma mente me ha ase tumi ba nkitahodie no mu. Yei yɛ 

kwan baako a nnwontofoɔ fa tumi da nnwom ahodoɔ bi adi. Yei yɛ suahunu baako a ɛda 

adi wɔ nnwom no bi mu nsɛm a Amakye Dede nam so da nnwom ahodoɔ bi adi.  

 

2.10.8 Kwatikwan 

Mpɛn pii no wɔ nnipa ho nkutahodie mu no, wɔtumi fa kwan bi da nsɛm bi adi de kyerɛ 

afoforo wɔ berɛ a wɔbɛdɛfɛdɛfɛ kasa no afa kwan foforɔ so wɔ berɛ a wɔnka no tee. 

Akrofi (1996) twe yɛn adwene si so sɛ kwatikwan yɛ deɛ ɛnkɔ animu tee nsi asɛm no so 

dua. Sɛ ɛba saa a ɔkasafoɔ no mpɛ sɛ ɔde n‟asɛm no bɛfa kwan mu tee na mmom ɔde fa 

kwatikwan yi so. Agyekum (2011) nso de foa so sɛ, ɛyɛ ɛkwan bi a ɛnyɛ kwantempɔn a 

nnipa fa so na wɔkwati kwan pa no. Ɔtoa so kyerɛ sɛ, akasafoɔ fa saa kwan yi so kasa wɔ 

berɛ a wɔpɛ sɛ wɔbɔ nsɛm bi a ne ka yɛ den, nkanka ne nsɛm bi a ɛfra Akanfoɔ amodin 

nsɛm. Sɛ ɛkɔba sɛ saa nsɛm yi bi pue wɔ adwontofoɔ nnwom ahodoɔ no mu bi na wɔhwɛ 

sɛ asɛm ne ka yɛ den anaa ani yɛ nyan a wɔfa saa kwatikwan yi so anaa sabuakwan so de 

wɔ nsɛm no to dwa ma n‟atiefoɔ. 

  

Yei na Wiafe-Akenten (2008) kyerɛ sɛ, sɛ asɛm bi ani yɛ nyan, eburo kasa wɔ ne ka mu 

anaasɛ asɛm no bɛtutumi afrɛ mmusuo na ɛho nsunsuansoɔ akɔ bɔne ama ɔkasafoɔ no a 

ɔtumi fa saa kasasuo te sɛ ammodin, kasa mmrani, nnyinahɔma yɛ kwatikwan. Yei tumi 

boa ma asɛm no bɛyɛ kasadɛ, ɔpɔkasa ma ɔkasafoɔ no nya animuonyam sene sɛ n‟anim 

bɛgu ase. Kwatikwan yɛ kwan baako a adwontofoɔ no fa so de ne nsɛm fa so ne wɔn 

atiefoɔ di nkutaho wɔ wɔ nnwom ahodoɔ mu. Yei so ma Amakye Dede nam saa 

kwatikwan yi so de nnwom ahodoɔ no ara a ato dwa de ama atiefoɔ. ɔdwontoni bi a ɔnam 

kwatikwan so de dwom to dwa nkurɔfoɔ hunu no sɛ ɔyɛ obi wapɔ wɔ kasa mu ɛna ɔnim 

nyansa nso. 

 

2.10.9 Kasawan 

Nsɛmfua yi firi kasa ne wan mu (Agyekum, 2011). Ɔkyerɛ mu sɛ ɛyɛ msɛm bi a yɛnka no 

pen na mmom yɛde fefa baabi baabi wɔ ne ka mu. Yɛfa saa kwan yi de kasa yi di dwuma 

a ɛma kasa no yɛ tenten. Wiafe-Akenten (2008: 71) de to dwa sɛ “Asɛm pa yɛ tiawa” 

nanso wɔsan hunu no sɛ “nsɛm pii wɔ hɔ a, yɛka no mpemanim mpemanim”. Ɔkyerɛ a sɛ 

ɔkanni ba bi rekasa na sɛ ɔhwɛ onipa no a ɔne no rekasa na ɔka asɛm pɔtee no na sɛ asɛm 

no bɛtumi de animguaseɛ abufuo, ayam hyehyeɛ ne ntɔkwa bɛ ba a na ne ka no ayɛ no 

den kakra. Ɛno na ɛyɛ a na ɔde asɛm no akɔdan kasawan. Agyekum (2011) de foa so sɛ 

kasawan nso yɛ ɔkwan titire baako a Akanfoɔ nam so kwati nsɛm bi a wɔmpɛ sɛ wɔbɛbɔ 

so penpen. Saa kwan yin so yɛ kwan baako a nnwontofoɔ nam so di wɔn dwuma ahodoɔ 

no ara.  

 

2.10.10 Kasakoa 

Prempeh (2016) kyerɛ mu sɛ, sɛ yɛka kasakoa a, ɛyɛ kasa a nteaseɛ no yɛ mua anaa baako 

na obi ntumi nyina nsɛmfua nkorɛnkorɛ a ɛwɔ asɛnka no so nnya nteaseɛ. Kasakoa yɛ 

kasasini a ne nteaseɛ no yɛ mua na ɛsesa firi ankorɛkorɛ nsɛmfua epue wɔ ɔkasasini no 

mu. Saa kasa a obi de suma anaa ɔde hinta no na wɔfrɛ no kasakoa kasatɔmmɛ. Sɛ ɛkɔba 

sɛ Akani ba bi de kasakoa yi frafra ne kasa mu wɔ asɛnka mu anaa ɔde di dwuma wɔ 

nnwontoɔ mu a, Akanfoɔ bu saa onipa no sɛ n‟ano ate ɛna n‟ani nso abue. Saa kasasu yi 

yɛ adeɛ a yɛafira no ntoma na ne nteaseɛ no gyina obi a ɔtumi dwene kɔ nkan so na 

watumi ama nkyerɛaseɛ (Prempeh 2016). Sɛ yɛhwɛ nsɛm bi te sɛ deɛ obiara bɛka biara 

gu m’aso akyi, adukuro mu nsuo ee, wode pɔ bi ato me tirim, wo ne obiara mmɔ mu 

hyeɛ ne deɛ ɛkeke ho a ɛda adi pefee ma wohunu sɛ Amakye Dede de kasakoa ahodoɔ dii 

dwuma wɔ ne nnwom no mu. 

 

2.11 Akan Haelaefo ho nsusuansoɔ 

Boahene (2001) kyerɛ mu ma yɛte aseɛ sɛ kasadwini yɛ nnoɔma bi a ɛfa nnipakuo bi 

abrabɔ mu asetena ne wɔn amammerɛ ne wɔn amanneɛ ho. Na nea ɛda adi nso ne sɛ adeɛ 

biara a ɛda adi nnipa asetena mu nsɛm biara no wɔ nsunsuansoɔ a ɛde ba nnipa abrabɔ 

mu. Sɛ yɛhwɛ nso a yɛbɛhunu sɛ nnwom nso ka Akan kasadwini ahodoɔ a ɛtumi nya 

nsunsuansoɔ paa ara wɔ nnipa abrabɔ  mu.  

 

2.11.1 Ɛtumi ma nnipa hunu sɛnea owuo teɛ  

Van der Geest (2013) kyerɛ sɛ Nketia (1954) ne Sarpong (1974) ma yɛhunu sɛ owuo ayɛ 

sɛ twamhyɛn a ɛda ne ho adi wɔ nnipa abrabɔ mu te sɛdeɛ awoɔ nso teɛ no pɛpɛɛpɛ. Yei 

ma ɛda ɛdi ma nnipa binom hunu sɛ sɛ yɛwo obi ba asaase yi so a ɛmmerɛ bi bɛba a saa 

nnipa yi bɛsan afiri saa asaase yi so akorɔ. Gyidie kyerɛ sɛ ɔman anaa wiase foforɔ bi wɔ 

hɔ ma nnipa a sɛ owu seesei a ɔbɛkɔ akɔka nananom ho. Afei yɛhunu ne sɛ twaka kɛseɛ 

ne nkitahodie da ateasefoɔ ne awufoɔ mu a ɛnam so ma ateasefoɔ tumi de wɔn abisadeɛ 

to awufoɔ ntam ma wɔyɛ ma wɔn (Van der Geest, 2013). Yei na ɛnam so ma Akan 

haelaefo ahodoɔ no ara fa owuo ho a ɛtumi boa nnipa binom ma wɔte nkitahodie a ɛda 

awufoɔ ne atesefoɔ mu.  

 

2.11.2 Ɛtumi de awerɛkyekyerɛ berɛ nnipa 

Agyekum (2011) kyerɛ sɛ kasadwini yɛ adeɛ a ɛma nnipa nya suahunu ahodoɔ bi. Ne 

nyinaa ne sɛ ɛboa tu nnipa fo. Adeɛ baako a ɛha adwene wɔ nnipa abrabɔ mu pa ara ne sɛ 

Akanni bi maame bɛfiri ateasefoɔ asaase yi so agya no. Akanfoɔ kyerɛ sɛ, “wo ni wu a na 

w‟abusua asa”. Yei ma no yɛ ya yie wɔ Akan abusua mu. (van der Geest (2013). Ne saa 

nti no, yɛwɔ nnwontofoɔ ahodoɔ binom a wɔtumi saasae nsɛm de fa dwontoɔ kwan so de 

tu saa nnipa binom a wahwere wɔ awofoɔ. Ɛno na ɛma Van der Geest (2013) kɛ so ka sɛ 

ɛtɔ da na sɛ wo maame wu a, wohunu ne sɛ ɛnyɛ adeɛ a wobɛnya namusini a ɔbɛhyɛ wo 

maame anan mu. Ɔkyerɛ mu sɛ ɛban ne saa wohunu ne sɛ anidasoɔ biara nni baabiara ma 

onii ko a ne na afiri mu agya no no. Nanso sɛ saa nnipa yi nya Haelaefo nnwom ahodoɔ 

binom na sɛ ɔretie a emu nsɛm no tumi boa no ma ɔnya abotɔyam anaa awerkyekyerɛ de 

tu ne ho fo.  

 

2.11.3  Aboa adwumayɛ 

Micah, (2011) kyerɛ sɛ Akan haelaefo a ɛhyɛɛ aseɛ wɔ ɔman yi no aboa nnipa binom ma 

wɔanya adwuma ayɛ. Ɔkyerɛ sɛ mmerɛ a ɔne nnipa binom dii nkitaho wɔ ne dwumadie 

mu no wɔde too dwa sɛ nnipa binom a wɔdi laefo ban akyi kyerɛ mu sɛ Akan haelaefo 

aboa wɔ wɔ wɔn asetena mu yie. Mpo no, nnipa binom a wɔnnim dwonto na wɔnim 

sɛnea wɔde ntwene di dwuma no nso nya wɔn kyɛfa wɔ dwontoɔ anaa haelaefo nnwom 

mu. Yei kyerɛ sɛ sɛ ɛba adwumayɛ mu a haelaefo nnwom wɔ nsunsuanesoɔ ma nnipa 

(Micah, 2011). Ɔkyerɛ mu sɛ nnipa bebree no ara abɔbra a ne nyinaa gyina Akan 

haelaefo so.  

 

2.11.4 Aboa adwadie.  

Ɔman biara sikasɛm nnyinasoɔ ne adwadie. Na sɛ ɛba dwontoɔ a ɛboa ma adwadie kɔ so 

paa ara. Micah (2011) ma yɛte aseɛ sɛ sɛ ɛba no dwadie mu a haelaefo aboa ama 

ankorɛnkorɛ anaa ɔman no sikasɛm kɔ soro. Ɔkyerɛ sɛ nnipa binom tumi tɔn kassɛte wɔ 

mmɔntene so nya sika. Na berɛ a adetɔnfoɔ yi retɔn saa kassɛte yi wɔtua ɛtoɔ ma saa toɔ 

yi boa ɔman no nso mpuntuo. Afei ɛnam saa haelaefo nnwom ahodoɔ yi so nnipa binom 

tumi firi akyri ne mmɛnkyɛe ba wo man mu bɛsua nnoɔma a saa nkitahodie yi tumi de 

adwadie ho nkɔmmɔbɔ berɛ aman ahodoɔ binom.  

 

2.12 Akan Haelaefo Mfasoɔ 

Akan haelaefo boa ɔman no ne ankorɛnkorɛ mpontuo ne sikasɛm ama akɔ nkan. Haelaefo 

nnwom aboa nnipa binom ama wɔanya sika. Berɛ a ankorɛankorɛ binom retɔ haelaefo 

apaawa no wɔ afie mu ne mmɔnten so no ɛboa ma wɔn a wɔtɔn apaawa no ne wɔn a 

nnwom no yɛ wɔn dea no nam saa kwan yi nso nya sika. Sɛ yɛhwɛ abɛɛfo ntanɛte 

anigyebea nkorabata te sɛ “YouTube ne Radio” dawubɔ nnwumakuo nso a haelaefo 

nnwom ahodoɔ yi fa saa kwan yi so ma wɔn sika. Sɛ yɛhwɛ radio dawubɔ adwuma no 

nso a, wɔnam nnwom so na wɔdi wɔn nnwuma titire ma ɛboa wɔn ma wɔnya sika.  

Sɛ yɛhwɛ anigyeɛ mu nso a haelaefo aboa bebree. Ɛnnɛ nnɛɛmafoɔ ne mpanimfoɔ nyinaa 

nam haelaefo nnwom ahodoɔ so gye wɔn ani. Sɛ yɛhwɛ anigyebea ahodoɔ aberɛ biara na 

wɔrebɔ haelaefo nnwom a afoforɔ tie de gye wɔ ani de te wɔn awerɛhoɔ so. Wiase 

mpontuo a akɔ nkan nti, nnipa nam kɛmputa, telefihyɛn, tɛlɛfɔn ne rɛdio kasafidie so tie 

haelaefo nnwom de gye wɔn ani. 

 

Afotuo yɛ kwan baako a haelaefo afa so aboa nnipa wɔ yɛn abrabɔ mu. Berɛ a obi reda 

suban bɔne bi adi no haelaefo nnwom ahodoɔ yi boa no tumi ma saa nipa no tumi sesa firi 

ne nneyɛe bɔne no ho wɔ berɛ a ɔbɛtie haelaefo nnwom yi bi no. Amponsɛm (2018) ka sɛ 

nneyɛɛ bɔne bi rekɔ so a haelaefo nnwontofoɔ nam wɔn nnwom so de tu fo. Sɛ yɛhunu 

kɛtaasehyɛ a ɛrekɔ so wɔ aban mu a, haelaefo nnwontofoɔ tumi fa wɔn nnwom so da no 

adi kyerɛ ɔmanfoɔ na wɔgyina so de tu aban fo anaa ka kyerɛ no ma ɔda ne ho so.  

Haelaefo nnwom aboa ama amanyɛsɛm atu mpɔn. Sɛ ɛduru abatoɔ berɛ a dawubɔ nnwom 

anaa nnipa dodoɔ ara twe bɛn beaeɛ a rɛdio kasafidie a wɔnam nnwom yi so de da wɔn 

nsɛm adi anaa wɔde tɔn nnipa a wɔretu frankaa ama saa amanyɛkuo no.  

Haelaefo nnwom aboa wɔ amammerɛ ne amanneɛ mu. Akanfoɔ annwontofoɔ dodoɔ no 

ara nam nnwontoɔ so tumi da abakɔsɛm bi a atwam adi. Nnwom no mu nsɛm no tumi fa 

ahensɛm ho. Ɛtumi ba sɛ wɔfa saa dwom ahodoɔ yi so de tu ahemfo mpo fo. 

 

2.13 Tiɔri anaa Adwenemusɛm a dwumadie yi gyina soɔ 

  Hymes (1974: 54) kyerɛ sɛ, ɔkasa nnipadɔm (speech community) yɛ nkurɔfoɔ anaa 

nnipakuo bi a wɔkyerɛ kasa ho mmara bi wɔ berɛ a wɔrekasa. Ɔkyerɛ sɛ kasapa nyinasoɔ 

nkorabata no gyina atwerɛdeɛ a ɛwɔ asɛmfua “SPEAKING” mu so. Ɔkasa (Speaking) 

Tiɔri hwehwɛ sɛ ɔkasafoɔ bɛhwɛ kasapa nnyinasoɔ nkorabata no so sɛdeɛ ne nsɛm no 

bɛwie pɛyɛ na adi mu wɔ atiefoɔ asom ama asi ɔhaw a anka ɛbɛba no kwan. Kasa 

(Speaking) Tiɔri no mpaapaemu no gyina nkorabata nsɛnpɔtitire yi so (Hymes, 1974). 

Yei nam so ma Hymes (1974) gyinaa atwerɛdeɛ ahodoɔ a ɛwɔ asɛmfua “SPEAKING” 

de kyerɛɛ deɛ ɛteɛ ne ne dwumadie wɔ kasa mu. 

S. Yei gyina hɔ ma Beaeɛ / berɛ (situation or setting). Yei kyerɛ berɛ ne beaeɛ a 

ɔkasafoɔ no gyina. Ɛwɔ sɛ ɔhwɛ beaeɛ anaa berɛ titire a ɔgyina rekasa no. Ɛtumi yɛ 

asɛnnibea, badwam, ahemfie, asɔredan mu, awaregyeɛ ase, abadintoɔ ase, ayie ase 

anaa baabiara a nnipadɔm bi gyina. Saa ara nso na ɛbɛhia sɛ nnwontoɔ ahodoɔ no 

bɛhwɛ beaeɛ a ɔgyina no ansa na ɔde saa nnwom no aba abɔntene. Yei boa ma no 

hunu nsɛm ahodoɔ a ɔbɛsasae de ato dwom no.  

P. Yei gyina hɔ ma Nnipa / atiefoɔ (participants). Yei kyerɛ nnipa a atwa ahyia beaeɛ 

a ɔkasafoɔ no gyina. Ɔtumi yɛ ɔkasafoɔ no anaa wɔn a wɔne wɔn redi nkutaho no.  

Ɛwɔ sɛ ɔkasafoɔ no hwɛ atiefoɔ no, dwumadie a wɔdi ne nkutahodie a ɛda ɔne 

atiefoɔ no ntam. Atiefoɔ tumi yɛ asɔremma, asukuufoɔ, bɛhwɛadefoɔ, ɔmanfoɔ ne 

wɔn a wɔkeka ho. Yei boa ma dwontoni no fa nsɛm a ɔhwɛ a ɛyɛ ma atiefoɔ no. 

Nsɛmfua bi wɔ hɔ a mfata sɛ epue dwom no mu ma mmɔfra te bi na ɛhia sɛ ɔbɛfura 

no ntoma a na wahwɛ nsɛmfua ɔde bɛdi dwuma wɔ ne dwom no mu. Sɛ ɛkɔba no sɛ 

ɛrekɔ adwaman so ama obiara nso atie bi a, ɛno nso boa no ma ɔhunu kasasuo ne 

nsɛmfua ɔde bɛdi dwuma.  

E. Yei gyina hɔ ma Botaeɛ (ends / theme). Ɔkasafoɔ no botaeɛ a ɔgyina so rekasa anaa 

dekodeɛ a ɛda n‟akoma so a ɔde reto dwa akyerɛ atiefoɔ no. Ɛbɛhia sɛ dwontoni 

biara bɛhwehwɛ ne botaeɛ nti a ɔde saa nnwom no reto dwa ne sɛdeɛ nnwom bɛkɔ 

akɔwie berɛ a ɛbɛpue abɔntene no.  

A. Yei nso gyina hɔ ma Kasa no nhyehyɛeɛ ne ne su (acts sequence). Yei kyerɛ kasa 

no nhyehyɛeɛ: mfitiaseɛ, mfimfini ne awieeɛ. Yei bɛboa ama wɔahunu kwan a 

wɔbɛfa so ahyehyɛ ne dwom ama awie mudie. 

K. Yei nso gyina hɔ ma Tebea/ɛnne/yɛbea (key/mood/ tone). Yei kyerɛ tebea anaa 

yɛbea a ɔkasafoɔ no wɔ mu. Anigyeɛ, awerɛhoɔ ne abufuo. Ɛnne a ɔkasafoɔ no ne 

atiefoɔ redi dwuma. ahiyie ne aniberɛ (teasing vrs seriousness), anibere ne 

atweetwee (seriousness vrs sarcastic), nokwaredie ne atweetwee (sincere vrs 

sarcastic), ayɔnkoyɛ ne ahea (friendly vrs hostility) (Hymes, 1974:57-58). Sɛdeɛ 

yɛnim sɛ tebea a obi wɔ mu no tumi ma ɔda suban bi adi no, saa ara nso na sɛ wo ne 

obi wɔ nsɛmnsɛm a ɔbɛtumi agyina so akeka nsɛm bi wɔ dwom no mu a ɛbɛtumi de 

amanenya aba ɛno nti ɛwɔ sɛ ɔkasafoɔ no hwɛ yeinom nyinaa ansa na ɔde ne nnwom 

no apue. 

I. Yei nso kyerɛ adeyɛde a ɛdi mu akotene (instrumentality). Kwan a kasa no fa so 

tɔ dwa. Sɛ ɛyɛ kasa, atwerɛ ne nsɛnkyerɛnne.  

N. Yei gyina hɔ ma ɔkasa mmara ne nhyehyɛeɛ a ɛwɔ ɔkasa ho, nkyerɛkyerɛmu ne 

kasa nteaseɛ (norms). Ɛbɛhia sɛ ɔkasafoɔ no de ɔpɔ kasa bi bɛbata ne nsɛm no ho. 

Sɛ ebia “mepa wo kyɛw”. Sɛ ɛkɔba sɛ asɛmfua bi repue nnwom bi mu na sɛ ani yɛ 

nyane anaa ɛho nte a, ɛwɔ sɛ nnwontofoɔ no hwɛ de ɔpɔ kasa anaa ɔkɔ kasa no ho 

ahwan hwɛ kwan a ɔbɛfa so de asɛm no ato dwa. 

G. Gyina hɔ ma badwam kasa nkyekyɛmu (genre). Anomsɛm kasadwini nkorabata 

no dwumadie. Ɔkasafoɔ no hwɛ amammerɛ ne ɔkasa no atetesɛm a ɛfa kasadwini 

nkorabata bi te sɛ ɛbɛ, kasakoa, anansesɛm, abisaa, amoma ne deɛ ɔkeka ho.  

Ɛnam sɛ Amakye Dede nnwom ahodoɔ no yɛ kasa dwumadie na ɛfa nnipa abrabɔ ho na 

ɛboa ma afoforɔ nam so tumi sesa wɔn su nti no, na ɛho bɛhia sɛ mɛgyina Hymes (1974) 

kasapa nnyinasoɔ tiɔri yi so de ayɛ nsɛnpɔtitire ne kasasuo ahodoɔ a ɛbɛpue wɔ nnwom 

ahodoɔ a mede bɛdi dwuma no mu wɔ ɔfa nan no mu. Tiɔri yi bɛboa ma matumi akyerɛ 

beaeɛ ne berɛ, botaeɛ, atiefoɔ, tebea, mmara ne nhyehyɛeɛ a ɛda adi wɔ Amakye Dede 

nnwom ahodoɔ no bi mu. Saa Tiɔri yɛ a aboa ama nnipa dodoɔ no ara ahunu kwan 

ahodoɔ a wɔbɛfa so akasa wɔ nnipa asetena mu. Aboa nnipa binom ama wɔahunu 

nsɛmfua ahodoɔ bi ɛhia sɛ wɔde di dwuma wɔ berɛ a wɔrekasa anaa wɔn ne nnipa ahyia 

redi wɔn ho nkitaho. Atumi aboa wɔ adesua mu ama adesuafoa a wɔde saa Tiɔri yi di 

dwuma ahunu kwan a wɔbɛfa so akyerɛkyerɛ nnipa binom a wɔyɛ mfomsoɔ wɔ wɔn daa 

daa kasa mu no. 

 

2.13 Ɔfa yi tɔfabɔ 

Ɔfa mmienu wɔ me dwumadie yi mu no ɛkyerɛ deɛ animdefoɔ binom aka afa haelaefo 

dwom ho. Ɛkɔ so da haelaefo su ne n‟abɔseɛ adi. Saa ɔfa korɔ yi ara na ɛde Akanfoɔ 

nnwom ahodoɔ bi to dwa, haelaefo nnwom ahodoɔ nso da adi wɔ ɔfa korɔ yi ara. Mekɔ 

so da dwuma a wɔde haelaefo di wɔ adwadie mu, Kasasu a ɛda adi wɔ nnwom mu, 

nsɛnpɔtitire a ɛda adi wɔ nnwom no mu ne mfasoɔ a yɛnya firi haelaefo nnwom mu adi. 

Afei medaa Tiɔri a mɛgyina so ayɛ mpɛnsɛmpɛnsɛmu wɔ ɔfa num wɔ me dwumadie yi 

mu no adi. 

ƆFA 3 

ƆKWAN A MEFAA SO YƐƐ NHWEHWƐMU NO 

3.0. Nnianimu 

Saa ɔfa a ɛtɔ so mmiɛnsa wɔ me dwumadie yi mu no kyerɛ kwan ahodoɔ a mefaa so yɛɛ 

nhwehwɛmu no. Mede saa ɔfa a ɛtɔ so mmiɛnsa yi bɛkɔ so ayɛ nhwehwɛmu afa nsrahwɛ, 

nkɔmmɔtwetwee ne atwerɛtwerɛ a mede yɛɛ dwumadie no. Afei nso, ɔhaw ahodoɔ a 

mehyiaeɛ wɔ nhwehwɛmu akwan no ho ne akwan ahodoɔ a mefaa so brɛɛ saa akwansideɛ 

no nyinaa ase nso daa adi wɔ ɔfa yi mu. Beaeɛ a dwumadie yi kɔɔ so, nnipa a mede wɔn 

dii dwuma nso bɛda adi wɔ ha. 

 

3.1 Nhwehwɛmu no su 

Saa nhwehwɛmu yi yɛ deɛ mede rekyerɛkyerɛ nsɛmpɔ titire ne kasasuo ahodoɔ bi a ɛda 

adi wɔ ɔdwotoni Amakye Dede nnwom haelaefo ahodoɔ bi mu. Yei kyerɛ sɛ, 

nhwehwɛmu no dwumadie no yɛ deɛ yɛde nsɛmfua kyerɛkyerɛ biribi mu. Nhwehwɛmu yi 

botaeɛ ne sɛ bɛda ɔkwan a ɔdwotoni Amakye Dede faa so nyaa nsɛm ahodoɔ de daa 

nsɛmpɔ atitire ne kasasuo ahodoɔ adi wɔ ne nnwom ahodoɔ bi mu. Mede saa nsɛmpɔ 

titire yi ne kasasuo ahodoɔ yi bɛyɛ nnyinasoɔ de ada Amakye Dede botaeɛ nti a ɔde saa 

nsɛmpɔ atitire yi ne kasasuo ahodoɔ yi dii dwuma wɔ ne nnwom ahodoɔ no mu. Megyina 

Amakye Dede nnwom ahodoɔ yi bi so de ada nsɛmpɔ atitire yi ne kasasuo ahodoɔ a ɛdi 

akotene wɔ mu ne botaeɛ nti a wɔde saa nsɛmpɔ yi ne saa kasasuo yi dii dwuma wɔ 

nnwom ahodoɔ yi mu. 

3.2 Beaeɛ a nhwehwɛmu yi kɔɔ so 

Me nhwehwɛmu yi kɔɔ so wɔ Asante Mantam a ɛwɔ Ghana. Dwumadie yi kɔɔ so wɔ 

Asante Mantam deɛ, nanso beaeɛ pɔtee a nhwehwɛmu yi kɔɔ so yɛ Ɔboase Mansini mu a 

ne nyinaa ne sɛ, saa beaeɛ yi na mefiri ɛna saa beaeɛ yi ara nso na Mansini ne nkuro 

ahodoɔ a mekyinii so ne nnipa binom dii nkutaho no wɔ. Bio, ɛbɛboa me wɔ me 

nhwehwɛmu yi mu ɛfiri sɛ saa beaeɛ yi na mesusu sɛ menim mpanimfoɔ ahodoɔ binom a 

wɔnim Amakye Dede nnwom dodoɔ no ara na wɔte Akan kasadwini ne kasasuo ase yie. 

Ɔboase kuropɔn da ne ho adi wɔ Asante Mantam a ɛkura Mansini ahodoɔ aduanan 

mmiɛnsa hyɛ n‟ase.  

 

Mede m‟ani kyerɛɛ Ɔboase kurodua no mu a ɛyɛ wɔn ahenkuro no mu bɔɔ anan kɔɔ 

mmorɔno ahodoɔ mmiɛnsa a ɛwɔ kuro no mu bi te sɛ Tutuka, Amangoase ne Gausu pɛɛ 

nsɛm de dii dwuma yi. Metoaa so pɛɛ nkuro ahodoɔ mmiɛnsa bi a ɛhyɛ Ɔboase ase pɛɛ 

ɛmu mpanimfoɔ binom a akwadare wɔ abibinnwom mu ne titire ne haelaefo nso dii 

nkitaho. Mehwɛɛ nkuro bi te sɛ Kyekyewerɛ, Wawase, Akaporiso ne Borɔfoyedru de kaa 

saa beaeɛ ahodoɔ yi ho maa me nhwehwɛmu no tumii dii mu sɛdeɛ mepɛ no pɛpɛɛpɛ. Saa 

nkuro yi nyinaa da wɔn ho adi wɔ Ɔboase Mansini no mu.  

 

Me nhwehwɛmu yi mu no, metuu kwan kɔɔ saa nkuro ahodoɔ a mabobɔ din yi so toaa 

mpanimfoɔ ahodoɔ binom ne wɔn twetwee nkɔmmɔ faa me dwumadie yi ho. Yei nam so 

maa menyaa nnipa binom adwenkyerɛ ne wɔn nimdeɛ wɔ Amakye Dede nnwom ahodoɔ 

a mede redi dwuma wɔ nhwehwɛmu yi mu. Yei nam so maa mehunuu nsɛmpɔ titire bi ne 

kasasuo ahodoɔ binom maa metee aseɛ deɛ nti a ɔnam so de saa nsɛm no dii dwuma wɔ 

ne nnwom ahodoɔ yi mu. 

  

3.3 Nnipa a mede wɔn dii dwuma no 

Sɛ ɛba dɔm a wɔde wɔn di dwuma wɔ nhwehwɛmu mu a, Owu-Ewie (2017) kyerɛ sɛ, 

wɔyɛ nnipakuo bi a wɔwɔ beaeɛ anaa kuro bi mu a wɔyɛ wɔn nnoɔma pɛpɛɛpɛ na wɔda 

su korɔ bi adi na ne saa nti no, sɛ ɔtwerɛfoɔ bi pɛ sɛ ɔyɛ nhwehwɛmu bi a ɔde wɔn di 

dwuma. Yei kyerɛ sɛ ansa na nhwehwɛmufoɔ bi bɛyɛ nhwehwɛmu no, ɛwɔ sɛ ɔde 

nnipkuo pɔtee bi si n‟ani so. Saa nnipakuo yi titire na nhwehwɛmufoɔ yi ne wɔn bɛdi 

nkitaho na aboa no ma wanya nsɛm a ɛfa ne nhwehwɛmu no ho wɔ ne dwuamadie no mu. 

Deɛ ɛteɛ ne sɛ, ɛwɔ sɛ saa nkurɔfoɔ anaa nnipakuo yi a wode wɔn redi dwumadie no, yɛ 

sononko firi afoforɔ ho. Yei nti na mepaa saa nnipakuo yi de wɔn dii dwuma no. Mede 

saa nnipa yi ɛyɛɛ nhwehwɛmu yi firi sɛ wɔyɛ nnipa bi a wɔte Akan kasa no yie na wɔsan 

nso tumi ka kasa no yie. Bio, mede saa nnipa yi dii dwuma sɛnti ne sɛ wɔyɛ nnipa a yɛde 

Akan kasa na ɛtwaa wɔn funuma. Afei mehunuu sɛ wɔyɛ mmusuaban a wɔte wɔn 

amanneɛ ne amammerɛ ase yie. Mehunuu bio sɛ wɔyɛ nnipa a wɔwɔ nimdeɛ wɔ wɔn 

abrabɔ ne asetena mu nsɛm a sɛ mekɔ wɔn nkyɛn a mɛnya mmɛ ahodoɔ a wɔabubu 

ahyehyɛ nnyɛmmoa binom ano a merepɛ adi dwuma no bi wɔ berɛ a meremfa ɔhaw kɛseɛ 

biara mu.  

 

3.3.1 Nnipa pɔtee a mede wɔn yɛɛ nhwehwɛmu no 

 Nnipa pɔtee a  mede wɔn dii dwuma wɔ me nhwehwɛmu yi mu no yɛ aduonum. Saa 

nnipa aduanan (50) yi nyinaa yɛ nkurɔfoɔ a wɔyɛ Akanfoɔ na wɔde Twi kasa di dwuma 

na wɔte Twi kasa no nso ankasa yie. Ebinom akɔ sukuu aduru akyire a wɔasua adeɛ afa 

amammerɛ ahodoɔ ne amnneɛ ahodoɔ ho. Ebinom wɔ mu a wɔnkɔɔ sukuu da nanso ɛnam 

efie nteteeɛ ne mpaninsɛm sua a wɔnya firii mpanimfoɔ binom nkyɛn nti no wɔyɛ 

nkurɔfoɔ a wɔakwadare wɔ amammerɛ ne amanneɛ mu yie. Saa nnipa aduonum (50) yi 

mu aduanan (40) yɛ mmarima ɛna emu du (10) nso yɛ mmaa. Yei kyerɛ sɛ mmarima a 

mede wɔn dii dwuma no dɔɔso sene mmaa. Deɛ ɛmaa no baa saa ne sɛ mmaa mehyia wɔn 

no dodoɔ no ara kyerɛ sɛ wɔn ani nhyɛda nnye Haelaefo nnwom ho saa. Ɛno nti emu du 

(10) na wɔtumi kaa biribi kakra faa nsɛmmisa no ho. Mmarima na mehunuu sɛ wɔn ani 

ɛtaa gye Amakye Dede nwom ho paa ara na wɔtie ɛno nti na ɛma mefaa mmarima dodoɔ 

sen mmaa. 

 

Ɛpono 1: Nnipa pɔtee a mede wɔn dii dwuma no 

Nnipa Dodoɔ Ɔha mu nkyɛmu (%) 

Mmaa 10 40 

Mmarima  40 60 

Dodoɔ 50 100 

 

Ɛpono a ɛwɔ soro ha yi kyerɛ nnipa pɔtee a mede wɔn dii dwuma no. Yɛhunu wɔ pono no 

so sɛ mmaa dodoɔ yɛ du (10) a ɛgyina hɔ ma ɔha mu nkyɛmu du (10), ɛnna mmarima nso 

yɛ aduanan  (40) a ɛgyina hɔ ma ɔha mu nkyɛmu aduɔkron (90). 

Ɛpono 2: Nnipa a me ne wɔn dii dwuma no mfeɛ 

Mfeɛ Mmarima Mmaa Dodoɔ Ɔha nkyɛmu (%) 

25-40 10 2 12  

41-60 10 3 13  

60-70 20 5 25  

Dodoɔ 40 10 50 100 

 

 Nnipa ahodoɔ a mede wɔn dii dwuma yi yɛ nnipa a wɔn mfeɛ kɔ anim kakra na wɔnim 

Akanfoɔ amammerɛ no yie na wɔn ani gye Akan haelaefo nnwom ho titire ne Amakye 

Dede nnwom ahodoɔ binom ho. Saa nnipakuo yi na wɔn mfeɛ firi aduonum-num (25) 

kɔsi aduɔson (70). Ɛpono a ɛtɔ so mmienu a ɛwɔ soro ha yi kyerɛ nnipakuo a mede wɔn 

dii dwuma no mfeɛ. Ɛda adi pefee wɔ pono no so sɛ wɔn a wɔn mfeɛ firi aduonu-num 

kɔsi aduanan (25-40) no dodoɔ yɛ dummienu a ɛkyerɛ ɔha mu nkyɛmu aduanan (12%), 

wɔn a wɔn mfeɛ wɔadi firi mfeɛ aduanan baako kɔpem aduosia (41- 60) no nso dodoɔ yɛ 

dummiɛnsa a ɛgyina hɔ ma ɔha mu nkyɛmu aduasa (13%). Wɔn a wɔn mfeɛ firi aduosia 

kɔpem aduɔson (60-70) no nso yɛ adunu-num a ɛgyina hɔ ma ɔha mu nkyɛmu mmiɛnsa 

(30) . 

Ɛpono 3: Nnipa pɔtee a mede wɔn dii dwuma no 

Dibrɛ Dodoɔ Ɔha mu nkyɛmu (%) 

Adwadifoɔ  10 20 

Kasɛtetɔnfoɔ 10 20 

Akyerɛkyerɛfoɔ 5 10 

Raduo adwumayɛfoɔ  5 10 

Laefoban adwumakuo 20 40 

Dodoɔ 50 100 

 

Ɛpono a ɛtɔ so mmiɛnsa a ɛwɔ soro ha yi nso kyerɛ nnipa pɔtee a mede wɔn dii dwuma no 

dibrɛ pɔtee a wɔwɔ no wɔ wɔn nkuro ahodoɔ a medii dwuma no wɔ so no so. Yɛhunu no 

sɛ ebinom yɛ adwadifoɔ, kasɛtetɔnfoɔ, akyerɛkyerɛfoɔ, raduo adwumayɛfoɔ ne laefoban 

andwntoɔ kuo.   Deɛ nti a meyiyii saa nnipa yi ne sɛ, ɛnam sɛ wɔn mfeɛ kɔ anim kakra na 

wɔn ani gye Amakye Dede nnwom ho pii nti. Na me botaeɛ nyɛ sɛ mɛboaboa kasasuo 

ano kɛkɛ na mmom mɛhwɛ berɛ ne beaeɛ, botaeɛ ne nsɛntitire a Akanfoɔ fa firi haelaefo 

mu nso. Mene adwadifoɔ (10) twetwee nkɔmmɔ maa wɔkyerɛɛ wɔn adwene faa nea nti  a 

wɔn ani gye Amakye Dede nwom ahodoɔ bi a na madi kan atwerɛ afiri nwoma ahodoɔ ne 

intanɛt so no. Bio, mesane bɔpinii kasɛte tɔnfoɔ (10) nso ne wɔn twetwee nkɔmmɔ maa 

wɔn nso kyerɛkyerɛɛ wɔn adwene faa nnwom ahodoɔ a na maboaboa ano no ho. Afei 

mene akyerɛkyerɛfoɔ  (5) a wɔakyerɛ Akan kasa pɛn na wɔwɔ ahomegyeɛ mu nso dii 

nkitaho bisaa wɔn nsɛm ahodoɔ bi faa Akanfoɔ nnwom ahodoɔ titire ne Amakye Dede 

nnwom ho maa wɔkyerɛɛ nea nti wɔn ani gye ho. Ne korakora no, me ne haelaefo 

adwontoɔkuo hyiae bisabisaa wɔ deɛ nti a daa nyinaa no wɔhyiaa wɔn ani wɔ Amakye 

Dede nnwom ahodoɔ so no.  

 

3.4 Ɔkwan a mefaa so paa nnipa no 

Me nhwehwɛmu yi botaeɛ ne sɛ mɛyɛ mpɛnsɛmpɛnsɛmu wɔ Amakye Dede nnwom 

ahodoɔ no bi mu ahwɛ nsɛmpɔ atitire ne kasasuo ahodoɔ a ɛda adi wɔ saa nnwom ahodoɔ 

yi mu. Yei nam so maa megyinaa dwumadie yi botaeɛ so ɛnam so maa mefaa saa kwan yi 

so paa nnipa a mede wɔn dii dwuma yi. Ɛnam sɛ na mepɛ sɛ medi nsɛmfua ahodoɔ bi ho 

dwuma no nti, na me botaeɛ nyinaa ne sɛ mɛnya saa Amakye Dede nnwom ahodoɔ yi atie 

ne yie na ɛnam so ama manya nsɛmfua a ɔkeka bom de saasae nnwom no ama yɛnya 

nsɛmpɔ atitire ne kasasuo ahodoɔ afiri mu ama matumi ayɛ nhwehwɛmu no. Yei nti, 

medanee m‟ani kyerɛɛ mmorɔno ne nkuro ahodoɔ no mu paa mpanimfoɔ ne adwadifoɔ a 

wɔwɔ mmorɔno ne nkuro ahodoɔ no mu sɛdeɛ wɔbɛboa me ama manya mpanimfoɔ a 

wɔnim de fa Amakye Dede nnwom ahodoɔ no mu de adi dwuma no. 

 

Afei, mebɔɔ anan kɔɔ nkuro ahodoɔ no bi mu ne mpanimfoɔ ne nkurɔfoɔ ahodoɔ no bi dii 

nkutaho. Megyinaa me botaeɛ so wɔ me dwumadie yi mu na mepaa mpanimfoɔ a wɔwɔ 

nimdeɛ fa nhwehwɛmu no ho so na ɛpaa wɔn. Deɛ meyɛɛ ne sɛ, mede m‟ani kyerɛɛ 

Ɔboase mmorɔno ahodoɔ mmiɛnsa yi so. Medii kan kɔɔ adwadifoɔ a wɔdi kasɛɛte ho 

dwa wɔ mmɔntene so bisaa wɔn nkurɔfoɔ ahokeka wɔ Amakye Dede kasɛɛte tɔ mu ne 

botaeɛ nti a wɔsusu sɛ nnipa binom pɛ saa kasɛɛte yi tɔ. Meduru wɔn nkyɛn biara a, 

mebisa mpanimfoɔ dodoɔ, mmasiriwa dodoɔ, mmaa ne mmarima dodoɔ a wɔtaa tɔ saa 

kasɛɛte yi.  

 

Bio, mede m‟ani kyerɛɛ nkuro ahodoɔ mmiɛnsa a mede dii dwuma yi so pɛɛ mpanimfoɔ 

akukudam ne wɔn dii nkutaho pɛɛ nsɛm no. Sɛ meduru saa mpanimfoɔ a mede wɔn dii 

dwuma no nkyɛn a, mebisabisa wɔn sɛdeɛ wɔhunu adadam haelaefo ne titire Amakye 

Dede ne nnɛɛmafoɔ yi haelaefo ma wɔde toto ho ma mehunu wɔn adwene wɔ nnwom 

ahodoɔ no ho. Afei metɔ kɔ so bisa nsɛmpɔ atitire ne kasasuo ahodoɔ a kane no na 

ɛpuepue Amakye Dede nnwom. Metiee rɛdio adwumayɛfoɔ binom mpɛnsɛmpɛnsɛmu a 

wɔyɛ no wɔ rɛdio so ne wɔn a wɔde saa nnwom ahodoɔ tɔn adeɛ bisaa wɔn nnwom 

ahodoɔ a wɔtaa bɔ no wɔ beaeɛ a wɔtɔn adeɛ no. Deɛ meyɛɛ ne sɛ medii kan twee wɔn 

dwumadie no bi guu fɔn so tiee wɔn, mefrɛɛ binom nso wɔ wɔn dwumadie no so. Afei 

nso mepɛɛ kwan ne binom hyiaaeɛ gyee nsɛm firii wɔn hɔ. Ɛnam sɛ na nsɛmpɔ titire ne 

kasasuo na ɛyɛ me nnyinasoɔ wɔ me nhwehwɛmu yi mu nti ɛtɔ da a memmisa mfasoɔ a 

saa nnwom ahodoɔ yi de ma koraa. Saa nkurɔfoɔ a mede wɔn redi dwuma yi de saa ɔfa yi 

pee me so ɛnam nim a wɔnim Amakye Dede nnwom no mu nsɛm no nti. Ebinom mpo 

tumi to nnwom ahodoɔ yi bi mpo kyerɛ me. Sɛ mpo ɛkɔba sɛ meduru wɔn nkyɛn bisa 

wɔn na wɔnte wɔn ho ase koraa a menya berɛ twɛn wɔn kɔpem sɛ wɔbɛte m‟ase. Mekɔ so 

bisa nya mu nokorɛ na aboa ama matumi asi agyinaeɛ. Ɛtɔ da mpo a, metumi bisa nnipa 

bɛyɛ mmienu anaa mmiɛnsa wɔ dwom korɔ no ara ho. Mpo ɛkɔba ne sɛ meduru kuro bi 

mu na mebisa panin bi na n‟ani nnye Amakye Dede nnwom ho a ɔtumi di m‟anim de 

mekɔ mpanimfoɔ a wɔsusu sɛ wɔbɛtumi aboa me ama manya saa nsɛm a ɛwɔ dwom no 

mu. Mesan twee nsɛm ahodoɔ a mebisaeɛ yi bi guu apaawa so, tintim bi nso guu nkrataa 

so maa no boaa me wɔ me nhwehwɛmu no mu.  

 

3.5 Ɔkwan a mefaa so boaa me nsɛm no ano 

Me dwumadie yi mu no, mefaa akwan atitire mmiɛnsa so na ɛnyaa nsɛm ahodoɔ no dii 

dwuma yi. Mede nkɔmmɔtwetwe na ɛdii kan pɛɛ nsɛm a mede dii me dwuma yi. Deɛ ɛtɔ 

so mmienu yɛ nsɛm a ɛfiri nwoma ahodoɔ mu. Deɛ mede twaa toɔ ne nsrahwɛ a mebɔɔ 

anan ne ɔpanimfoɔ du (10) diiɛ. Mede nsɛmmisa ahodoɔ wɔ nkɔmmɔbɔ ne nkrataa 

ahodoɔ a ɛkura saa nwom ahodoɔ yi. Mesan nso twee nsɛm ahodoɔ a mebisaeɛ yi bi guu 

apaawa so, tintim bi nso guu nkrataa so ma no boaa me wɔ me nhwehwɛmu yi mu. 

 

3.5.1 Nkɔmmɔtwetwe  

Nkɔmmɔtwetwe yɛ nhwehwɛmu kwan baako a megyinaa so nyaa me nsɛm no bi. Deɛ nti 

a mede dii dwuma ne sɛ ɛboaa me maa mekɔɔ nnipa ahodoɔ a megyi di sɛ wɔwɔ nimdeɛ 

a ɛbɛboa me no nkyɛn ne wɔn kɔtwetwee nkɔmmɔ, tiee wɔn anom nsɛm. Menam 

nkɔmmɔtwetwe yi so twe bɛnn nnipa a wɔwɔ nimdeɛ bi te sɛ adwadifoɔ, kasɛɛtetɔnfoɔ ne 

mpanimfoɔ nkaeɛ nkyɛn ne wɔn twetwee nkɔmmɔ. Mebisabisaa saa nnipadɔm yi 

nsɛmmisa ahodoɔ a megyi di sɛ wɔbɛtumi ama me mmuaeɛ a ɛbɛtumi ama maduru me 

botaeɛ nti a meredi saa dwuma yi. Saa nsɛmmisa ne anoyie ahodoɔ no yɛ adeɛ a 

ɔtwerɛfoɔ yi twee bi guu apaawa so sɛ ɛbɛboa ama dwumadie no adi mu. Afei nso, 

metwerɛɛ anoyie a nnipakuo yi de maa me yi mu dodoɔ no ara guu krataa so. 

Nkɔmmɔtwetwe yi mu nsɛm yi ɛboaa me papaapa yie ma menyaa nsɛmpɔ atitire ne 

kasasuo ahodoɔ wɔ nwom no mu de gyinaa so de daa me nhwehwɛmu yi adi. Ne tirire 

mu a na anka ɛwɔ sɛ metwi bɛn nwom no wura ankasa, ɛyɛ Owura Amakye Dede nanso 

dabiara a mɛyɛ m‟adwene sɛ me ne no rekɔhyia adi nkitaho no mmerɛ mma kwan. Bio, 

ɛsianesɛ na dwumadie no mmerɛ a aka no sua nti, ɛno na ɛma me ne mpanimfoɔ a wɔn 

ani gye saa nnwom ahodoɔ yi ho na wɔnim Akan kasa dii saa dwumadie yi.  

 

3.5.2 Nsɛm a ɛfiri nwoma ahodoɔ mu 

Ɔkwan a ɛtɔ so mmienu a mefaa so nyaa nsɛm de dii dwuma no yɛ animdefoɔ binom 

nimdeɛ ahodoɔ a wɔada no adi wɔ nkrataa mu anaa nwoma ahodoɔ mu. Mekɔɔ ntanɛte so 

kɔhwehwɛɛ Amakye Dede nnwom ahodoɔ nso, ɛna metwee dwumadie ahodoɔ bi wɔ 

redio so a ɛboaa me wɔ dwumadie no mu. Saa akwan ahodoɔ yi so na mefaa so wɔ 

mpɛnsɛmpɛnsɛmu yi mu de boaa me nsɛm no ano. Nwoma ahodoɔ a nkurɔfoɔ atwerɛ 

anaa ada no adi wɔ nwoma mu no boaa me maa mehunuu sɛdeɛ adwontofoɔ binom de 

nsɛmfua ahodoɔ bi di dwuma wɔ haelaefo nnwomtoɔ mu ma ɛtumi yɛ nsɛmpɔ titire. 

 

3.5.3 Nsrahwɛ 

Nsrahwɛ nso yɛ ɔkwan baako nso a mefaa so nyaa me nsɛm no de dii dwuma wɔ me 

nhwehwɛmu yi mu. Mpanimfoɔ se, “ obi nse turodoo mma toa”. Ɛnam sɛ adeɛ a mereyɛ 

ho nhwehwɛmu no wɔ wura nti no yei ma mebɔɔ anan kɔɔ owura Amakye Dede no 

ankasa hɔ ne no dii nkitaho ahodoɔ bisaa no botaeɛ nti a ɔde saa nsɛmfua ahodoɔ yi dii 

dwuma wɔ ne nnwom ahodoɔ a mede redi dwuma wɔ me nhwehwɛmu yi mu. Ͻkasaa pii 

faa nnwom num a me paa sɛ mede redi me dwuma no ho. Obuee deɛ nti a ɔfaa saa nsɛm 

yi de dii dwuma, kyerɛɛ me nsɛmpɔ ahodoɔ bi a ɛda ɛdi wɔ nnwom no mu, kaa kasasuo 

ahodoɔ no nso bi kyerɛɛ botaeɛ nti a ɔde saa kasasuo no dii dwuma wɔ ne nnwom mu. 

Ɔbuaa me nsɛmmisa no nyinaa maa metintimm ne nsɛm yi guu krataa so na metwee wɔn 

anom nsɛm no bi nso guu fɔn so berɛ a mene wɔn dii nkitaho no. Megynaa yei so ne 

mpanimfoɔ binom a wɔnim de yɛɛ ne nsɛm no ho mpɛnsɛmpɛnsɛmu maa ɛboaa me yie 

wɔ me dwumadie yi mu. 

 

3.5.4 Otie 

Berɛ a mekɔɔ Amakye Dede nkyɛn ne no kɔdii nkutaho baeɛ no, metwee nnwom ahodoɔ 

yi bi firi ntanɛte so de guu pɛndravo so. Mehyɛɛ da de m‟aso too fam tiee nnwom ahodoɔ 

a mede redi dwuma no mu yie. Yei nam so maa menyaa nsɛm no nso yie berɛ a mede 

m‟aso too fam tiee nnwom no. Saa akwan ahodoɔ yei so na me faa so boaa me nsɛm ano 

wɔ me nhwehwɛmu yi mu.  

 

3.6 Ɔkwan a mefaa so ne aboafoɔ dii nkitaho 

Mmorɔno mmiɛnsa ne nkuro mmiɛnsa na mede dii dwuma wɔ me nhwehwɛmu yi mu. 

Ɛwom sɛ saa nkuro ahodoɔ yi nyinaa wɔ Ɔboase mansini mu a ɛwɔ Asantefoɔ asase so 

deɛ nanso ɛnyɛ nnipa a wɔwɔ hɔ nyinaa na wɔyɛ Asantefoɔ. Yei nam so ma kasa a wɔka 

no wɔ hɔ dɔɔso. Kasa a wɔka no bi ne Wassa, Mfante, Akuapem Twi, Asante Twi, 

Nzema, Borɔfo ne deɛ ɛkeka ho pii ɛsiane framaframa nnipa a wɔtete hɔ yɛ sika kɔkɔɔ 

adwuma ne nnwuma nkaeɛ no nti. Yei maa megyinaa kasa a nnipadɔm no ano tumi no so 

na ɛdii dwuma no. Kasa a mede dii dwuma no yɛ Asante Twi kasa wɔ dwumadie yi mu, 

ɛno na mede bisabisaa nsɛm ahodoɔ no wɔ me nkitahodie no mu. Deɛ nti a mede Asante 

Twi kasa no dii dwuma yi ne sɛ nnipa dodoɔ no ara ano tumi Asante Twi kasa no kyɛn 

kasa nkaeɛ no nyinaa, ɛna nnipa nso a me ne wɔn dii nsawɔsoɔ no nyinaa yɛ wɔn a wɔka 

Asante Twi. Yei na mamfa kasa biara anni dwuma ka Asante Twi ho no. 

 

3.7 Dwumadie no ne nhyehyɛeɛ kwan 

Mefaa akwan ahodoɔ bi so ansa na merenya akwanserɛ wɔ me dwumadie no nyɛeɛ mu. 

Mede kaade a Asoɛeɛ a ɔhwɛ kasasua so wɔ Simpa suapɔn mu no de maa me no so yɛɛ 

ahyɛnsodeɛ de daa me ho adi kyerɛɛ nnipa dodoɔ a me ne wɔn dii nkitaho wɔ berɛ a 

mɛduru nnipa y inkyɛn na mepɛ sɛ mene wɔn dii nkitaho. Mede me nsɛm too wɔn anim 

kyerɛɛ me nhwehwɛmu no ani so de kyerɛ wɔn maa wɔmaa me ho kwan maa me ne wɔn 

nyaa nkitahodie. Mene nnipa ahodoɔ yi dii nkitaho faa me dwumadie no ho, maa wɔmaa 

me kwan ma me ne wɔn twetwee nkɔmmɔ faa me botaeɛ no ho. Afei metwee nsɛm a ɛfiri 

nkɔmɔtwetwe no mu bi guu fɔn so, twerɛɛ bi nso guu nwoma mu. Afei metiee nsɛm a 

metwe guu fɔn so no twerɛɛ no yie guu buuku mu de yɛɛ mpɛnsɛmpɛnsɛmu no.  

 

3.8 Ɔfa yi Tɔfabɔ 

Mede ɔfa a ɛtɔ so mmiɛnsa kyerɛɛ akwan a mefaa so nyaa nsɛm yɛɛ nhwehwɛmu no. Yei 

nam so ma medaa beaeɛ a nhwehwɛmu no kɔɔ so, nnipa ahodoɔ a mede wɔn dii dwuma 

no ne akwan ahodoɔ a mefaa so yɛɛ nhwehwɛmu no. Ɔfa yi mu ara nso na menam kyerɛɛ 

nnipa ahodoɔ ne ɔkwan a mefaa so saa mu yii saa nnipakuo yi de wɔn dii dwuma no. 

Menam ɔfa korɔ yi ara nso daa ɛkwan a mefaa so boaa me nsɛm ano, nnipa dodoɔ a mede 

wɔn yɛɛ nhwehwɛmu no ne akwan a mefaa so yɛɛ nhwehwɛmu no nso to dwa wɔ saa ɔfa 

ha. Saa ɔfa yi mu na mɛgyina na mayɛ mpɛnsɛmpɛnsɛmu ahwɛ nsɛmpɔ titire ne kasasuo 

ahodoɔ a ɛda adi wɔ Amakye Dede nnwom ahodoɔ.  

ƆFA 4 

DWUMADIE YI NYINAA MPƐNSƐMPƐNSƐMU 

4.0 Nnianimu  

Saa ɔfa yi yɛ mpɛnsɛmpɛnsɛmu a ɛfa nsɛm a meboaa ano wɔ nkuro ahodoɔ a mekɔɔ so 

kɔyɛɛ me nhwehwɛmu no. Me botaeɛ titire a ɛmaa meyɛɛ saa nhwehwɛmu yi ne sɛ mɛyɛ 

mpɛnsɛmpɛnsɛmu ahwɛ nsɛmpɔ atitire ne kasasuo ahodoɔ a ɛda adi wɔ Amakye Dede 

nnwom ahodoɔ mu. Ɔfa a ɛtɔ so nan wɔ me dwumadie yi mu na mɛyɛ mpɛnsɛmpɛnsɛmu 

ahodoɔ afa saa nnwom ahodoɔ yi mu akyerɛ deɛ nti a Amakye Dede de saa nsɛm ahodoɔ 

yi dii dwuma wɔ ne nnwom ahodoɔ no mu. Mɛgyina ɔfa nan yi so atwe adwene asi 

nsunsuansoɔ a saa kasasuo ahodoɔ yi ne nsɛnpɔtitire yi wɔ wɔ yɛn abrabɔ mu. Mɛgyina 

saa ɔfa yi so akyerɛ botaeɛ nti a ɔtwerɛfoɔ no de saa kasasuo yi de saasae ne nnwom 

ahodoɔ no.  

 

 4.1 Nsɛnpɔtitire a ɛda adi wɔ Amakye Dede nnwom no bi mu 

Mɛhwɛ Amakye Dede nnwom ahodoɔ a mɛgyina so ayɛ me mpɛnsɛmpɛnsɛmu no, na su 

ahodoɔ a nnwom mu biara kura ne sɛdeɛ nnwom no nhyehyɛeɛ teɛ adi. Mɛfa nnwom no 

mmaako mmaako na magyina so ahwɛ nsԑmpɔ atitire a ɛwɔ ɛmu biara mu.  Ɛha yi na 

mede nsɛntitire a ɛwɔ nnwom ahodoɔ a mede redi dwuma no nyinaa bɛkyerɛ. Saa 

nsɛntitire ahodoɔ yi bi na ɛdidi soɔ yi.  

 

4.1 Awareɛ sombo wɔ nnipa asetena mu 

Asɛntitire baako nso a yɛbɛtumi agyina dwom yi so ada no adi ne sɛ awareɛ sombo wɔ 

nnipa asetena mu. Wɔ me nhwehwɛmu no mu no, ɛbɛtɔɔ dwa sɛ asɛntitire baako a ɛdi 

akotene wɔ Amakye Dede dwom “Adukurom nsuo akɔnnɔ akɔnnɔ” ne sɛnea ɔde yi 

awareɛ adi dekyerɛ adasa mma. Owura bi a me ne no twetwee saa nkɔmmɔ yi ɔdaa no 

adi.  Ɔyɛ obi a ne wanya mfeɛ bɛyɛ aduosia rekɔ aduoson (60- 70). Ɔkyerɛɛ sɛ ɔtwerɛfoɔ 

no de saa dwom yi de rekyerɛ sɛdeɛ awareɛ sombo wɔ yɛn asetena mu. Ɔkyerɛ sɛ ɛkwan 

a ɔdɔ fa so da adi wɔ awareɛ mu da nso. Ɔkyerɛ sɛ sɛdeɛ saa dwom yi da ɔdɔ da adi wɔ 

awareɛ mu ɛnyɛ saa na ɛda adi wɔ berɛ a obi nte awareɛ ho. Ɔpanim kyerɛɛ sɛ, sɛ wohwɛ 

dwom no mu a Owura Amakye Dede kyerɛɛ mu wɔ dwom no mu sɛ wadi asikyire adi 

ɛwoɔ na wahunu asikyire dɛ ɛna wahunu ɛwoɔ nso dɛ. Ɔde foaa so sɛ yei kyerɛ sɛ, sɛ 

ɔhwɛ berɛ a na ɔte awareɛ ho ne berɛ na ɔnte awraeɛ ho no a ɛyɛ adeɛ a nsonsonoeɛ kɛseɛ 

pa ara na ɛda mu. Sɛ ɔhwɛ berɛ a na ɔne ne dɔfo te hɔ nnoɔma a ɔyɛ ma no de retoto ebia 

obi a na ɔyɛ no mmoa kɛkɛ berɛ a na ne dɔfo no nni no nkyɛn no a ɔtumi hunu sɛ 

nsonsonoeɛ wɔ mu. Ɔkɔɔ kyerɛɛ mu bio sɛ awareɛ yɛ adeɛ a ɛyɛ akɔnɔ sɛ woma no 

sombo ma wo a. Na wei kyerɛ sɛ awareɛ ho hia a ɛda adi wɔ dwom no mu.  

 

4.1.1 Ɔdɔ kyerɛ nokwaredie 

Me nhwehɛmu no mu no ɛbɛtɔɔ dwa sɛ asɛntitire baako nso ne sɛ ɔdɔ kyerɛ nokorɛdie. 

Saa berɛ yin a owura bi a ɔfiri Akaporiso a ne kɔ anim kakra bɛyɛ aduonu de rekɔ aduosia 

daa no adi sɛ ɔdɔ kann mu no atorɔ ɛnnim. Ɔkɔɔ so kyerɛ sɛdeɛ anka ɛhia sɛ obiara bɛdi 

nokware ama ne dɔfo nanso tebea bi ma nipa sesa n‟adwene ne ne suban wɔ berɛ a 

nnoɔma bi nkɔ yie ho. Ɔkyerɛɛ sɛ dwom “Adukurom nsuo akɔnnɔ akɔnnɔ‟ mu no, ɔma 

yɛte aseɛ sɛ, sɛ wo yere anaa wo dɔfo wɔ wo nkyɛn a adeɛ bi nya yɛ fo nanso sɛ ɔnni wo 

nkyɛn a gye sɛ wosrɛ firi obi hɔ. Ɔse, “woreyɛ ama ɔkyɛ adeɛ Nana, mereba abɛdane 

ɔdesrɛfoo oo”. Yei kyerɛ sɛ saa berɛ no a ne dɔfo nni ne nkyɛn no atorɔ nko ara na ɛba 

saa a ɔdi. Ɔkyerɛ mu ka sɛ, sɛ “obi nom bi a ɛnyɛ yie oo”. Yei na ɔpɛ sɛ ɔda no adi ma 

yɛhunu sɛ anka ɔpɛ sɛ ɔyɛ nokwafoɔ de ma ne dɔfo no nanso ɔto n‟ani a ɔnhunu ne dɔfo 

yi ɛfiri sɛ ɛnyɛ adeɛ nyinaa na ɛwɔ awareɛ mu a ɛhia sɛ obi yɛ bi nanso deɛ ato no no reyɛ 

ama wasesa ne suban bi ne nneyɛeɛ bi ɛnam tebea bi a ɔwɔ mu saa berɛ no nti. Mmom, 

ɛnam ɔdɔ nso a ɔwɔ ma ne dɔfo yi nti no wawe ataa so sɛ saa nsuo a ɔreka ho asɛm no 

deɛ sɛ obi nom bi a ɛnyɛ yie. Na ɔkyerɛ mu ka sɛ, ɔnyɛɛ n‟adwene sɛ saa tebea a ɔwɔ mu 

saa berɛ no bɛma n‟adwene asesa ma wayɛ deɛ ɔnni ho kwan sɛ ɔyɛ, sɛ ebia ɔbɛfa ne dɔfo 

no akyi adi bɔne bi. Adukurom nsuo bɛn na obi nom bi a ɛnyɛ yie.  

 

4.1.2 Ɔdɔ yɛ anigyina 

Nsɛm a meboaa ano wɔ me nhwehwɛmu no ɛbɛtɔɔ dwa sɛ, ɛyɛ Amakye Dede dwom 

“Adukurom nsuo akɔnnɔ akɔnnɔ” yɛ dwom bi a wotie mu nsɛm no a ɛtumi ma w‟ani 

gyina wo dɔ ankasa. Ɛyɛ nnipa a mede wɔn dii dwuma no mu baako a ne mfeɛ kɔ anim 

kakra bɛyɛ aduosia num kyerɛ mu sɛ berɛ biara sɛ ɔretie Amakye Dede dwom adukrom 

nsuo na sɛ ne anaa ne dɔfo bi ɛnni ne kyɛn a na n‟ani agyina no paa ara. Ɔkyerɛ sɛ 

Ɔdwontofoɔ no yi no adi ma yɛhunu sɛ ɔdɔ yɛ anigyina. Afei, Kasɛɛtetɔnfoɔ no mu 

baako a ne mfeɛ nhyɛda nkɔɔ anim na wadi bɛyɛ mfeɛ aduasa nwɔtwe nso kyerɛɛ sɛ 

Ɔdwontofoɔ yi toa so ka sɛ wahyia adɔfo bebree ɛwɔ dwom no nkyekyɛmu nan (4) 

nsensaneeɛ a ɛdi kan no. Ɔkyerɛ sɛ sɛɔretie dwom no na ɛduru hɔ na wei ayɛ sɛ berɛ a na 

ɔrekaekae ne dɔfo yi sɛdeɛ na n‟ani agyina no afa na ɔde nnipa anaa mmaa binom a 

wahyia wɔn de toto ne dɔ ho. Ebinom asɔ no ahwɛ ama ɔno nso asɔ binom ahwɛ. Ɔse nea  

wahunu ne sɛ ɔdwontofoɔ yi retwe yɛn adwene asi so sɛ wafa abrabɔ mu ahyia adɔfo 

(mmaa) dodoɔ no ara ne wɔn anante nanso wɔn mu biara nni hɔ a ɔte sɛ saa dɔfo a ɔreka 

ne ho asɛm yi. Sɛ wohwɛ a na anka ɛrekame ayɛ sɛ abranteɛ yi asosɔ mmaa anaa adɔfo 

binom ahwɛ nanso ɔhunu ne sɛ mmaa mu gu ahodoɔ. Ɔdaa no adi kyerɛɛ sɛ wadi asikyire 

adi ɛwoɔ, akɔ dwa mmienu ahunu deɛ ɛba. Yei kyerɛ sɛ ɛyɛ ampa sɛ wɔne mmaa binom 

adi aforosiane nanso saa dɔfo no da nso firi mmaa a wahyia wɔn nyinaa mu. Yei kyerɛ 

sɛdeɛ na n‟ani asi akɔsi ne dɔfo no so. Ɔkari n‟ani a na ɛkɔtɔ ne dɔfo yi so a na n‟ani 

agyina ne dɔfo yi. Ɔse, “wahwehwɛ mu ara nso ɔnhyiaa ne so bi nso da‟! Yei da no adi 

ma yɛhunu sɛ ɔhyiaa adɔfo yi ne wɔn mu binom dii ahyia ansa na ɔrebɛhyia ne dɔfo yi 

deɛ saa ɔbaa yi yɛ ma no no ma daa nyinaa n‟ani gyina no.  

 

4.1.3 Ɔdɔ yɛ sunsum mu adeɛ 

Ɔpanim bi a na wanya mfeɛ bɛyɛ aduɔson (70) nso kyerɛɛ mu sɛ, sɛ ɛkɔba Amakye Dede 

nnwom ahodoɔ ɛtaa yɛ adeɛ a ɛtumi da adi wɔ sunsum anaa honhom mu. Ɔkyerɛɛ sɛ sɛ 

wohwɛ sɛnea ɔdɔ da adi wɔ nnipa abrabɔ mu no na sɛ wote ɔdɔ ase a wobɛhunu hoonhom 

bi taa ɔdɔ akyi paa ara. Afei, ɔpanin yi kyerɛɛ mu sɛ ɔdwontofoɔ yi ma yɛhunu sɛ ɔdɔ yɛ 

sunsum. Dwom no toa so ka sɛ obi tumi yɛ biribi wɔ berɛ a obi ahyia ne dɔfo a wodwene 

ho a wonte aseɛ. Ɛyɛ a na ɛyɛ den pa ara sɛ obi bɛtumi asiankan saa nipa no ama saa ɔdɔ 

no ate n‟ani so. Ɔkyerɛ sɛ saa adukrom nso dwom kyerɛ ɔdɔ kann. Yei ma yɛhunu ɔdɔ sɛ 

ɛyɛ sunsum a ɛtwe obi kra kɔ kra foforɔ nkyɛn. Ɔkyerɛ mu bio nso sɛ, obi “dɔ nyɛ obi 

dɔ” sɛnea ɛda adi wɔ nkyekyɛmu nsia nsensaneeɛ nwɔtwe no. Sɛ wohyia wo dɔfo saa na 

sɛ wo sunsum kɔdi ne nkyɛn a obiara ka hwee koraa ɛnyɛ adeɛ a wote biribi. Ɔdɔ asisi 

w‟aso. Na sɛ ɛba no saa a, deɛ obiara bɛka biara gu n‟aso akyi. Ɔpaninyi kyerɛɛ mu sɛ saa 

nnoɔma no nyinaa yɛ sunsum mu nsɛm a ɛda adi wɔ dwom no mu. 

4.1.4 Ɔdɔ ma awerkyekyerɛ 

Afei, asɛmpɔ titire baako a menya firii ɔpanin bi a ɔfiri Wawase ne sɛ ɛda adi wɔ saa 

dwom “Akɔnɔ akɔnɔ” ne sɛ ɔdɔ yɛ adeɛ a ɛma nnipa awerɛkyekyerɛ. Saa Ɔpanin yi yɛ 

obi a na ne mfeɛ aduru bɛyɛ aduonum (50). Ɔkyerɛ sɛ obiara a ɔtie saa dwom yi mu nsɛm 

no sɛ ɛkɔba sɛ saa nnipa no dɔfo anaa ne kani ɛnni ne nkyɛn koraa ɛtumi ma no nya 

abotɔyam. Ɔkyerɛɛ sɛ yɛbɛtumi akyerɛ mu saa asɛntitire baako nso a, dwontofoɔ no de to 

dwa a ɛyɛ sɛ ɔdɔ ma nnipa awerɛkyekyerɛ no sɛ yɛtie dwom no yie a, yɛbɛhunu sɛ ɛtwe 

yɛn adwene si so ma yɛhunu sɛ ɛnyɛ sɛ ne dɔfo ɛnni ne kyɛn no fe a wafe no no titire ho 

asɛm no na ɔreda no adi akyerɛ na mmom ɛrekame ayɛ sɛ ɛnam nnoɔma a ne dɔfo yi yɛ 

ma no no ama no ahunu sɛ aberɛ biara a ne dɔfo yi wɔ ne nkyɛ no, ɔnya awerɛkyekyerɛ. 

Yei ma yɛte aseɛ sɛ awerɛkyekyerɛ bata nnipa ho nti ɛhia sɛ ɔbaa anaa dɔfo biara sɛ ɔbɛyi 

no adi de akyerɛ.  

 

4.1.5 Ɔdɔ ma anigyeɛ 

Bio nso, aberantewa bi a ne mfeɛ nhyɛda nkɔɔ anim kyerɛɛ me sɛ sɛ ɔretie Amakye Dede 

dwom “akɔnnɔ akɔnnɔ” a na ɔtumi hunu sɛ ɔdɔ ma anigyeɛ ampa. Yei ma no kyerɛɛmu 

sɛ yɛbɛtumi aka sɛ dwom yi ma yɛhunu sɛ ɔdɔ ma anigyeɛ. Ɔkyerɛ sɛ yɛtie dwom no yie 

a yɛbɛhunu sɛ ɔdwontofoɔ yi reyi no adi ma yɛhunu sɛ, sɛ wo dɔfo bi wɔ wo nkyɛn a 

ɛtumi de anigyeɛ bi hyɛ w‟akoma mu. Mpo berɛ a asɛnhia bi ahyɛ wo so no wo dɔfo tumi 

da anigysɛm bi adi ma woyi saa adwendwene yi firi wo so ma wowerɛ firi saa tebea a wo 

wɔ mu no. Saa nso na ɛma yɛhunu sɛdeɛ n‟ani ku ne dɔfo yi ho ne sɛdeɛ n‟adwene nso di 

no akyi. Afei ɔkyerɛɛ mu sɛ ɛnyɛ saa dwom no nko ara na ɔdɔ da anigyeɛ adi wɔ mu. 

Ɔkaa sɛ sɛ yɛhwɛ Amakye Dede dwom “mefrɛ woo o” a yɛbɛtumi aka bio nso sɛ ɔdɔ ma 

anigyeɛ. Yɛtumi hunu sɛ deɛ nti a dwontofoɔ yi refrɛ ne dɔ yi pii yi nyinaa ne sɛ 

awerɛhoɔ ahyɛ ne so. N‟ani agyina ne dɔfo ama wafe no. Ɛfeɛ no nyinaa akyi no, 

ɔrekaekae nnoɔma ahodoɔ a ne dɔfo no yi no adi kyerɛ no. Sɛ obi bɛfe anaa n‟ani bɛgyina 

obi a na ɛwɔ ade pɔtee bi nti a ɛnam so ama no aba saa. Ɔse, “ɛmma memfa awerɛhoɔ 

nkɔ owuo mu” a ɛda adi wɔ dwom no nkyekyɛmu a ɛdi kan no nsensaneeɛ enum ne nan 

no mu a yei kyerɛ sɛ anigyeɛ biara nni ne mu berɛ a ne dɔfo no nni ne nkyɛn no. Nnoɔma 

ahodoɔ a na ne dɔfo no yɛ ma no ma n‟ani gye no saa berɛ no ɔtwa n‟ani a ɔnhunu no ma 

ɔnni saa dwuma no mma no 

 

4.1.6 Onipa biara hia ɔdɔ 

 Berɛ a me ne ɔpanin bi a wanya bɛyɛ mfeɛ aduosia nkron (69) twetwee nkɔmmɔ no ɛdaa 

adi sɛ Amakye Dede hwehwɛ sɛ ne dwom biara mu no wɔde asɛntitire bi bɛto dwa wɔ 

berɛ a dwom no akɔ n‟awieeɛ ama atiefoɔ nso ahunu deɛ ɔpɛ sɛ ɔde to dwa ma wɔn. 

Ɔkyerɛɛ sɛ asɛmpɔ titire baako a ɛpuee wɔ saa ne dwom “merefrɛ wo” yi mu ne sɛ onipa 

biara hia ɔdɔ. Ɔkyerɛ sɛ yɛhwɛ dwom no mu yie na sɛ yɛtie no yie a, yɛbɛhunu sɛ saa 

dwom yi yɛ dwom a ɛmu nsɛm a ɛwɔ mu no reyi ɔdɔ a abranteɛ bi wɔ ma ne dɔfo bi a 

watu kwan agya no na wafe no. Ɛwɔ mu sɛ wafe ne dɔfo no deɛ nanso ɛnyɛ ɛfeɛ kɛkɛ bi 

kwa. Sɛ wohwɛ nsɛm a ɛpue wɔ dwom no mu a yɛbɛhunu sɛ sɛ onipa bɛn wo ɛma 

w‟asetena wie mudie anaa pɛyɛ. Yɛhwɛ nsɛm ahodoɔ bi a ɛdaa adi wɔ dwom no mu a 

ɛma yɛhunu sɛdeɛ ɛwɔ sɛ ɔdɔ tena nnipa abrabɔ mu. Nsɛm bi te sɛ “dua a ɛbɛn na 

etwie”, “wonni hɔ a meda a nna” “adwenedwene ne awerɛhoɔ“ a ɛdi akotene wɔ 

dwom no mu ɛma ɛda adi pefee sɛ onipa biara hia ɔdɔ.  

4.1.7 Ɔdɔ ma akomatɔyam 

Me nsɛm mmoano wɔ Amakye Dede dwom “merefro wo” mu no Ɔpanin a me ne no dii 

nkitaho no kyerɛɛ mu sɛ sɛ obi dɔ wo a daa nyinaa w‟akoma tɔ wo yam. Saa ɔpanin yi yɛ 

obi na wanya mfeɛ bɛyɛ (50). Ɔse sɛ yɛhwɛ dwom no mu a ɛda adi bio a yɛbɛtumi aka ho 

asɛm ne sɛ ɔdɔ ma akomatɔyam. Ɔkyerɛ sɛ yɛhwɛ dwom no mu a yɛbɛhunu sɛ ɛnam sɛ 

ne dɔfo no ɛnni ne nkyɛn nti no ne n‟akoma nhyɛda ntɔ ne yam. Dwom no da no adi ma 

yɛhunu sɛ berɛ biara a onipa wɔ wo nkyɛn no ɛma w‟akoma tɔ wo yam. Ne nyinaa ne sɛ 

sɛ ɛto deɛ ɛyɛ den na sɛ ɔpɛ obi ama no adi dwuma bi ama no a, ɔtwa n‟ani a ɛbɛtɔ obi 

anim. Sɛ yɛhwɛ ɔkasamu bi te sɛ „menni obiara ka wo ho” a ɛda adi wɔ nkyekyɛmu (6) 

nsensaneeɛ a ɛdi kan no mu a ɛma yɛhunu sɛ ɛnam sɛ ne dɔfo no ɛnni ne kyɛn nti no ama 

n‟akoma ntɔ ne yam. Ɔse sɛ ɛba saa a na w‟adwene yɛ wo sɛ ɔne obi reyɛ biribi. 

 

4.1.8 Ɔdɔ ma nkuranhyɛ 

Kasɛɛtetonfoɔ yi mu baako a ɔtaa bɔ Amakye Dede dwom yi no kyerɛɛ sɛ Sɛ yɛhwɛ a saa 

dwom no na yɛtie ɛmu nsɛm no a, yɛbɛhunu sɛ ɔdɔ ma nkuranhyɛ. Ɔyɛ obi a n‟ani afi 

kakra , wanya mfeɛ bɛyɛ aduosia. Ɔkyerɛ sɛ sɛ yɛhwɛ ɛkwan a dwontofoɔ no da asɛm bi 

adi wɔ dwom no mu a ɛkyerɛ sɛ ɔdɔ yɛ adeɛ ɛhyɛ nnipa nkuran. Ɔma mehunuu sɛ nnipa 

asetena mu no, sɛ woreyɛ biribi na nnipa bɛn wo anaa mpo sɛ wohunu n‟anim a ɛtumi ma 

ɛhyɛ wo nkura ma wodi dwuma a woredi no yie. Sɛ wo dɔfo no mpo bɛn wo a ɔtumi boa 

wo, ɔtumi ka asɛm bi de hyɛ wo kutupa ma dwumadie no kɔ so. Afei ɔdaa no adi sɛ 

dwontofoɔ no kyerɛɛ biribi sɛ “ɔbaako werɛ aduro ɛgu” ɛwɔ dwom “merefrɛ wo mu wɔ 

nkyekyɛmu nwɔtwe nsensaneeɛ num a na ɛkyerɛ sɛ mpo sɛ ade bi na ɔreyɛ na ne dɔfo no 

wɔ ne nkyɛn a ɔbɛboa no ama dwumadie no awie mudie. Yei ma yɛhunu sɛ ɔdɔ yɛ adeɛ a 

ɛhyɛ nnipa nkura. Yei kyerɛ sɛ ɔdɔ Ɔdɔ ma ahotɔsoɔ nso yɛ asɛntitire baako ɛda adi wɔ 

Yei kyerɛ sɛ ne dɔfo no aka asɛm bi akyerɛ no a ama wanya gyidie bi wɔ ne mu de ne 

werɛ ahyɛ ne mu. Yei nam so ma ne dɔ akɔdi ne dɔfo no nkyɛn a, ɔntumi nkwati no nni 

no bɔne biara. “Menni obiara ka wo ho oo” sɛdeɛ ɔtwerɛfoɔ no reda no adi wɔ ne dwom 

no mu rekyerɛ sɛdeɛ wate ahwe ne dɔ mu afa. Yei foa so ma yɛhunu sɛ abranteɛ no ɛnyɛ 

obi a sɛ ne dɔ nni hɔ a ɔbɛtumi afa n‟akyi. 

 

4.1.9 Ɔdɔ yɛ ahobammɔ  

Ɔpanin bi a ɔno nso mfeɛ bɛyɛ (70) kyerɛɛ sɛ sɛ wohwɛ Amakye Dede nnwom ahodoɔ no 

na wotie mu nsɛm no yie a ɛma wohunu sɛ asɛntitire baako a dwom yi da no adi nso ne sɛ 

ɔdɔ yɛ ahobambɔ. Ɔma metee aseɛ sɛ yɛhwɛ a yɛbɛhunu sɛ abranteɛ yi dɔfo no ɛnni ne 

nkyɛn, ɛno nam so ama n‟ani agyina. Ɛrekame ayɛ sɛ abranteɛ no afe ne dɔfo susuampaa 

nanso ɛda adi pefee ma yɛhunu sɛ abere korɔ no ara no na ɔwɔ adwenedwene mu. Deɛ nti 

a ɔsusu sɛ ɔwɔ adwendwene mu ne sɛ, sɛ wo dɔfo bi tu kwan gya wo na sɛ wonte ne nka 

a adwene a ɛtaa ba wo tirim ne sɛ ebia wobɛyɛ biribi wɔ wo yere no akyi. Yei kyerɛ sɛ 

berɛ a wo dɔfo no wɔ wo nkyɛn no na ɔbɔ wo ho ban mma wonyɛ nnoɔma bi a ɛho nhia.  

 

4.1.10 Ɔdɔ som bo wɔ nnipa abrabɔ mu 

Deɛ Owura bi nso kae ne sɛ saa “dwom merefr wo” da no adi ma yɛhunu sɛ nnipa ho hia 

. Na yei bɛtumi ama yɛaka bio ne sɛ ɔdɔ som bo wɔ nnipa abrabɔ mu . Yɛadi kan ateaseɛ 

sɛ ɔdɔ yɛ adeɛ a yɛntumi nyi no akwa mfiri yɛn abrabɔ mu. Yei ma yɛte aseɛ sɛ babibiara 

a ɔdɔ wɔ no asomdwoeɛ wɔ hɔ, anigyeɛ wɔ hɔ, akomatɔyam wɔ hɔ, ahosɛpɛ wɔ hɔ. Sɛ 

yɛhwɛ nsɛm ahodoɔ a ɛda adi wɔ dwom yi mu na ne nyinaa rekɔwiewie sɛ ɔdɔ yɛ adeɛ a 

ɛsom bo wɔ nnipa asetena mu. Ɔdɔ tumi ma obi yɛ biribi te sɛdeɛ n‟adwene nni hɔ. Ɔka 

no wɔ dwom no mu sɛ “wama masu ama me nisuo asa”. Adeɛ a ɛnam so ma no suiɛ yɛ 

ɔdɔ. Adeɛ a ɛmma ɔntumi nna yɛ ɔdɔ. Adeɛ ntumi mma ɔnnidi yɛ ɔdɔ. Adeɛ nti a ɔpɛ sɛ 

ɔtu kɔsi ne mfikyire ne deɛ ɛda adi dodoɔ no ara wɔ dwom no mu no nyinaa yɛ ɔdɔ. Yei 

kyerɛ sɛ ɔdɔ yɛ adeɛ a ɛsom bo wɔ nnipa abrabɔ mu.  

 

4.1.11 Ɔdɔ ma koroyɛ 

Ɔpanin bi a na ɔno nso anya mfeɛ aduanan (40) nso kyerɛ sɛ Amakye Dede to dwom ma 

wohunu sɛ ɔdɔ ma nkabom. Ɔkyerɛ sɛ asɛntitire baako a yɛbɛtumi aka ho asɛm wɔ ne 

dwom “bɛka me ho” yi mu ne sɛ ɔdɔ ma koroyɛ. Ɔse sɛ yɛhwɛ a yɛbɛhunu sɛ dwontofoɔ 

no de nsɛm bi dii dwuma a ɔtii mu mpɛn pii wɔ dwom no mu. “Bɛka me ho na yɛmfa ɔdɔ 

mmɔ mu” a ɛdi akotene wɔ dwom no mu a ɛma ɛda adi sɛ sɛ adɔfo baanu ntam mpo te na 

wɔde ɔdɔ siesie wɔn ntam a ɛde koroyɛ sane ba wɔn ntam. Yei ma yɛhunu sɛ ɔdɔ ma 

koroyɛ ampa. Ɔkyerɛ saa dwom korɔ yi ara ma yɛhunu sɛ beaeɛ a ɔdɔ wɔ nkabom mpa hɔ 

da. Sɛ Yɛhwɛ a yɛbɛhunu sɛ bra ma yɛmfa ɔdɔ mmɔ mu redi dwuma pa ara yie wɔ dwom 

no mu. Ɛrekame ayɛ sɛ nkyekyemu biara nsensaneeɛ mminu biara no ɛda adi wɔ hɔ. Yei 

kyerɛ sɛ nkabom yɛ adeɛ a ɛho hia yie wɔ asetena mu. Na sɛ nkabom bɛba nso a gye sɛ 

ɔdɔ ada ne ho adi ansa. Sɛ nkabom ba beaeɛ bi wɔ ɔdɔ kwan so a adeɛ biara anaa dwuma 

biara a modi no wie mudie. Sɛdeɛ ɔde ɛbɛ yi dii dwuma sɛ ɔbaako nkyerɛ ɔdamfo no 

rekyerɛ sɛdeɛ nkabom ho hia wɔ asetena mu. 

4.1.12  Ɔdɔ ɛnyɛ mpaapaemu 

Adwadifoɔ no mu baako a na wadi mfeɛ bɛyɛ (62) daa no adi sɛ sɛ wotie Amakye Dede 

dwom “bɛka me ho” a ɛma wote aseɛ sɛ Ɔdɔ nyɛ adeɛ a yɛpaapae mu. Ɔkyerɛɛ sɛ 

yɛbɛtumi nso agyina dwom yi so akyerɛ mu sɛ baabi a ɔdɔ ɛnni no tumi de mpaapae mu 

ba. Na sɛ yɛpaapae yɛn mu nso a adeɛ biara a yɛyɛ no nkoguo na ɛde ba. Ɔkaa asɛm bi sɛ, 

“dua korɔ gye mframa a ebu”, wɔ dwom no wɔ nkyekyɛmu mmiɛnsa nsensaneeɛ 

mmienu no a ɛkyerɛ sɛ sɛ ɔbaakofoɔ redi dwuma anaa ɔrepere adeɛ ho a ne nya yɛ den 

nanso sɛ ɛkɔba sɛ wɔdɔɔso a wɔmmrɛ ho. Yei kyerɛ sɛ ɔdɔ ma nkunimdie. Ɔdwontofoɔ 

no ka biribi sɛ adwene mmienu koraa ɛyɛ, a ɛkyerɛ sɛ sɛ wɔn baanu no ka wɔn tiri bɔ ho 

di dwuma sononko bi a ɛbɛtumi de nkunimdie aba ntɛm. 

 

4.1.13 Ɔdɔ ma asomdwoeɛ 

Mpanimfoɔ baanu bi a me ne wɔn twetwee nkɔmmɔ kyerɛɛ sɛ ɔdɔ yɛ adeɛ a ɛde 

asomdwoe ba pa ara. Saa mpanimfoɔ yi yɛ nnipa bi na wɔn ani afi. Na wɔn mfeɛ no gyina 

bɛyɛ aduosia nkron. Wɔkyerɛɛ mu sɛ yɛbɛtumi aka bio sɛ dwom no reda no adi akyerɛ 

yɛn sɛ ɔdɔ ma asomdwoeɛ. Dwom yi da no adi ma yɛhunu pefee sɛ babiara a ɔdɔ ɛnni no 

asomdwoeɛ nso ɛnni hɔ. Ɛnam sɛ ne dɔfo no ɛnni ne nkyɛn nti no ama nnoɔma bi wɔ hɔ a 

ɔntumi ɛnyɛ. Yei nam so ma n‟asom nnwo no wɔ n‟asetena mu. Ɛnam sɛ nkurɔfoɔ nte 

wɔn dɔ ase nti no ama wɔn keka wɔn ho nsɛm yei nam so ma daa no na ɔredwendwene. 

Ɔse: “me ne wo mmienu dɔ yi amanfoɔ nte aseɛ nti atamfoɔ keka yɛn ho nsɛm yi”. Sɛ 

yɛhwɛ dwom no nkyekyɛmu (6) nsensaneeɛ nsia ne nson no a ɛda adi ma yɛhunu sɛ ɛnam 

deɛ nkurɔfoɔ keka nti no ama n‟aso mu ntɔ no wɔ berɛ a ne dɔfoɔ yi ɛnni ne nkyɛn no. 

Yei kyerɛ sɛ ɔdɔ ne asomdwoeɛ ne ɛnam. Yɛbɛtumi aka bio sɛ ɔdɔ na ɛyɛ anaa baakoyɛ 

na ɛyɛ. Sɛ yɛhwɛ dwom no mu nsɛm a deɛ a ɛretwe yɛn adwene asi so yɛ baakoyɛ. Nsɛm 

bi te sɛ ɔbaakofoɔ werɛ aduro a ɛgu wɔ dwom no mu a ɛda adi ma yɛhunu sɛ baabiara a 

ɔdɔ wɔ no koroyɛ wɔ hɔ. Ɛbɛtumi aba sɛ na ɔtwerɛfoɔ no tebea a ɔwɔ mu no yɛ 

adwendwene. Ne nyinaa yɛ sɛ ɔhia ne dɔfo no na anka ɔne no abɔ mu adi dwuma bi wɔ 

berɛ a nsusuiɛ bi a wɔyɛɛ sɛ wɔbɛyɛ no adane atɔ ɔno nko ara so. Yei nti na mpanimfoɔ 

sɛ: “Baanu so a ɛmia”. Asɛntitire baako a ɛpuee wɔ dwom yi mu na ɔreyi no adi akyerɛ 

ne sɛ, ɔdɔ ma ahotɔsoɔ. Sɛ yɛhwɛ dwom no mu a dwontofoɔ no de nsɛm bi dii dwuma 

ma yhunuu sɛ ne tebea a na ɔwɔ mu kyerɛ sɛ na ɔde ne ho ato ne dɔfo yi so sɛ ɔbɛtwe 

abɛn no ama wɔn baanu yi aka wɔn dɔ abɔ mu nansao ne dɔfo yi amma. Sɛ yɛhwɛ asɛm 

yi a ɔkaaeɛ yi a na ɛkyerɛ sɛ ɔde n‟nai ato ne dɔfo yi so. Ɔse “m’anidasoɔ nyinaa asa”  

Yei kyerɛ sɛ ɔde n‟ani too saa akwadaa wesewa yi so sɛ anka ne nsa kaa no a ɔne no bɛdi 

dwuma so bi ɛno nti berɛ a ne nsa anka no yi ama n‟anidasoɔ nyinaa asa.  

 

4.1.14  Sigyadie yɛ ya  

Mmaa mpanimfoɔ baanu bi nso a wɔadi bɛyɛ mfeɛ (70) a mede wɔn yɛɛ nhwehwɛmu yi 

kyerɛɛ sɛ asɛntitire baako nso a ɛreda adi wɔ mu ne sɛ sigyadie yɛ ya. Mpanimfoɔ ka 

asɛm bi sɛ, “baanu so a ɛmia”. Sɛ woyɛ aberanteɛ na sɛ woduru berɛ a ɛhia sɛ wonya wo 

ho kani na ɛbi mma no, ɛyɛ a na ɛha awene pa ara. Wɔkyerɛɛ sɛ ne titire ne sɛ wahunu 

obi na w‟akoma di n‟akyiri na wo de bɔ so a na awae. Sɛ ɛba sei a na akɔyɛ ahomete yie. 

Wɔkyerɛ sɛ dwom yi yi saa nsɛm adi ma ɛboa afoforɔ a wɔwɔ saa tebea no mu na aboa 

wɔ ma wɔatumi ahunu wɔn gina berɛ. Wɔka sɛ dwom yi daa nsɛm bi adi de kyerɛɛ sɛ 

sigyadie sɛ ɛyɛ adeɛ a ɛha adwene pa ara. “Osigyani aberanteɛ na mekɔda oo”. Wotumi 

hunu sɛ wagyina abɔntene so akyɛ ahwehwɛ sɛ anka wo ɔbɛnya obi ne no akɔ efie nanso 

anyɛ saa amma no. Yei nam so ma ɔno nko ara rekɔ da. “Sɛ manhunu ɔdɔ a meda a ɛnna 

ee” nso de foa so kyerɛ sɛdeɛ ankonam teɛ wɔ aetena mu. 

 

4.1.15 Sika di mu wɔ awareɛ mu 

Owura bi a wadi mfeɛ bɛyɛ adanan  nson nso kyerɛɛ sɛ sɛ wotie Amakye Dede dwom 

“akɔdaa wesewa” a yɛbɛhunu sɛ sika yɛ adeɛ a ɛdi mu wɔ awareɛ mu. Ɔmaa me tee aseɛ 

sɛdodoɔ no ara nhwɛ ɔdɔ a ɛwɔ aware mu ansa na wɔakɔ awareɛ. Mmaa dodoɔ hwehwɛ 

sɛ wɔbɛnya mmarima a wɔn nsam wɔ bi ansa na wɔapene so ama wɔn ne onii ko no atena 

sɛ ɔkunu ne ɔyere. Yei nam so ma mmarima dodoɔ no ara suro mpo sɛ wɔhyia ɔbaa bi na 

sɛ ɔpɛ n‟asɛm a ɔbɛpɔ apini no ne no adi nkɔmmɔ ma waka biribi akyerɛ no. Dwom no da 

no adi sɛ “mmaa pɛ sokoo, sokoo na mmaa pɛ, ɛna ɛnnɛ mmaa yɛaba ebi mmɔ wo ho 

a yɛmpɛ wo ee” wɔ nkyekyɛmu (5 ne 6) nsensaneeɛ a ɛtɔ so mmienu ne dɛe ɛkeka ho 

dodoɔ no ara kyerɛ sɛ ɔdɔ wɔ hɔ deɛ nanso sika nso hia wɔ awareɛ mu. Dwom no ka bio 

wɔ nkyekyɛmu nson nsensaneeɛ (2) sɛ, “Wiase yi mu onipa a ɔnni bi asɛm yɛ ya”?. 

Ɛbɛtumi ayɛ sɛ aberanteɛ yi nyaa obi a anka ɔdɔ no nanso ɛnam sɛ ɔnni sika nti no 

ababaawa no ante aseɛ amma no.  

 

4.1.16 Owuo de ntete mu ba 

Ɔpanin bi a ne mfeɛ wɔ aduoson (70) no kyerɛɛ me sɛ sɛ ɛba Amakye Dede nnwom 

ahodoɔ a deɛ ɔtie paa ara ne “madamfo pa” Ɔkyerɛ sɛ sɛ otie saa dwom no a na wahunu 

sɛ yɛbɛtumi aka ho asɛm ne sɛ owuo de ntete mu ba. Ɔde too dwa sɛ yɛhwɛ botaeɛ a 

dwontofoɔ yi gyinaa so de too dwom yi a wobɛhunu sɛ ɔreda akwan kɔgya bi a ɛrekɔ so 

wɔ ne dɔfo bi a ɔrefiri ateasefoɔ asase yi so akɔtoa nananom wɔ nseɛdo. Sɛ yɛhwɛ sɛ 

ɔsusu sɛ owuo yɛ akwan tuo nti no, ɔrema no sika sɛ ɔmfa ntɔ nsuo nnom. Ɔkaa asɛm bi 

sɛ, asamando yɛkɔ a yɛmma oo nyinaa kyerɛ sɛdeɛ owuo tumi de ntete mu ba nnipa 

akwan mu. Yei ma yɛhunu sɛ owuo te adɔfoɔ ntam prɛko pɛ. 

 

4.1.17 Obreguo yɛ ya  

Dwom yi da no adi ma yɛhunu sɛ woyɛ bi na anyɛ yie a yɛfrɛ wo ayɛ bi aguo. Wotumi 

hunu sɛ na anka ɔrekɔpɛ aduro abɛyɛ ne dɔfo yi nanso ne tiri anyɛ yie ma ne dɔfo yi firi 

ne nsa. Owura yi kyerɛɛ mu sɛ mpɛn pii no abrabɔ mu nnipa bi tumi bɔ ne ho mmɔdene 

hwehwɛ sɛ ɔbɛnya adeɛ nanso ɛbɛyɛ biara ɛnyɛ yie. Dwontofoɔ no kaa asɛm bi sɛ, “Me 

mpena yadeɛ me mpena yadeɛ, merekɔ aduro a mahyia saman pa ee. Yei kyerɛ sɛ ne tiri 

yɛɛ yie ma ne nsa kaa deɛ ɔrehwehwɛ no nanso biribi siiɛ a amma deɛ ne nsa kaeɛ no 

wantumi amfa anyɛ deɛ ɔpɛ sɛ ɔyɛ no. Yei nti na ɔsan kaa sɛ, “saman bɔne agye me nsam 

aduro. Yei kyerɛ sɛ wantumi annuru ne ne botaeɛ no ho. 

 

4.2 Kasasuo ahodoɔ a ɛda adi wɔ nnwom ahodoɔ no mu  

Sɛ woyi nsɛmpɔ atitire no firi hɔ wɔ dwom yi mu a, ɔtwerɛfoɔ no de kasasuo ahodoɔ 

binom dii dwuma wɔ dwom no nhyehyɛeɛ mu a ɛmaa ɛtoo dwom no mu nkyene. 

Kasasuo ahodoɔ binom a ɛdaa adi wɔ dwom yi mu bi ne;  

 

4.2.1 Ntimu 

Ɛyɛ kasasu baako a dwontofoɔ no de dii dwuma pa ara yie wɔ dwom Adukurom nsuo 

akɔnnɔ akɔnnɔ mu. Ntimu yɛ berɛ a anwonsɛm mu no, yɛtaa hunu sɛ ɔdwontofoɔ bi tumi 

to dwom titi nsɛm bi a ɛho hia no mu anaa ɛyɛ no dɛ pa ara (Prempeh, 2016). Ntimu 

kɔwiewie sɛ obi de nnyegyeeɛ, nsɛmfua, kasasini, ɔkasamufa anaa ɔkasamu bi redi 

dwuma wɔ anwosɛm anaa dwom bi mu na ɔti saa nsɛm no mu wɔ ne dwumadie no mu. 

Deɛ ɛsi ne sɛ, wɔ ne dwumadie no mu no, nsɛm a ɔpɛ sɛ atiefoɔ nya no yie ne deɛ ɛho hia 

no anaa ɛyɛ ne dɛ pa ara no na ɔtaa ti mu de twe atiefoɔ adwene ba dwumadie no so. Sɛ 

ɛba saa a ɔti mu de kyerɛ sɛdeɛ saa beaeɛ wɔ dwumadie no mu hia no fa. Sɛ yɛhwɛ a 

ɔtwerɛfoɔ no de ntimu ahodoɔ dii dwuma wɔ ne dwom Adukurom nsuo akɔnnɔ akɔnnɔ. 

Ntimu ahodoɔ a ɛdaa adi bi ne;  

Adukro mu nsuo akɔnnɔ akɔnnɔ,  
Akɔnnɔ akɔnnɔ ee,  
Akɔnɔ akɔnnɔ adukuro mu nsuo akɔnnɔ akɔnnɔ,  

 

Ɔpanin bi a na wanya mfeɛ bɛyɛ aduonum kyerɛɛ sɛ ɛrekame ayɛ sɛ ɔdwontofoɔ yi de 

ɔkasasini ne ɔkasamufa ahodoɔ yi dii dwuma pa ara yie wɔ ne dwom “adukro mu nsuo 

akɔnnɔ akɔnnɔ” mu wɔ ne dwumadie no mu. Yei kyerɛ sɛ saa nsɛm yi ho hia no pa ara. 

Saa ɔpanin yi kyerɛɛ mu sɛ ntimu no si ɔdwontofoɔ no asɛntitire no so dua na ɛtumi boa 

ma ɔdwontofoɔ no dwom no nso yɛ dɛ. Yei ne adeɛ a ɛnam so nti a ɔdwontofoɔ no de 

ntimu dii dwuma wɔ dwom no mu. Ɔdaa nsɛm bi adi de kyerɛɛ atiefoɔ ma wɔhunuu 

sɛdeɛ ɔdɔ ma awerɛkyekyerɛ, anigyeɛ ne sɛdeɛ ɔdɔ tumi twe obi sunsum fa. Sɛ yɛhwɛ 

kasasini bi te sɛ “adukrom nsuo akɔnnɔ akɔnnɔee” ɛrekame ayɛ sɛ ɔde wiee dwom 

nkyekyɛmu biara a ɛdaa adi. Ɔtii saa nsɛm no mu de dii dwuma wɔ dwom no mu a na 

ɔrekyerɛ ama atiefoɔ ahunu ne botaeɛ nti a na wafe ne dɔfo. Deɛ ɛsi ne sɛ, wɔ ne 

dwumadie no mu no, nsɛm a ɔpɛ sɛ atiefoɔ nya no yie ne deɛ ɛho hia no anaa ɛyɛ ne dɛ pa 

ara no na ɔtaa ti mu de twe atiefoɔ adwene ba dwumadie no so. Sɛ ɛba saa a ɔti mu de 

kyerɛ sɛdeɛ saa beaeɛ wɔ dwumadie no mu hia no fa. Ɔtoaa so kyerɛɛ sɛ saa na sɛ yɛhwɛ 

Amakye Dede nnwom no mu yie pa ara ntimu da adi yie. Ɔsan maa nhwɛsoɔ bi te sɛ ne 

dwom “merefrɛ wo” kyerɛɛ kasasini ahodoɔ a dwontofoɔ yi tii mu de dii dwuma.  

Ɔdɔ ɛyɛ a gye me so 
Lizy ei! Merefrɛ woo o 
Meda a ɛnna o! 
Yareɛ bi wɔ hɔ a oburoni nni ho aduro 
Merefrɛ wo oo! 
Adwo ei! merefrɛ woo o! 
Nanso adaban da hɔ yi, 
Ɛda asɛm so 
Wo ara ne m‟awerɛkyekyerɛ, 
Mewɔ ntakra ɛte sɛ anoma kanafo a, mɛtu abɛsi wo mfikyire 
Menni obiara ka wo ho 
Ɔdɔ wonnaeɛ a gye me so oo! 

 

Sɛ yɛhwɛ a yɛbɛhunu sɛ Amakye Dede de ntimu ahodoɔ a ɛwɔ soro ha yi adi dwuma paa 

ara wɔ saa dwom yi mu. “ɔdɔ ɛyɛ a gye me so” da adi wɔ nkyekyɛmu baako, mmienu ne 

mmiɛnsa ɛyɛ nsensaneeɛ ɛtwa toɔ no mu. Ɔkyerɛɛ mu sɛ sɛdeɛ ɔtofoɔ no sisii nsɛm no so 

de twee atiefoɔ ma wɔhunuu ne anti a ɔreti mu wɔ ne dwom akɔnnɔ akɔnnɔ mu no saa ara 

na sɛ ɛkɔɔ so wɔ ne dwom “merefrɛ wo” “Yee na ɔdɔ merefrɛ wo ee” Deɛ ɛsi ne sɛ, wɔ 

ne dwumadie no mu no, nsɛm a ɔpɛ sɛ atiefoɔ nya no yie ne deɛ ɛho hia no anaa ɛyɛ ne dɛ 

pa ara no na ɔtaa ti mu de twe atiefoɔ adwene ba dwumadie no so. Sɛ ɛba saa a ɔti mu de 

kyerɛ sɛdeɛ saa beaeɛ wɔ dwumadie no mu hia no fa. Sɛ yɛhwɛ dwom no mu yie pa ara 

ntimu da adi yie. Kasasini ahodoɔ a dwontofoɔ yi tii mu ne wɔ ne dwom “bɛka me ho na 

ɛdidi soɔ. 

Ɔdɔ ne adeɛ a ɛdi kan. 

Bɛka me ho. 

Yɛmfa ɔdɔ mmɔ mu. 

ɔdɔ na ɛyɛ oo! 

Ebi se ɔdɔ de aduro na ayɛ me. 

Ɛyɛ ɔdɔ asɛm. 

Na deɛ obiara te ho nyɛ  

Nanso ɔgyae bɛhwɛ yɛdeɛ ho oo 

Mpanimfoɔ binom kyerɛ sɛ saa nsɛm binom a dwontofoɔ no de dii dwuma na ɔtii mu wɔ 

dwom no mu de kyerɛɛ sɛdeɛ ne dɔ no hia no wɔ n‟abrabɔ mu. Wɔkyerɛ sɛ yɛhwɛ ne yie 

a ɛda adi ma yɛhunu sɛ n‟ani agyina ne dɔfo no nanso ɔfrɛ no a ɔnnye ne so. Ɔtim de 

kyerɛ ka nsɛm kyerɛ atiefoɔ. “Merefrɛ oo”. Ɔtwerɛfoɔ no de ntimu dii dwuma wɔ dwom 

no mu a na ɔde rekyerɛ sɛdeɛ na n‟ani asi agyina ne dɔfo na anka ɔrehwehwɛ sɛ ne dɔfo 

no bɛn no na watumi afrɛ no. Yei nam so ma aberɛ biara no na ɔti asɛm no mu bio. Yei 

nti ɔde ɔdɔ gyinaa hɔ te sɛ ne dɔfo no pɛpɛɛpɛ. Deɛ ɛsi ne sɛ, wɔ ne dwumadie no mu no, 

nsɛm a ɔpɛ sɛ atiefoɔ nya no yie ne deɛ ɛho hia no anaa ɛyɛ ne dɛ pa ara no na ɔtaa ti mu 

de twe atiefoɔ adwene ba dwumadie no so. Sɛ ɛba saa a ɔti mu de kyerɛ sɛdeɛ saa beaeɛ 

wɔ dwumadie no mu hia no fa. Anso hɔ ara wɔkyerɛɛ sɛ sɛ ɛba ntimu deɛ a ɛntumi ɛmpa 

Amakye Dede nnwom mu. Wɔkyerɛɛ sɛ, sɛ yɛhwɛ dwom “Akɔdaa wesewa” no mu yie 

pa ara ntimu da adi yie. Kasasini ahodoɔ a dwontofoɔ yi tii mu ne; 

Ɛyɛ a na ɛyɛ awerɛhoɔ sɛ 
Ɛnnɛ mmaa yɛaba wonni sika a yɛmpɛ woe e 
Ɔdɔ yɛ wu sɛ anoma ɔdɔ fa me kɔ 
Mmaa pɛ sokoo, sokoo na mmaa pɛ 
Anomaa ba ee, mmɔborɔwa mmɔborɔwa ee 
Me ho ntakra nyinaa afɔ 

 

Mɛyɛ dɛn makɔ efie Sɛ ɛba saa a ɔti mu de kyerɛ sɛdeɛ saa beaeɛ wɔ dwumadie no mu 

hia no fa. Sɛ yɛhwɛ dwom “M‟adamfo pa” no mu yie pa ara ntimu nso da adi wɔ mu yie. 

Kasasini ahodoɔ a dwontofoɔ yi tii mu ne; 

Wode awerɛhoɔ agya me so 
Kyei Baffour ee wama adɔfo ani abere kɔɔ 
Owuo nti medidi a ɛnyɛ yie 
Ɔfa nkɔma yɛakora aa ɔde atɔ nsuo anom  

Sukɔm bɛkum yɛakora aa saman kwan mu 
Onipa mama na ɛkorɔ no, mato sika atwene no 
Asamando yɛkɔ a yɛmma oo 
Ɔsaman foforɔ a worekorɔ ee 
Ee ɛnaa ee ɛnaa ee ɛnaa ee ɛnaa 
Ebia na mamma fie ntɛm 
Ɔdɔ nsa nka 
Anomaa a worekorɔ bɛgye me lɛtɛ oo 
Osu nti meda menna 
Saman bɔne agye ma nsam aduru 

 

Saa ɔkasamufa ne kasasni ahodoɔ yi yɛ ntimu ahodoɔ a ɔdwontofoɔ yi de dii dwuma de 

sisii ne botaeɛ a ɔpɛ sɛ ɔyi no adi no so dua ma n‟atiefoɔ hunu sɛdeɛ saa beaeɛ no ho hia 

no wɔ dwom no mu. Yei tumi kyerɛ atiefoɔ no dwontofoɔ nsɛɔmpɔ atitire aɔpɛ sɛ wɔyi 

no adi. 

 
 
4.2.2 Mmɛ 

 Ɛbɛ yɛ nyansa kasa frenkyemm a yɛde twa asɛm bi tiawa (Nketsiah, 2008). Owusu 

(2003) nso kyerɛ mu sɛ, ɛyɛ nyansasɛm a emu dɔ yie a nananom nam wɔn nyansa ne 

suahunu kwan so anwono de agya nkyirimma. Ɔdwontofoɔ no hunuu sɛ dwom no yɛ 

mpanimfoɔ dwom a ɛfa ɔdɔ ho nti yei nam so ma no de mmɛ ahodoɔ binom dii dwuma 

wɔ ne nnwom ahodoɔ a mede yɛɛ nhwehwɛmu no nyinaa mu. Mmɛ no bi ne;  

Wokɔ dwa mmienu a na wohunu deɛ ɛba.  
Onipa yɛ adeɛ a ɔsɛ ayɛyie. 
Obi dɔ nyɛ obi dɔ 

 

Yei ne mmɛ ahodoɔ a ɛdaa adi wɔ dwom “Akɔnnɔ akɔnnɔ mu” Ɛbɛ yɛ kwan a yɛfa so de 

twa nsɛm bi so tiawa. Ɛnam sɛ na dwontoni yi mpɛ sɛ ɔbɛkyerɛkyerɛ nsɛm mu ama ne 

nsɛm anyɛ tenten nti no ɔde ɛbɛ ahodoɔ yi de dii dwuma wɔ ne dwumadie no mu de twaa 

asɛm no binom tiawa. Sɛ yɛhwɛ ɛbɛ bi te sɛ Wokɔ dwa mmienu a na wohunu deɛ ɛba a 

ɛpuee wɔ dwom no di adi wɔ nkyerkyɛmu (4) nsensaneeɛ num (5) no na dwontofoɔ no pɛ 

sɛ ɔkyerɛ sɛ, sɛ ɔde ne dɔfo no toto obi foforɔ a ebia wahyia no ho a, ɔhunu no sɛ so ɔbaa 

na ɔnya nhyiaa bi. Saa ɛbɛ yi a ɛwɔ dwom yi mu no nso ma dwom no yɛ hwam ma no san 

nso yɛ dɛ. Sɛ wohwɛ sɛdeɛ ɔtwerɛfoɔ no de dii dwuma no deɛ a na ɛda adi pefee sɛ nsɛm 

bi a na ɛhia sɛ ɔka no na watwa no tiawa. Ɔpanin bi nso a wadi mfeɛ bɛyɛ aduonum num 

nso kyerɛ mu sɛ sɛ yɛhwɛ ɛbɛ bi te sɛ „onipa yɛ adeɛ a ɔsɛ ayɛyi’. a ɔdwontofoɔ yi a, ɔpɛ 

sɛ ɔkyerɛ sɛ ne dɔfo no ayɛ nnoɔma bebree no ara na ama no a sɛ ɔka sɛ ɔreka a n‟asɛm 

no bɛyɛ tenten. Yei nam so ma ɔde ɛbɛ yi foaa so de bɔɔ dwom no tɔfa de kyerɛɛ sɛdeɛ 

n‟ani sɔ nnoɔma ahodoɔ a ne dɔfo no yɛ ma no. Ɔreda no adi tiawa de akyerɛ nkamfoɔ a 

ɔrekamfo ne yere wɔ nea asi nyinaa ho. Ɛbɛtumu aba sɛ ne nsɛm a ɔre da no adi wɔ ne 

dɔfo no ho nyinaa no afoforɔ nnya nnhunuiɛ deɛ wɔka nsɛm fa ne ho.  

 

Yei nam so ma ɔde ɛbɛ yi “Obi dɔ nyɛ obi dɔ” de kyerɛɛ sɛ deɛ ɔno hunu no wɔ ne dɔfo 

no ho no, ɛnyɛ ɛno na amamfoɔ hunu ɛno nti wɔnyaa no ma ɔnkamfo ne yere anaa ne 

dɔfo. Ɔde mmɛ yi de dii dwuma de twaa ne nsɛm no bi so. Mpaninmfoɔ yi toaa so kyerɛ 

mu sɛ sɛ yɛhwɛnnwom ahodoɔ a mede yɛɛ nhwehwɛmu no a yɛbɛhunu sɛ ɔdwontoni no 

de mmɛ ahodoɔ dii dwuma wɔ ne nnwom no bi mu a ɛboa ma ne nsɛm binom yɛɛ ntiantia 

na ɛma ne nnwom no yɛɛ dɛ. Sɛ yɛhwɛ dwom “Merefrɛ wo mu a yɛbɛhun mmɛ bi te sɛ: 

“ɔbaako werɛ aduro a ɛgu” wɔ nkyekyɛmu mmiɛnsa (3) nsensaneeɛ num (5). Yei kyerɛ 

sɛdeɛ ɔdɔ ma nkabomu wɔ asetena mu. Sɛ ɔdɔ da adi wɔ awareɛ mu anaa asetena mu 

adeɛ biara no wɔyɛ bɔ mu. “Obi ntɔn n’akokɔbedeɛ kwa” ne obi bɛyɛ biribi a na ɛwɔ 

n’aseɛ” wɔ nkyekyɛmu nan (4) ne nsensaneeɛ baako ne mmienu (1,2) da adi wɔ dwon no 

mu kyerɛ sɛdeɛ ɔdɔ ma nnipa yɛ biribi wɔ n‟asetena mu obi dwene ho a ɔnte aseɛ. Obi tu 

me fe ne dɔfo ma ne su, obi tumi yare, obi nso di awerɛhoɔ. Yei kyerɛ yɛn ma yɛhunu 

sɛdeɛ ɔdɔ som bo wɔ abrabɔ mu fa.  

 

Na sɛdeɛ ɛbɛyɛ na ɔdwontofoɔ mpɛ sɛ ɔbɛkyerɛ nsɛm mu pii nti ɔde saa mmɛ yi de twaa 

no tiawa. Ɛbɛ bio nso ne “Dua a ɛbɛn na ɛtwie” wɔ nkyekyɛmu baako (1) nsensaneeɛ 

mmienu no a, dwontofoɔ no de saa ɛbɛ yi dii dwuma de kyerɛɛ sɛ, wɔ awareɛ mu no anaa 

asetena mu no, sɛ wo tiri yɛ yie na wohyia obi a wone no bɔ wɔ akoma korɔ mu a motumi 

fa adwene ma ɛdi mu. Yei nso tumi kyerɛ mu ma yɛte aseɛ sɛ ɔdɔ ma ahotɔso. Na sɛdeɛ 

ɔtwerɛfoɔ no mpɛ sɛ ɔbɛkasa pii nti ɛno na ɔde saa bɛ yi de twaa n‟asɛm so tia. Saa ara 

nso na ɛbɛ “ɔbaako werɛ aduro a ɛgu” no. Sɛ yɛhwɛ saa ɛbɛ yi a ɛda adi pefee ma 

yɛhunu sɛ ɔtwerɛfoɔ no de kyerɛ sɛdeɛ mmoa ho hia wɔ nnipa abrabɔ mu. Ɛda adi ma 

yɛhunu sɛ twerɛfoɔ no de saa mmɛ adodoɔ yi dii dwuma wɔ ne dwom no mu sɛdeɛ ɛbɛyɛ 

a ne dwom no mu nsɛm a ɛwɔ mu no nso nyɛ traa.  

 

“Ɛse hunu ne serefoɔ a na ɛsere kyerɛ no”. wɔ dwom “merefrɛ wo” nkyekyɛmu baako 

ne nsensaneeɛ nsia no mu. Saa mpanimfoɔ yi kyerɛɛ sɛ ɛbɛ yei da adi wɔ dwom no mu 

kasa kyerɛ yɛn ma yɛhunu sɛ ɔdɔ kɔ baabi a ɔdɔ wɔ. Ɔdwontofoɔ yi de asɛm yi de dii 

dwuma kyerɛɛ sɛ anka ne dɔfo yi nni ne kyɛn yi no, wahyiaa mmaa bebree deɛ nanso 

ɛnam sɛ n‟akoma nni wɔn mu nti ɔnnya ɔdɔ biara mma wɔn. Ɔhyia saa nnipa yi mu bi 

mpo a ɛnka no sɛ ɔnsere nhwɛ wɔn anim. “Obi nware ne tamfo da”nso a ɛda adi wɔ 

dwom merefrɛ wo”mu no, wɔkyerɛɛ sɛ saa ɛbɛ yi so foa n‟asɛm no so ma ɛda adi sɛ 

ewiase no adeɛ a obi ani gye ho na ɔte sika de tɔ. Saa ara nso na obiara nni hɔ a ɔbɛka sɛ 

ɔrete sika akɔware obi a ɔtan no. Ɛno nti berɛ a ne dɔfo yi nni ne kyɛn no sɛ ɔkaekae 

sɛdeɛ ɔtee sika waree ne dɔfo no a na ɛkyerɛ ɔdɔ ko a ɔwɔ ma no. Afei, “Dua korɔ gye 

mframa a ɛbu” wɔ saa dwom korɔ yi ara mu no, saa ɛbɛ yi nso da ne ho adi de kyerɛ 

sɛdeɛ na awarefoɔ yi di wɔn dwuma bom na afei sɛdeɛ wɔn mu atete no a ɛrekame ayɛ sɛ 

ama adeɛ biara a ɔyɛ biara nkɔ so. Na awareɛ mu nso no sɛ mo dɔ mo ho na sɛ ntete mu 

ba pɛ wobɛhunu sɛ wontumi nyɛ biribiara. Ne nyinaa ne sɛ ɛnam sɛ na moyɛ nnoɔma 

baako nti sɛ ɔbaako nni hɔ a aniha kye baako. Ɛbɛ yi da adi ma yɛhunu sɛdeɛ nkabom wɔ 

awareɛ mu teɛ fa. Afei ɔde saa ɛbɛ “ Atɛ korɔ ntumi nkɔ ahwan” foaa so de kyerɛ sɛ, sɛ 

baanu so a ɛmia ampa. Dwontofoɔ yi de nsɛm yei nyinaa dii dwum de twitwaa nsɛm bi 

anka gye sɛ ɔkyerɛkyerɛ mu wɔ ɔkwan bi so no. Saa ɛbɛ yei da adi wɔ dwom no mu 

Ɔbaako akɔhunu, ɔdansefoɔ ne hwan? kasa kyerɛ yɛn ma yɛhunu sɛ ɔno na ɔkɔɔ ne 

kwan na ɔnim deɛ ɛtoo no ɛno nti ɔnni obiara a sɛ mpo ɔreka a ɔbɛyɛ ɔdanseni ama no. 

Ɛbɛtumi aba sɛ biribi siiɛ na ɛnam so ama ne dɔfo yi afiri ne nkyɛn nanso hwan na 

ɔbɛkyerɛmu akyerɛ no. Kokonte pɛ awia mmaa pɛ deɛ adeɛ wɔ nso da adi wɔ dwom no 

de da mmaa suban adi wɔ adwene a wɔnya ansa na wɔakɔ awareɛ mu. Ɔdwontofoɔ yi de 

asɛm yi de dii dwuma kyerɛɛ sɛ anka ɔwɔ sika anaa biribi bɔ ne ho a obi bɛte no ase 

nanso ɛnam sɛ ɔnni bi nti ne dɔfo no ante aseɛ amma no. Seesei a ɔnni ne nkyɛn yi no, 

nkurɔfoɔ nte no aseɛ deɛ nti a aba saa. Na anka ɔhwehwɛ sɛ obi bɛte no ase nanso ankɔsi 

aga. Dwontofoɔ yi de mmɛ yei nyinaa dii dwum de twitwaa nsɛm bi anka gye sɛ 

ɔkyerɛkyerɛ mu wɔ ɔkwan bi so no ti. Sɛ yɛhwɛ m‟adamfo pa mu nso a mmɛ ahodoɔ bi 

da wɔn ho adi wɔ hɔ. Ebi te sɛ Asamando yɛnkɔ mma wɔ nkyekyɛmu mmiɛnsa no no 

yɛbɛhunu sɛ ɔtofoɔ no de saa ɛbɛ yi de dii dwuma wɔ dwom no mu a ɔde twaa nsɛm 

binom so sɛdeɛ ɛbɛyɛ na kasa no nkɔyɛ tenten. Ɔtwerɛfoɔ no de saa ɛbɛ yi dii dwuma wɔ 

ne dwom no mu sɛdeɛ ɛbɛyɛ a ne dwom no mu nsɛm a ɛwɔ mu no nyɛ traa. Dwontofoɔ yi 

de ɛbɛ yi nyinaa dii dwum de twitwaa nsɛm bi anka gye sɛ ɔkyerɛkyerɛ mu wɔ ɔkwan bi 

so no.  

 

4.2.3 Ampɛ mmuaeɛ asɛmmisa  

Dwumadie bi te sɛ anwonsɛm anaa dwom bi mu no, dwontofoɔ no tumi bisabisa nsɛm wɔ 

mu a obiara nnyina hɔ a ɔbɛma no nyiano biara. Yei yɛ kasasu baako nso a ɛdaa adi wɔ 

Amakye Dede nnwom ahodoɔ no mu. Yɛde ɔdɔ retwa me mpoa? a ɛda adi wɔ 

“adukuromu nsuo akɔnnɔ akɔnnɔ mu”. Yei yɛ ɛkwan ahodoɔ baako a ɔtwerɛfoɔ no nam 

so dii dwuma wɔ dwom no mu. Ɔtumi bisabisa nsɛmmisa wɔ dwom no mu te sɛ deɛ obi 

gyina hɔ a ɔne no rekasa nanso na obiara nni hɔ a ɔrebisa no nsɛm no rekasa. Sɛ ɔbisa 

nsɛm no saa nso a obiara nni hɔ a ɔma no mmuaeɛ biara. Ɔkyerɛɛ sɛ ɔde yei di dwuma 

twe atiefoɔ adwene ba wɔn ho ma wɔhunu pɛpɛɛpɛ sɛdeɛ nnipa bi anaa mfonini bi a 

watwa no ba wɔn ani so te sɛ deɛ onipa no gyina hɔ bi. Sɛ yɛhwɛ dwom “Akwadaa 

wesewa mu nso mu a ɔtwerɛfoɔ no bisaa asɛm bi te sɛ “anomaa ba a matɔ nsuo mu ee 

merenya hwan ayi me oo? wɔ nkyekyɛmu nson nsensaneeɛ nan no mu. Ɔrebisa asɛm no 

te sɛ deɛ obi gyina hɔ a ɔbɛma no mmuaeɛ nanso obiara nni hɔ. Wɔde di dwuma ma 

dwom no yɛ anika. Mpɛn pii no kasadwumfoɔ tumi de nnoɔma bi si hɔ de yɛ mfonintwa 

wɔ anwonsɛm mu. Saa su yi bi daa adi wɔ dwom no mu wɔ berɛ a ɔtwerɛfoɔ de nsɛm bi 

ka de twaa mfonin.  

4.2.4 Nteamu  

Prempeh (2016) kyerɛ mu sɛ, sɛ obi hunu anigyedeɛ anaa anwanwadeɛ anaa biribi a ɛte 

saa a, mpɛn pii no ɔde nteamudeɛ na ɛda no adi. Ɛyɛ asɛm anaasɛ nsɛm bi a yɛde kyerɛ 

sɛnea adeɛ bi a yɛate anaa yɛahunu atenka ano yɛ den si fa. Sɛ ɛba saa yɛde nteamudeɛ 

agyinahyɛdeɛ na ɛsi asɛm, kasasini anaa ɔkasamu no akyi. Yei na ɛbi too ɔdwontofoɔ yi a 

ɔde bi dii dwuma. Sɛ yɛhwɛ “dwom adukurom nsuo akɔnnɔ akɔnnɔ ee” mu a. Mena 

mereba abɛdane ɔdesrɛfoɔ no!. Mpanin bi a wanya mfeɛ bɛyɛ aduosia kyerɛ mu sɛ sɛ 

wohwɛ a na ɔdwontofoɔ no kyerɛ mu sɛ, sɛ ɔkae sɛdeɛ na ɔfa biribiara kwa wɔ ne dɔfo yi 

hɔ na afei deɛ sɛ ɔhia adeɛ biara a gye sɛ ɔsrɛ firi afoforɔ hɔ. Ɔkyerɛ mu sɛ ɛba saa a na 

ɛha no pa ara. Yei na ɔnam so de nteamu yi de dii dwuma kyerɛɛ atenka a ɛwɔ ne mu wɔ 

berɛ a ɔrekɔsrɛ adeɛ afiri obi hɔ a ɛnyɛ ne dɔfo hɔ. Sɛ wohwɛ sɛdeɛ ɔtwerɛfoɔ yi de saa 

nteamu yi dii dwuma a na wotumi hunu sɛ baabi a na wapɛ ne dɔfo akɔduru ne sɛdeɛ na 

nsɛm no ha n‟adwene a, yei nam so ma no teamu. Sɛdeɛ asɛm ha obi a wɔtumi tea mu wɔ 

berɛ a ɔredwendwene no, saa na ɛtoo ɔtwerɛfoɔ yi wɔ dwom no mu pɛpɛɛpɛ. Yei nam so 

ma ɔde nteamu dii dwuma bio. Dwontofoɔ no san nso de nteamu kyerɛɛ berɛ na ɔpɛ ne 

dɔfo yi ama no adukuro mu nsuo no bi anom na ɔhwehwɛ no a ɔnhunu no. Yei ma ɔtea 

mu sɛ, “akɔnnɔ akɔnnɔ ee! akɔnnɔ akɔnnɔ ee!”  wɔ Adukurom nsuo akɔnnɔ akɔnnɔ. 

Ɔkyerɛ mu sɛ na ɔpɛ sɛ nkurɔfoɔ hunu sɛdeɛ ɛduru berɛ bi na wo dɔfo ɛnni wo nkyɛn na 

wo kɔn dɔ biribi a wo ho si yɛ wo fa. Yei ma dwom no yɛ dɛ ma no yɛ anigye nso. Saa 

nso na sɛ yɛhwɛ dwom “Merefrɛ wo” kasasini “merefrɛ wo oo!” a ɔtwerɛfoɔ no de dii 

dwuma no biara no na ɔde nteamudeɛ ahyɛnsdeɛ asi akyire. Yei da adi wɔ nkyekyɛmu 

mmiɛnsa ne nan no mu. Yei kyerɛ sɛdeɛ na dwontofoɔ no wɔ atenka sɛ anka ne dɔfo no 

gyina hɔ a ɔbɛgye ne frɛ no so nanso sɛ ɔfrɛ a obiara nnye no so. Yɛhunu no wɔ mu bio sɛ 

dwontofoɔ no de nteamu dii dwuma dodoɔ no ara wɔ ne dwom no mu. Sɛ yɛhwɛ “ meka 

nso a obi nte aseɛ!”,“Masu mafrɛfrɛ wo sɛ sweetie!” “na ɔdɔ ɛyɛ a gye me so!” “wo nti 

meda a ɛnna o!”  a ɛpuee nkyekyɛmu mmienu no ne nsensaneeɛ num ne nsia no mu. Yei 

nyinaa da adi wɔ dwom no mu de kyerɛ sɛdeɛ na dwontofoɔ no reda som a ne dɔfo no 

som bo ma no. Ɔkaa nsɛm bi de kyerɛɛ atenka a na ɔwɔ mu saa berɛ no. ɛnyɛ me dɛ”. Yei 

nyinaa yɛ nsɛm a ɔreka de akyerɛ atenkadeɛ bi a wɔnya. 

  

4.2.5 Kasakoa 

 Kasakoa yɛ Akan kasa a yɛafura no ntoma (Prempeh, 2016). Sɛ obi de Akan kasa no redi 

dwuma na ɔmpɛ sɛ ɔpa asɛm a ɔreka no ho ntoma a, ɔka asɛm no koa no. Sɛ ɛba sei a ɔka 

no wɔ ɔkwan bi so a, wontumi nnyina ne nsɛmfua nkoronkoro so nkyerɛ aseɛ. Ɛtumi ba 

sɛ asɛm a ɔde reto dwa no ne ne nkyerɛaseɛ no bɔ abira. Sɛ ɔdɔ ne nteaseɛ yɛ adwuma a 

deɛ obiara bɛka biara ɛgu n’aso akyi a ɛpuee wɔ dwom “Adukurom nsuo akɔnnɔ 

akɔnnɔ” mu wɔ nkyekyɛmu nsia nsensaneeɛ nson . Ɔkyerɛ mu sɛ ɔpɛ sɛ nkurɔfoɔ te aseɛ 

sɛ, sɛ obi dɔ kɔdi obi nkyɛn a ɔmfa ho ne nsɛm a nnipa bɛka afa ne ho ɛnyɛ adeɛ a ɛha no 

koraa . Deɛ obiara bɛka biara mentee suban bi tumi bɛhyɛ wo mu berɛ a wahyia wo dɔfo. 

Deɛ na ɔtwerɛfoɔ no pɛ s ɛ ɔkyerɛ ne sɛ sɛ ɔdɔ wɔ awarefoɔ mmienu ntam a wɔtumi da 

suban bi adi ma nkurɔfoɔ binom tumi ka nsɛmnsɛm pii nanso ɛba saa a ayɛ sɛ wɔntee. 

Yei kyerɛ sɛ deɛ obi bɛka biara mfa awarefoɔ yi ho.  

 

Yei nam so ma ɔde adukuro mu nsuo yɛɛ kasakoa wɔ dwom no mu a ɛdi nkyekyɛmu 

biara kans. Ɔde yei dii dwuma de tee nanafoɔ ani ne mmɔfra nso ani yeraeɛ wɔ dwom no 

mu. Yei nso maa dwom no yɛ dɛ. Sɛ yɛhwɛ a yɛbɛhunu sɛ anka na ɔdwontofoɔ no wɔ 

nsɛm ka nanso ɛnam sɛ nyɛ nsɛm nyinaa na ɛwɔ sɛ epue abɔnten so nti ɔde kasakoa 

“wode pɔ bi ato me tirim”a ɛda adi wɔ dwom “Merefrɛ wo” mu wɔ nkyekyɛmu  dii 

dwuma de kyerɛɛ sɛ nsɛm bi wɔ hɔ a anka ɛhia sɛ ɔda no adi nanso ɛnyɛ ne nyinaa na 

ɔbɛtumi de ato dwa. Na ɛdeɛ ɛteɛ ne sɛ dwom no yɛ mpanin dwom nti ɛma obiara te deɛ 

dwontofoɔ yi repɛ akyerɛ.  

 

Ɔkɔɔ so daa no adi wɔ dwom no mu sɛ dɔ a ɔdɔ ne dɔfo no som bo wɔ n‟akoma mu a 

anka ɔbɛtumi de nsɛm pii no ara bɛkyerɛ de nti a ɔde ne dɔ ama ne dɔfo nanso ɔde 

kasakoa “wo ne obi mmɔ mu hyeɛ” de tee asɛm no ani yeraeɛ. Aha yi na ɔpɛ sɛ ɔkyerɛ sɛ 

ne dɔfo nko ara na n‟nkoma abɛdi ne nkyɛn. Yei yɛ nsɛm a na ɔde rehyɛ ne dɔfo no 

nkuran ama ahunu ɔdɔ a ɔwɔ ma no. Afei ɔpanin bi nso de foaa so sɛ, sɛ yɛhwɛ a 

yɛbɛhunu sɛ anka na ɔdwontofoɔ no wɔ nsɛm ka nanso ɛnam sɛ nyɛ nsɛm nyinaa na ɛwɔ 

sɛ epue abɔnten so nti dwotofoɔ de Ɔregyae abɛwe yɛn deɛ ho. Yei kyerɛ sɛ obi regyae 

ne dɔfo bi ho asɛm rekɔka obi ne deɛ. Saa kasakoa yi da adi wɔ dwom mu ma yɛhunu sɛ 

ɔde rete ananafoɔ bi ani.  

 

4.2.6 Anihanehane 

 Agyekum (2011) kyerɛ sɛ ɛyɛ kasasu a ɛkyerɛ biribi a obi ho adwiri no anaa nso sɛ 

wahyɛ da nti a ɔreka asɛm bi ato mu nkyene ama asɛm no ayɛ kɛseɛ aboro so asen sɛdeɛ 

asɛm no teɛ. Ɛba sei a ɔkasafoɔ no tumi ka asɛm no huhuuhu a sɛ wanhwɛ yie mpo a 

wobɛka sɛ ɛnyɛ nokorɛ. Deɛ ɛsi ne sɛ ɛba saa a, ɔpɛ sɛ obiara hunu sɛdeɛ asɛm no som bo 

fa. Yei ma wohunu sɛ nipa no anya atenka bi a ano yɛ den wɔ nipadua no mu. Sɛ yɛhwɛ a 

yɛbɛhunu sɛ saa atenka yi bi na ɔdwontofoɔ no gyinaa so de nsɛm bi dii dwuma wɔ 

dwom no mu wɔ berɛ a ɔhahaa n‟ani wɔ ɔdɔ mu. “Sɛ wonni hɔ a meda a ɛnyɛ yie” a 

ɔtofoɔ no de dii dwuma wɔ dwom “merefrɛ wo” wɔ nkyekyɛmu mmienu ne nsensaneeɛ   

a ɛtɔ so mmienu no.  

 

Megye di sɛ obiara a n‟ani kum biara ɛmfa ho ne deɛ woredwene wobɛda nanso ɔhunu ne 

sɛ ɛnna mu no ɔdɔ tumi boa. Ɔpanin bi a na wanya mfeɛ aduosia num kyerɛɛ sɛ na 

ɔrekyerɛ adɔfo ma wɔhunu sɛdeɛ ne dɔ som bo ma no nti ɔrehanehane n‟ani aka ama 

atiefoɔ ahunu sɛdeɛ n‟atenka da adi berɛ a ne dɔfo no nni no nkyɛn. “woama masu ma 

me nisuo asa”  wɔ dwom korɔ yi ara mu wɔ nkyekyɛmu nsia (6) nsensaneeɛ nsia (6) a 

mennye ɛnni sɛ obiara bɛtumi asu ama ne nisuo asa nanso dwomtofoɔ no de reda sɛdeɛ ne 

dɔfo no ma no anigyeɛ nanso saa berɛ a ɔnni ne nkyɛn no awerɛhoɔ ahyɛ no so. Yei kyerɛ 

sɛ atenka a ɔwɔ mu wɔ berɛ a ne dɔfo no ɛnni ne nkyɛn no ano yɛ den. Sɛ yɛhwɛ a 

yɛbɛhunu sɛ saa atenka yi bi na ɔdwontofoɔ no gyinaa so de nsɛm bi dii dwuma wɔ 

dwom no mu wɔ berɛ a ɔhahaa n‟ani wɔ ɔdɔ mu kaa nsɛm bi te sɛ me nko ara mekɔ da a, 

m’ani nkum, me nko ara medware a me ho mfi. Ɛwom sɛ saa nsɛm yi mu biara tumi to 

obi biara wɔ berɛ a ɔbɛkɔ tebea bi mu no deɛ nanso sɛdeɛ dwontofoɔ no de dii dwuma wɔ 

dwom no mu no boro so. Ɔkyerɛ sɛ sɛdeɛ na ɔne ne dɔfo yi teɛ a na ɔni ne kyɛn no na 

ɔnhunu deɛ ɔnyɛ koraa. Yei nam so maa ɔkaa no saa sɛdeɛ ɛbɛtwe atiefoɔ adwene ama 

wɔahunu sɛdeɛ ɔdɔ pa si bi teɛ fa. Ɛte sɛ w‟adeɛ bi a ɛsom bo afiri wo nsa no, wotaa de 

ahometeɛ keka nsɛm bi a ɛboro adwene ne nteaseɛ so. Ɔkaa bio sɛ, “Sɛ yɛhwɛ a yɛbɛhunu 

sɛ saa atenka yi bi na ɔdwontofoɔ no gyinaa so de nsɛm bi dii dwuma wɔ dwom no mu 

wɔ berɛ a ɔhahaa n‟ani wɔ ɔdɔ mu kaa nsɛm bi te sɛ “Akwadaa wesewa w’aniwa aba na 

eku me” “me ho ntakra nyinaa afɔ“ “mesee manhunu ɔdɔ a meda a ɛnna”. Ɛwom sɛ 

saa nsɛm yi mu biara tumi to obi biara wɔ berɛ a ɔbɛkɔ tebea bi mu no deɛ nanso sɛdeɛ 

dwontofoɔ no de dii dwuma wɔ dwom no mu no boro so. Ɔkyerɛ sɛ sɛdeɛ na ɔne ne dɔfo 

yi teɛ a na ɔnni ne kyɛn no na ɔnhunu deɛ ɔnyɛ koraa. Yei nam so maa ɔkaa no saa sɛdeɛ 

ɛbɛtwe atiefoɔ adwene ma wɔahunu sɛdeɛ ɔdɔ pa si bi teɛ fa. Ɛte sɛ w‟adeɛ bi a ɔsom bo 

afiri wo nsa no, wotaa de ahometeɛ keka nsɛm bi a ɛboro adwene ne nteaseɛ so. 

 

4.2.7 Abirabɔsɛm  

Agyekum (2011) kyerɛ mu sɛ ɛyɛ kasasu a asɛm a obi reka ne deɛ ɔde rekyerɛ no nnam 

baabiara koraa. Sɛ yɛhwɛ a yɛbɛhunu sɛ dwontofoɔ no de “saman pa  ne saman bɔne a 

ɛyɛ abirabɔ dii dwuma wɔ dwom no mu.  “Meekɔte aduro mahyia saman pa, saman 

bɔne agye me nsam aduro”. Ɔtwerɛfoɔ yi de saa nhwɛsoɔ a ɛwɔ soro hɔ no ma mfatoho 

dii dwuma de kyerɛɛ sɛdeɛ na anka ne nsa aka ade pa bi na amfa no annuru baabiara na 

adeɛ no afiri ne nsa.  

 

4.2.8 Sɛ Nipa 

 Ɔtoa so ka sɛ sɛnipa gyina hɔ ma kasadwini mu adeɛ bi a ɛnyɛ nipa na mmom ɛyɛ 

nnoɔma, na ɛyi suban bi adi te sɛ nnipa pɛpɛɛpɛ. Sɛ yɛhwɛ a yɛbɛhunu sɛ dwontofoɔ no 

de bi dii dwuma wɔ ne dwon no mu. Ɔdɔ a ɛda adi wɔ dwom “merefrɛ wo” mu a ɛwie 

dwom no nkyekyɛmu biara a,  yɛbɛhunu sɛ ɔdɔ nyɛ nnipa nanso ɛgyina hɔ redi dwuma sɛ 

onipa sɛnea ɔpanin bi a na wanya mfeɛ aduana num daa no adi no. Deɛ menim ne sɛ 

onipa na ɔwɔ ɛnne a yɛde kasa nanso aha yi ɔrefrɛ ɔdɔ sɛ ɔnye ne so wɔ berɛ a ɔnyɛ nipa. 

Yei ma yɛhunu sɛ ɔdɔ redi dwuma sɛ onipa pɛpɛɛpɛ. Saa „sɛ nipa yɛ kasasu a ɛtwa 

mfonin kyerɛ atiefoɔ wɔ dwom no mu. Ɛha yi ɔdɔ gyina hɔ ma ne dɔfo a ɔrefrɛ no. Sɛ 

yɛhwɛ a yɛbɛhunu sɛ dwontofoɔ no de bi dii dwuma wɔ ne dwom no mu. “Ɔdɔ bɛku 

me”.  Ɔdɔ nyɛ nipa na atumi akum obi nanso sɛ wohwɛ tebea ɔdɔ no de abranteɛ no 

aduru mu a, wotumi hunu sɛ adwendwene bɛtumi akum no. Sɛ ɛba ne saa nso ayɛ bɛka sɛ 

ɔdɔ na akum no. Saa nneɛma a nkwa nnim na wɔredi dwuma sɛ nnipa yi retwa mfonin bi 

ato yɛn tirim 

 

4.2.9 Edin ntotomu  

Saa kasasu yi yɛ kasasuo no mu baako a ɔdwontofoɔ no daa no adi wɔ saa dwom yi mu. 

Yei yɛ berɛ a ne dwom no mu ɔde edin redi frafra ne dwom no mu de di dwuma de ka 

biribi de kyerɛ atiefoɔ. Ɔpanin baako daa no adi kyerɛɛ me sɛ sɛdeɛ ɔde edin ntotomu dii 

dwuma wɔ ne nnwom mu no ma nnwom no nso yɛ dɛ. Saa papa yɛ obi a n‟ani afi na ne 

mfeɛ kɔ anim kakra bɛyɛ aduoson (70).  Ɔkyerɛɛ sɛ, sɛ yɛhwɛ dwom “Bɛka me ho”  mu 

a, yɛbɛhunu biribi te sɛ “Mama Thess” a ɛda adi wɔ dwom no mu nkyekyɛmu nwɔtwe 

nsensaneeɛ (5ne 6), “Prince” a ɛwɔ nkyekyɛmu nwɔtwe hɔ ara nsensaneeɛ a ɛtɔ so 

mmienu sɛ ɔde adi dwuma wɔ dwom no mu yie. Dwontofoɔ no kyerɛ mu sɛ saa edin 

ahodoɔ a wɔbobɔɔ din yi yɛ nkurɔfoɔ bi a na wɔ ne wɔn aka bɔ mu di dwuma sononko bi 

nanso saa berɛ a na ɔreto dwom no na wɔnni hɔ. Yei nam so ma ɔrekae wɔ sɛdeɛ na wɔ 

ne wɔn nkabom anya nsunsuanesoɔ kɛse wɔ n‟asetena mu. Din bobɔ wɔ dwom no boa 

twe atiefoɔ adwene kɔ nneɛma a ɔpɛ sɛ wɔhunu nea nnipa binom ayɛ ama no. Sɛ yɛhwɛ 

dwom no mu a, yɛbɛhunu biribi te sɛ “Kyei Baffour” sɛ ɔde adi dwuma wɔ dwom no mu 

yie. Dwontofoɔ no kyerɛ mu sɛ saa edin ahodoɔ a wɔbobɔɔ din yi yɛ nkurɔfoɔ bi a na wɔ 

ne wɔn fra pa ara a anka ɔne wɔn bɔ mu di dwuma sononko bi nanso saa berɛ a na ɔreto 

dwom no na wɔnni hɔ. Yei na ɛnam so ma ɔrekae wɔn sɛdeɛ na wɔne wɔn nkabom anya 

nsunsuanesoɔ kɛse wɔ n‟asetena mu. 

 

4.2.10 Borɔfo ntotomu 

Yɛhunuu bio nso sɛ ɔdwontofoɔ no de Borɔfo ntotomu dii dwuma wɔ ne dwumadie no 

mu. Yei yɛ berɛ a ɔduruu baabi no ɔde borɔfo kasa frafra ne nsɛm ahodoɔ no mu. Ɛyɛ 

kwan baako nso adwontofoɔ taa fa so de nsɛm bi di dwoma wɔ dwontoɔ mu. Ɔkyerɛ mu 

sɛ ɛboa ma dwom no sesa ne su kakra te sɛ deɛ ɛde nsɛm foforɔ bi aba dwom no mu no. 

Saa kasasuo ahodoɔ a mada no adi wɔ dwom yi mu no yɛ deɛ ɔtwerɛfoɔ no de dii dwuma 

wɔ dwom no mu. Ɔdaa no adi sɛ, ne botaeɛ titire ne sɛ saa kasasuo yi bɛma dwom no ayɛ 

dɛ. Yei yɛ berɛ a ne dwom no mu ɔde edin redi afrafra wɔ ne dwom no mu de adi dwuma 

de aka biribi de akyerɛ atiefoɔ. Sɛ yɛhwɛ dwom “Akwadaa wesewa” no mu a, ɛyɛ 

nkyekyɛmu num nsensaneeɛ nan (4) no mu a, yɛbɛhunu biribi te sɛ “Kofi Kyei Baffour 

ɔne ne yere Fausty wɔ Jesseydough Germany” sɛ ɔde adi dwuma wɔ dwom no mu yie. 

Ɔpanin bi a wanya mfeɛ bɛyɛ sɛaduoson (70) kyerɛɛ mu sɛ berɛ ɔtiee Amakye Dede no 

ɔkyerɛɛ mu sɛ saa edin ahodoɔ a wɔbobɔɔ din yi yɛ nkurɔfoɔ bi a na wɔ ne wɔn fra pa ara 

a anka ɔne wɔn bɔ mu di dwuma sononko bi nanso saa berɛ a na ɔreto dwom no na wɔnni 

hɔ. Yei na ɛnam so ma ɔrekae wɔn sɛdeɛ na wɔne wɔn nkabom anya nsunsuanesoɔ kɛse 

wɔ n‟asetena mu. Yɛhunuu bio nso sɛ ɔdwontofoɔ no de Borɔfo ntotomu dii dwuma wɔ 

ne dwumadie no mu. Yei yɛ berɛ a ɔduruu baabi no ɔde borɔfo kasa frafra ne nsɛm 

ahodoɔ no mu. Ɛyɛ kwan baako nso a adwontofoɔ taa fa so de nsɛm bi di dwuma wɔ 

dwontoɔ mu. Ɔkyerɛ mu sɛ ɛboa ma dwom no sesa ne su kakra te sɛ deɛ ɛde nsɛm foforɔ 

bi aba dwom no mu no. Sɛ yɛhwɛ dwom no mu a yɛbɛhunu biribi te sɛ “Kings motors” 

da adi wɔ dwom no mu a ɔrekyerɛ ne nyɔnko bi ɔyɛ adwuma wɔ saa beaeɛ no. 

Yɛbɛtumi aka bio nso sɛ dwontofoɔ no de Twi ne Borɔfo ntotomu dii dwuma wɔ dwom 

no mu. Yei yɛ berɛ a wɔ ɔkasamu bi mu no yɛbɛhunu sɛ ɔtwerɛfoɔ anaa dwontofoɔ bi de 

Twi ne borɔfo kasa nyinaa redi dwuma wɔ ne kasa mu. Sɛ yɛhwɛ dwom no mu a yɛhunu 

biribi te sɛ “tuntum black” sɛ ɛnam dwom nomu. Ɔkyerɛɛ mu sɛ ɔde saa kasa anaa 

nsɛmfua yi nyinaa dii dwuma ama anigyeɛ ahyɛ dwom no mu.  

 

4.2.11 Nsɛmfuafɛm  

Nsɛmfuafɛm nso yɛ kasasu baako a ɛpuee wɔ dwom yi mu. Ɛyɛ kwan a yɛfa so fa nsɛm 

bi firi kasa bi mu de di dwuma wɔ kasa foforɔ bi mu wɔ berɛ a yɛde saa kasa no mu 

atwerɛdeɛ na ɛretwerɛ saa asɛmfua a yɛde redi dwuma no (Boahene, 2001). Sɛ yɛhwɛ a 

yɛbɛhunu asɛmfua bi te sɛ blakii a ɛda adi wɔ dwom “Akɔdaa waeswa” mu nkyekyɛmu a 

ɛdi kan no nsensaneeɛ a ɛtɔ so (10) no mu a, yɛbɛhunu sɛ ɔdwontofoɔ yi afɛm afiri 

Borɔfo kasa mu na ɔde Twi atwerɛdeɛ atwerɛ. Ɔkyerɛɛ mu sɛ ɛnyɛ sɛ ɔntumi nya nteaseɛ 

mma borɔfo kasa no na mmom na ɔpɛ sɛ ɔyɛ no saa sɛnea ɛbɛyɛ na dwom no bɛyɛ anika.  

Sɛ yɛhwɛ a yɛbɛhunu asɛmfua bi te sɛ “lɛtɛ” a ɛda adi wɔ dwom  “Madamfo pa” mu 

nkyekyeɛmu nwɔtwe nsensaneeɛ nson sɛ dwontofoɔ yi afɛm afiri Borɔfo kasa mu na ɔde 

Twi atwerɛdeɛ atwerɛ. Atwerɛdeɛ agyinahyɛdeɛ nso da adi wɔ mu. Yei yɛ berɛ a yɛde 

atwerɛdeɛ tumi gyina hɔ ma edin bi. Sɛ yɛbɛhwɛ a dwontofoɔ yi de F.K dii dwuma wɔ ne 

dwom no mu ɛyɛ nkyekyɛmu (4) nsensaneeɛ a ɛtɔ so (5) de gyinaa hɔ maa nipa pɔtee bi a 

ɛboa ma dwom no yɛ dɛ.  

4.2.12 Nyinahɔmma. 

“Yie kyerɛ sɛ yɛ de adeɛ X retoto a adeɛ foforɔ Y a ɛne no nsɛ anaa ɛne no nni twaka 

biara ho” (Agyekum, 2011). Sɛ ɛba no sei a, wobɛhunu sɛ suban a ɛda adi wɔ nipa no mu 

na ɛnne adeɛ no sɛ. Dwontofoɔ ahodoɔ taa de di dwuma wɔ wɔn dwumadie mu.  Yei na 

berɛ a mebisaa ɔpanin bi a na wanya mfeɛ bɛyɛ aduosia nwɔtwe na ɔkyerɛɛ sɛ yɛhwɛ 

Amakye Dede dwom “Akɔdaa wesewa” mu saa na ɛdaa adi wɔ saa dwom yi mu. Biribi te 

sɛ “ mmɔborɔwa” a ɛwɔ dwom no nkyekyɛmu nson ɛyɛ nsensaneeɛ (1, 2, 11 ne 12) mu 

yɛbɛhunu sɛ ɔde saa asɛmfua no redi dwuma regyina hɔ ama deɛ ɔrehwehwɛ ne dɔfo no. 

Ɛfiri sɛ ɔno na wayɛ mmɔbɔ. Ɔsan nso de anomaa ba dii dwuma de yɛɛ nhynahɔma wɔ 

ne dwom no mu wɔ nkyekyɛmu korɔ yi ara ne nsensaneeɛ korɔ yi ara de twaa mfonin 

danee asɛm no te sɛ ɛnyɛ ɔno na n‟ani agyina ne dɔ no. Saa kasasu yi taa de atiefoɔ kɔ 

adwenedwene mu kakra wɔ dwom mu..  

 

4.2.13 Nnyegyeeɛ sɛ adwene 

Agyekum (2011) kyerɛ mu sɛ ɛgyna hɔ ma nnyegyeeɛ a ɛwɔ nkyerɛaseɛ a yɛtumi gyina 

sɛdeɛ nnyehyeeɛ no si teɛ so hunu deɛ asɛm no kyerɛ. Sɛ yɛhwɛ dwom “Aɔdaa weswa” 

no mu a yɛbɛhunu biribi te sɛ “Mmaa pɛ sokoo, sokoo na mmaa pɛ” yɛ adeɛ a ɔtwerɛfoɔ 

no de dii dwuma wɔ nkyekyɛmu (4) no mu paa ara. Ɔpanin bi a wanya mfeɛ bɛyɛ sɛ (50) 

kyerɛ sɛ mpɛn pii no ɛbɛhia sɛ adwontoɔ anaa nnwoma twerɛfoɔ bɛka nsɛm bi a 

ɛbɛgyegye w‟adwene mu na aka biribi akyerɛ . Na saa pɛpɛɛpɛ na ɔtwerɛfoɔ no nam so 

de saa asɛm yi de dii dwuma de kyerɛɛ sɛdeɛ mmaa pɛ adeɛ a ɛyɛ fo si fa. Ɔde toa so 

kyerɛ mu sɛ mmaa a wɔaba deɛ sɛ wonni sika a wɔmpɛ wo. Yei kyerɛ sɛdeɛ asɛmfua 

„sokoo‟ reda no adi wɔ anwonsɛm no mu. Sɛ Ɔtwerɛfoɔ no bɛka sɛ mmaa pɛ sika no, ɔse 

University of Education,Winneba http://ir.uew.edu.gh



102 
 

mmaa pɛ sokoo. Ɛwɔ mu sɛ wanka sika deɛ nanso sɛdeɛ dwom no teɛ no sɛ ɔbɔ sokoo so 

a obiara de n‟adwene bu sɛ dwontoni yi reka sika anaa adeɛ a ɛyɛ fo ho asɛm. Saa 

kasasuo ahodoɔ a mada no adi wɔ dwom yi mu no yɛ deɛ ɔtwerɛfoɔ no de dii dwuma wɔ 

dwom no mu. Ɔdaa no adi sɛ, ne botaeɛ titire ne sɛ saa kasasuo yi bɛma dwom dwom no 

ayɛ dɛ. Bio nso, ɛboa ma mpanimfoɔ ani gye dwom no ho. Ɛne sɛ berɛ a mpanimfoɔ bɛte 

sɛ obi de saa nsɛnsɛm yi redi dwuma wɔ ne dwom mu no, wɔde wɔn ho hyɛ mu tie dwom 

no. Ɛbi nso tumi yɛ nsisodua ma ɔtwerɛfoɔ no botaeɛ a ɔpɛ sɛ ɔda no adi de kyerɛ no. 

 

4.3 Suahunu ahodoɔ binom 

Haelaefo dwom yɛ dwom a wɔahyehyɛ no te sɛ anwensɛm. Yɛbɛhwɛ a, yɛbɛhunu sɛ 

anwensɛm nso yɛ ano kasadwini no mu baako. Ɛna adeɛ baako a ɛwɔ sɛ yɛhyɛ ne nso wɔ 

kasadwini mu ne sɛ ɛde nsɛmpɔ atitire anaa bataeɛ bi pue abɔnten ma bɛhɛadefoɔ ne 

atiefoɔ. Saa pɛpɛɛpɛ na nsɛm a meboaa ano firii nnipa a mede wɔn dii dwuma wɔ 

nhwehwɛmu yi mu no daa no adi sɛ Amakye Dede dwom yɛ dwom a ɛmu nsɛm no ka 

nsɛm a ɛfa nnipa abrabɔ ho. Yei na so ma wɔdaa suahuhu ahodoɔ binom a wɔnya wɔ 

Amakye Dede nnwom  mede dii dwuma no mu.  

 

4.3.1 Onipa yɛ dɛ 

Ɔpanin baako a na n‟ani afi a mehunuu sɛ ɔtaa tie Amakye Dede nnwom ahodoɔ kyerɛɛ 

mu ma metee aseɛ sɛ Amakye Dede nnwom ma onipa hunu sɛ sɛ obi wɔ wo nkyɛn a ɛhia 

papaapa. Saa ɔpanin yɛ ɔpanin bi a na wanya mfeɛ bɛyɛ aduosia (60). Ɔkyerɛɛ mu sɛ 

mpanimfoɔ sɛ, “onipa yɛ dɛ nanso yɛnwe ne nam” ne nyinaa ne sɛ, onipa wɔ wo nkyɛn a 

wɔyɛ wo nsa so boafoɔ a ɔtumi yɛ nneɛma bi a mpo sɛ ahokyerɛ ba w‟akwan mu anaa 

mpo sɛ wo ware a ɔbɛtumi ayɛ ama wo. Ɔkyerɛɛ sɛ sɛ wotie dwom “Adukrom nsuo” na 

sɛ wohwɛ nsɛm a ɛda adi wɔ mu a, ɛma wohunu sɛnea onipa yɛ dɛ si fa. Ɔse sɛ wotie 

nsɛm bi te sɛ ɔdɔ kɔe akyɛ “adukro mu nsuo akɔnnɔ akɔnnɔ merenya obi ama wasa bi 

ama me anom wɔ nkyekyɛmu nsia (6) nsensaneeɛ nwɔtwe (8) ne “ɔdɔ kɔeɛ akyɛakyɛ ee” 

wɔ dwom no nkyekyɛmu baako nsensaneeɛ nkron (9) no sdeɛ ɔtofoɔ no de dii dwuma no 

a, yɛbɛhunu sɛ firi a ne dɔfo no afiri ne nkyɛn no ha no yie. Ɔkyerɛ sɛ ɛnyɛ ni a ɔnni ne 

nkyɛn no na ɛha no na mmom sɛ ɔkae mmoa a ɔwɔ ne nkyɛn a ɔde boa no na saa berɛ no 

ɔnnya saa mmoa no bio a na ɔhunu sɛ onipa ho hia wɔ nnipa abrabɔ mu. Afei sɛ yɛhwɛ ne 

dwom bi te sɛ “Merefrɛ wo”  mu saa na yɛbɛhunu sɛ mmɛ binom a ɔde dii dwuma da no 

adi pefee. Sɛ yɛhwɛ ɛbɛ bi te sɛ “dua a ɛbɛn na etwie” wɔ dwom no nkyekyɛmu a ɛdi kan 

hɔ ne nsensaneeɛ a ɛtɔ so mmienu no a, yɛhunu sɛ nnipa baanu anaa nea ɛboro saa wɔ hɔ 

a ɛho hia pa ara wɔ yɛn daa daa asetena mu. 

 

4.3.2 Baanu so a ɛmia 

Me nsɛm a meboaa ano no mu no, ɛbɛdaa adi sɛ Amakye Dede nnwom ahodoɔ no da 

suahunu bi te sɛ nkabom adi. Ɔkyerɛɛ sɛ sɛ yɛhwɛ ne dwom “bɛka me ho” mu a 

yɛbɛhunu sɛ nsɛm ahodoɔ dodoɔ a ɔde dii dwuma no nyinaa kasa fa nkabom ho. Saa 

ɔpanin yi yɛ obi a na ne mfeɛ kɔ anim kakra bɛyɛ adunum nnum. Ɔma me tee aseɛ sɛ saa 

dwom yi mu no yɛbɛhunu sɛ nkyekyɛmu biara no ɔtofoɔ no de “bɛka me ho” dii dwuma a 

na ɔde rekyerɛ sɛnea nkabom da adi wɔ dwom no mu. Afei sɛyɛhwɛ ne dwom “Akɔdaa 

wesewa” mu nso a saa na nkabom da adi wɔ mu. Sɛ yɛhwɛkasasin ahodoɔ binom a ɔde 

dii dwuma wɔ nkyekyɛmu ɛtɔ mmiɛnsa nsensaneeɛ ɛdi kan ne nea mmiɛnsa no mu. 

yɛbɛhunu biribi te sɛ “…Sɛ wonni hɔ a meda a ɛnna oo ….ɔdɔ ɛnni hɔ a meda a ɛnna 

ee”dii dwuma ma yɛhunu nkabom yɛ adeɛ a ɛho hia wɔ ɔdɔ mu.  

 

4.3.3 Abɔdeɛ bɔbea nnyiyimu 

Afei, ɔbaa panin bi a na wanya mfeɛ aduosia (60) nso kyerɛɛmu sɛ n‟ani gye Amakye 

Dede dwom ho paa ara nanso baabi a ɔnyaa suahunu a ɔdii ne yaw kakra yɛ sɛ ɔyɛɛ 

abɔdeɛ bɔbea nyiyimu wɔ ne dwom “Akɔdaa wesesa” mu. yei ne sɛ ɔdaa Akanfoɔ 

asetena mu nhyehyɛeɛ sononko bi a wɔnam wɔn gyidie ne amammerɛ ahodoɔ so de abata 

bɔbea ho. Wɔ Akanfoɔ gyedie mu no wɔwɔ adwene bi sɛ mmaa nko ara na wɔpɛadeɛ a 

ɛyɛ sokoo anaa wɔn ani gye adepa ho wɔ abrabɔ mu. Yɛhunu no wɔ dwom no mu 

nkyekyɛmu num (5) nsensaneeɛ a ɛtwa toɔ ne sɛ “ Sokoo ee, sokoo na mmaa pɛɛ“ Afei, 

ɔkyerɛɛ me sɛ sɛ yɛhwɛ dwom no mu nkyekyɛmu a ɛtɔ so nan (4) ne nsensaneeɛ a ɛdi kan 

(1) sɛ “… Mmaa pɛ deɛ adeɛ wɔ” Ɔbaa panin yi kyerɛɛ sɛ ɛnyɛ mmaa nko ara na wɔpɛ 

nea adeɛ wɔ na mmarima nso pɛ. Ne korakora no ɔkyerɛɛ mu saa deɛ nanso yei da adi wɔ 

dwom no de kyerɛ mmaa sɛ wɔnnyae sika aniberɛ a wɔde kɔ awareɛ no na sɛ wode 

sikasɛm kɔ awareɛ na sɛ ɔdɔ nnim a ɛnyina. 

 

4.3.4 Akanfoɔ gyidie wɔ owuo akyi 

Awuraa bi a ɔno nso anya mfeɛ bɛyɛ aduonum num (55) kyerɛɛ sɛ Amakye  Dede 

nnwom ahodoɔ no mu nsɛm tumi kasa kyerɛ afoforɔ ma ɔte nsɛm bi ase wɔ nnipa asetena 

mu. Ɔkyerɛɛ sɛ Akanfoɔ yɛ nnipakuo bi a wɔntoto wɔn amammerɛ ne wɔn amanneɛ a ɛfa 

owuo ho koraa. Ɔkyerɛɛ sɛ, sɛ wohwɛ ne dwom “ M‟adamfo pa” mu ɔda no adi pefee ma 

wohunu sɛ twaka bi da awufoɔ ne ateasefoɔ ntam. Sɛ yɛhwɛ dwom no mu nkyekyɛmu 

baako anaa deɛ ɛdi kan nsensaneeɛ (3) no mu a, ɔde kasasini bi te sɛ “Ɔmfa nkɔma yɛn 

akora, ɔde atɔ nsuo anom” a ɔde rekyerɛ ama yɛate aseɛ sɛ Akanfoɔ wɔ gyidie sɛ nipa wu 

na sɛ ɔfiri ateasefoɔ asase yi so ɔkɔ beaeɛ foforɔ, yei nti na ɔfaa ne sɛ amadeɛ de rema 

owufoɔ. Saa ara nso na wɔhunu ne sɛ owuo yɛ akwantuo ma ɔdasani biara. Na sɛnea 

ɔkwantuni biara tu kwan a ɔde nsuo nante no saa pɛpɛɛpɛ na ateasefoɔhunu no sɛ awufoɔ 

nso retu kwan ɛnti wɔbɛhia nsuo. Yei na ɛnam so ma ɔde nsɛm bi te sɛ “ Sukɔm bɛkum 

yɛakoraa saman kwan mu” a ɛreda Akanfoɔ gyidie a wɔwɔ wɔ owuo akyi akwantuo mu. 

Ɔkyerɛɛ sɛ yei ama no ahunu sɛ sɛ ɔte asase yi so no, sɛ owu a ɔwɔ beaeɛ bi a ɔbɛkɔ a ɛyɛ 

asamando.  

 

4.3.5 Ɔdɔ mu nteaseɛ  

Afei ɛbɛtɔɔ dwa sɛ sɛ woyɛ obi a wotaa tie Amakye Dede nnwom a ɛfa ɔdɔ ho a, ɔma 

wote aseɛ sɛ adeɛ a ɛma ɔdɔ gyina wɔawareɛ mu ne ɔdɔ mu nteaseɛ. Yei yɛ  nea owura bi 

a wanya mfeɛ aduosia mmienu (62) de too dwa wɔ me nsɛm a meboaa ano no mu. 

Ɔkyerɛɛ sɛ ɛyɛ Amakye Dede dwom “Bɛka me ho” mu a, yɛbɛhunu sɛ nsɛm binom 

nenam mu a ɛreka sɛdeɛ nteaseɛ ma ɔdɔ gyina wɔ awareɛ mu. Sɛ yɛhwɛ dwom no mu 

nkyekyɛmu mmienu (2) no mu nsensaneeeɛ a ɛtɔ so (13) ne (14) no mu yɛbɛhunu nsɛm 

bi te sɛ; “ Ebi se ɔdɔ de aduro na ayɛ me, nso ɔdɔ mu aduro nyinaa ne nteaseɛ nko ara” 

Dwom no kɔ soda no adi wɔ nkyekyɛmu num (5) nsensaneeɛ (12) no sɛ “ ɔdɔ ho nteaseɛ 

ne aboterɛ nko ara.  Yei da no adi ma yɛnya suahunu bi sɛ onipa biara a ɔpɛ sɛ n‟awareɛ 

gyina no nhwehwɛ aboterɛ ne nteaseɛ na ɛno na ɛbɛboa no ama n‟awareɛ no atumi adi 

mu.  

4.4 Tɔfabɔ  

Ɛda adi wɔ mpɛnsɛmpɛnsɛnmu yi mu sɛ Amakye Dede nnwom ahodoɔ a mede dii 

dwuma no mu nsɛmpɔ titire no bi yɛ nsɛm a ɛfa nnipa abrabɔ anaa asetena yi mu ho. Ɛbi 

ne awareɛ, ɔdɔ, owuo, hwanmɔdie, akutiabɔ, akwantuo ne owuo ho. Sɛ yɛfa saa nnwom 

ahodoɔ yi a yɛbɛhu sɛ ɛyɛ afutusɛm kɛseɛ de ma nnipa biara. Kasasu bi te sɛ nnyinahɔma, 

ntimu, ampɛ mmuaeɛ asɛmmisa ne abirabɔsɛm yi da abrabɔ mu suahunu ankasa adi de 

kyerɛ yɛn. Ɛyɛ Afutusɛm a Amakye Dede nam kasasuo ahodoɔ a ɛda adi wɔ Akanfoɔ 

kasa a daa nyinaa ɛkasa kyerɛ nnipa ma ɛbinom tumi ma nnipa binom sesa wɔn abrabɔ na 

ɔnam saa nnwom ahodoɔ yi so rekasa kyerɛ yɛn.  Nsɛnpɔtitire a ɛda adi wɔ nnwom hodoɔ 

yi mu no yɛ nsɛm a ɛfa suahunu a nnipa binom akɔmu na ɔreyi no adi de akyerɛ afoforɔ 

ne atiefoɔ sɛ yɛmfa nyɛ abrabɔ mu susudua. Nnwom yi kɔ so yi nneɛma ahodoɔ bi adi de 

twa mfonin wɔ adwendwene mu de kyerɛ yɛn sɛdeɛ yɛde yɛn ani bɛsi so na yɛasesa afiri 

saa nnoɔma bi a ɛmmoa yɛn ho. Ɛda adi wɔ nnnwom ahodoɔ yi mu ma yɛhunu sɛ, nsɛm a 

ɛpue mu no bi yɛ anigyesɛm, awerɛhosɛm ɛna ɛbi nso yɛ deɛ yɛde tu fo ne deɛ yɛde 

kyekyere werɛ. 

 

Afei, yɛnam saa mpɛnsɛmpɛnsɛmu yi mu anya suahunu ahodoɔ bi a ɛbɛboa yɛn wɔ yɛn 

daa daa asetena yi. Weinom binom ne awareɛ mu nteaseɛ ne aboterɛ, Akanfoɔ gyidie wɔ 

ateasefoɔ ne awufoɔ  ntam, Abɔdeɛ bɔbea nyiyimu a ɛda adi wɔ nnwom ahodoɔ yi bi mu 

na  ɛboa ma yɛhunu sɛ ɛhia sɛ mmaa de wɔn werɛ bɛhyɛ sika mu de akɔ awareɛ ne sɛnea 

nkabom wɔ awareɛ mu ma awareɛ tumi tim.  

ƆFA A ƐTƆ SO NUM 

KWAN A KASAPA ADWENEMSƐM TIƆRI NO SI DA ADI WƆ 

AMAKYE DEDE NNWOM AHODOƆ A MADA NO ADI NO MU 

5.0 Nnianimu 

Akanfoɔ wɔ akwan ahodoɔ a wɔfa so ne afoforɔ di wɔn ho nkitaho. Sɛ ɛba nnipa ho 

nkitahodie sɛ yɛde kasa redi dwuma a ɛho hia yie pa ara wɔ nnipa abrabɔ mu. Yei nti 

yɛhunu kasa (speaking) sɛ ɛyɛ ɔkwan a nnipa fa so di wɔn ho nkitaho (Afoakwa, 1994). 

Akanfoɔ yɛ nnipakuo bi a daa nyinaa no wɔhwehwɛ sɛ wɔnam kasa so bɛda wɔn suban 

ne wɔn abrabɔ mu nsɛm adi. Nkitahodie biara a wɔnam ano ne ɛnne so die wɔ nnipa 

baanu anaa dodoɔ ntam no, wɔhwehwɛ sɛ ansa na nkitahodie no bɛkɔ awieeɛ no na ɛde 

nsunsuanesoɔ pa bi abɛtɔ wɔn ntam.  

  

5.1 Kasapa nnyinasoɔ (S.P.E.A.K.I.N.G) ne sɛdeɛ ɛda adi wɔ Amakye Dede dwom 

mu 

Agyekum (2011) kyerɛ anom kasadwini mu sɛ ɛyɛ bɔsrɛmka ne kasa a yɛahyɛ da anwono 

de asaasae a ɛda nnipakuo bi anaa ankorɛankorɛ bi suahunu, nnepa, amammerɛ 

anyamesom ne wɔn gyidie wɔ berɛ bi mu de ato hɔ de agya nkyirimma. Ɛyɛ kasadwini bi 

a yɛde yɛn ano na ɛka a yɛn nananom de agya nkyirimma (Okpewho, 1992). Anom 

kasadwini nhwɛsoɔ bi ne amoma, anansesɛm, abisaa, mmɛ, aborɔme, nsuiɛ, nsaguo, 

akanfoɔ nnwom ne deɛ ɛkeka ho. Yei nam so ma mehunu sɛ Amakye Dede nnwom yi 

nso fra kasa adwiniɛ no mu na ɛho bɛhia sɛ ɛnya kasapa nnyinasoɔ de yɛ ho 

mpɛnsɛmpɛnsɛmu ma yɛhunu sɛdeɛ wɔde kasa ahodoɔ dii dwuma.  

Sɛ yɛhwɛ saa dwom yi a yɛbɛhunu sɛ adwempɔ a ɔdwontofoɔ yi de reto dwa yɛ ɔdɔ. 

dwom yi kyerɛɛ sɛdeɛ ɔdɔ si bi da adi wɔ nnipa astena mu. Yei nam so ma ɔde nsɛmfua 

ahodoɔ bi dii dwuma a ɛboa no ma dwom yi tumi nyaa nsunsuansoɔ pa wɔ ɔnwotofoɔ ne 

atiefoɔ no ntam. 

 

Sɛ yɛhwɛ dwomtoɔ mu a beaeɛ a dwom yi da ne ho a adi hia a ɛma yɛbɛhunu kwan a 

dwontofoɔ yi de ne kasa ahodoɔ wasaesae dii dwuma wɔ wɔn asetena mu. Yei nam so 

maa ɔtwerɛfoɔ hwɛ hunu sɛdeɛ ɔde kasasuo ahodoɔ bi bɛhyehyɛ ne dwom no mu amma 

ɛde asomdwoe aba ɔne n‟atiefoɔ no ntam. Saa beaeɛ yi bɛtumi ayɛ beaeɛ a nkurɔfoɔ 

wɔbɛtɔ kasɛte bɛbɔ dwom de akyerɛ atiefoɔ no. Beaeɛ bi te sɛ ayefohyiase, berɛ ɔregye 

awareɛ apontoɔ bi ase anaa anigyebea bi a adɔfo ahyia regye wɔn ani. Saa kasɛtetɔnfoɔ yi 

mpo bɛbɔ dwom no a ɛwɔ sɛ wɔhwɛ hunu sɛ beaeɛ a dwom no rekɔ so ɛntumi nkɔfa asɛm 

biara mma. Sɛ yɛhwɛ a yɛbɛhunu sɛ ɛnam sɛ nnwom no dodoɔ yɛ ɔdɔ ho dwom nti no, 

ɔde nsɛm bi te sɛ kasakoa ne mmɛ dii dwuma maa mpanimfoɔ wɔtie nnwom yi no. 

 

Afei, sɛ yɛhwɛ dwom mu nso a atiefoɔ ho hia pa ara wɔ dwom mu. Yei kyerɛ nnipa a 

atwa ahyia beaeɛ a dwom no rekɔ so na wɔretie no. Ɛha yi ɛbɛtumi aba sɛ nnipa a atwa 

ahyia saa beaeɛ no retie dwom no anaa dwom a ɛrekɔ abɔntene so wɔn a wɔbɛtie no 

bɛtumi ayɛ mmpanimfoɔ, mmaisriwa anaa mmɔfra ɛno nti na ɛho bɛhia sɛ ɔdwontofoɔ no 

hwɛ saa nnoɔma yi nyinaa wɔ berɛ a ɔde ne dwom no repue abɔntene no. Ɛwɔ sɛ ɔkasafoɔ 

no hwɛ atiefoɔ nn, dwuma a wɔdi ne nkitahodie a ɛda ɔne atiefoɔ no ntam. Atiefoɔ yi 

bɛtumi ayɛ asɔre mma, bɛhwɛadefoɔ, asukuufoɔ, ɔmanfoɔ ne wɔn a wɔkeka ho pii. Ɛha 

na ɛbɛboa ɔtofoɔ no ama no ahunu sɛ ne nsɛm no bi wɔ hɔ a ɛwɔ sɛ ɛyɛ pempen kasa 

University of Education,Winneba http://ir.uew.edu.gh



109 
 

anaa ɛbɛhia sɛ ɔfura nsɛm bi ho ntoma. Sɛ wohwɛ nsɛm bi a ɛda adi a wotumi hunu sɛ 

ɛbinom wɔ hɔ a anka ɔdwomfoɔ no bɛtumi aka no traa nanso berɛ a ɔhunuu sɛ ɔde dwom 

no rema ɔmanfoɔ dodoɔ no ara nti yei nam so maa ɔde kasasuo ahodoɔ bi dii dwuma. Sɛ 

yɛhwɛ ɛbɛ bi te sɛ baako werɛ aduro a ɛgu ne obi ntɔn n‟akokɔ bedeɛ kwa wɔ dwom no 

mu a anka ɔtofoɔ no bɛtumi aka no traa saa nanso ɔde ɛbɛ dii dwuma. Ne nyinaa ne sɛ 

ɔhunu sɛ dwom no a ɛrepue abɔntene so no ɛnyɛ mmɔfra na ɔrebɛtie na mmom ɛyɛ 

mpanimfoɔ dowm. Yei ma yɛhunu sɛ sɛ ɔdwontofoɔ bi de dwom repue abɔntene so 

ɔbɛhwɛ atiefoɔ nso wɔ ne dwumadie no mu.  

 

Berɛ a dwontofoɔ no pɛ sɛ atiefoɔ no hunu ne botaeɛ nti a ɔde saa dwom no repue 

abɔntene so nso ho hia pa ara. Sɛ yɛhwɛ dwom mu a mpɛn pii no botaeɛ a ɛtaa tɔ dwa mu 

no bi tumi yɛ akutiabɔ, ɛbi tumi yɛ nkuranhyɛ ne deɛ ɛkeka ho pii. Ɛbɛtumi aba sɛ 

dwontofoɔ no pɛ sɛ ɔto de gyegye n‟ani anaa sɛ n‟atiefoɔ ani kɛkɛ nanso ɛho bɛhia sɛ 

ɔhwɛ ne botaeɛ no ho nsunsuansoɔ a ɛbɛnya wɔ atiefoɔ ne ɔno ankasa ɔtofoɔ no so ama 

wahunu kwan a ɔbɛfa so de nsɛm no apue dwam. Sɛ yɛhwɛ dwom ahodoɔ ɛwɔ Amakye 

Dede dwom mu a yɛbɛhunu sɛ mpɛn pii no nyinaa no ɔreyi sɛdeɛ ɔdɔ da adi wɔ nnipa 

asetena mu ne ɔdɔ ho nsunsuansoɔ wɔ adɔfoɔ ntam. Yei nam so ma daa nyinaa no ɔde 

atenka nsɛm bi de wurawura ne dwom no mu ma ɔne atiefoɔ ntam yɛ kama. 

 

Ɛrekame ayɛ sɛ sɛnea nhyehyɛeɛ teɛ wɔ kasa dwumadiemu no ho hia. Yei na ɛbɛkyerɛ 

dwontofoɔ no hyehyɛ kwan a ɔbɛfa so de ne dwom no mu nsɛm bɛpue abɔntene so. Ɛwɔ 

sɛ dwontofoɔ hwɛ sɛdeɛ sɛdeɛ ɔbɛhyehyɛ ne dwom no. Sɛ ebia ne mfitiaseɛ, mfimfini ne 

n‟awieeɛ no nyinaa na ɛnam so aboa ano ama ne dwom no adi mu. Sɛ ɛkɔba sɛ ne botaeɛ 

nti a ɔde reto dwom no yɛ ɔdɔ sɛdeɛ ɛda adi wɔ nnwom ahodoɔ no mu a ɛwɔ ɔde nsɛm bi 

a ɛfa ɔdɔ ho na ɛbɛtumi atwe atiefoɔ no adwene aba dwom no so. Sɛ ɛba no sei  a deɛ 

yɛhunu ne sɛ dwontofoɔ yi tumi bɔ ɔdɔ so firi dwom no ahyɛaseɛ de kɔsi awieeɛ de ka ne 

nsɛm nyinaa bɔ no tɔfa. 

 

Bio nso, tebea a tebea anaa yɛbea a ɔwɔ mu nti a ɔreto dwom no ho nso hia. Yei ma 

yɛhunu sɛ dwontofoɔ no wɔ anigyeɛ mu, awerɛhoɔ mu, ɔyea mu, ateetee mu. abufuo mu 

ne deɛ ɛkeka ho pii. Yeinam so bɛma wahunu ɔkwan a ɔbɛfa so de ne nsɛm ne ato dwa 

amma amfa ɔhaw biara amma ɔne n‟atiefoɔ no ntam. Ne nyinaa ne sɛ mpɛn pii no tebea a 

obi wɔ mu tumi nya nsunsuansoɔ kɛseɛ pa ara wɔ ne dwumadie a ɔredi no so. Sɛ obi ani 

gye na ɔrekasa a nsɛmfua ɔde di dwuma ne nneyɛɛ a ɔda no adi da nso wɔ obi a ɔwɔ 

awerɛhoɔ anaa ahokyerɛ bi mu. Yei bɛboa ama sɛ nsɛm bi wɔ hɔ mpo a ɔde abufuo bɛka 

ma ɛde ɔhaw aba watumi afura ho ntoma anaa akɔ ho anwan na wanka no penpe kasa na 

ɛde oyene bi aba. Yei da no adi ma yɛhunu sɛ ansa na wode dwom bɛpue abɔntene so no 

di kan hwɛ wo tebea a wowɔ mu na aboa ma wahunu wo nsɛmfua ne kasasuo ahodoɔ a 

wode bɛdi dwuma. Aha yi yɛbɛhwɛ a yɛbɛhunu sɛ ɛduru baabi na ɔwɔ awerɛhoɔ mu. Sɛ 

yɛhwɛ nsɛm bi te sɛ ɔdɔ nni hɔ a medidi a ɛnyɛ yie a. Yei kyerɛ awerɛhoɔ a na ɔwɔ mu. 

Ɛnna meda a ɛnna saa nsɛm yi nyinaa pue mu de kyerɛ aniberɛ a ɔtofoɔ no ani abere. 

 Berɛ a ɛho hia pa ara wɔ dwumadie no mu yɛ kasa no a wode redi dwuma no. Ɛwɔ sɛ 

dwontofoɔ no bɛhwɛ kasa a ɔde bɛdi dwuma no yie. Yei na ɛnam so nti Amakye Dede 

dwom biara a ɛfa ɔdɔ ho da adi pefee ma sɛ wote dwom no mpo a ɛtumi kyerɛ wo sɛdeɛ 

ɔdɔ akwan teɛ ama ɛmu nsɛm no tumi kyekyere nnipa binom a wɔtie dwom no werɛ. Sɛ 

awarefoɔ na wɔretie a wɔn ntam te sɛn wɔ efie, sɛ obi ne ne mpena anaa ne dɔfo bi na 

wɔretie a sɛn na ɔbɛfa dwom no nsɛm no. Ɛbɛtumi aba sɛ wɔn a wɔtie dwom no ntam 

nyɛ. Yei nti sɛ ɛkɔba sɛ nsɛm bi a ɛmfata te sɛ kasatwie nenam dwom no mu a ɛbɛtumi de 

ɔhaw aba. Ne saa nti na ɛho bɛhia sɛ dwontofoɔ yi bɛhwɛ kasa a ɔde bɛdi dwuma no yie 

na amfa ntawantawa amma atiefoɔ ntam. 

 

Ɔkasa mmara nhyehyɛeɛ a ɛwɔ kasa ho, nkyerɛkyerɛmu ne kasa nteaseɛ. Ɔkwan a 

ɔkasafoɔ no bɛfa so de kasa mmara nhyehyɛeɛ no adi dwuma no bɛgyina nsɛmfua, 

kasasini, ɔkasamufa ne ɔkasamu ahodoɔ a ɔde bɛdi dwuma no. Yei mu na atiefoɔ no bɛfa 

nteaseɛ a ɛwɔ nsɛmfua no so de agye wo dwumadie no atomu. Aha na ɛbɛhia sɛ 

dwontofoɔ no de ɔpɔ kasa ahodoɔ bi dii dwuma wɔ dwom no mu. Ɔpɔ kasa bi te sɛ mepa 

wo kyɛw, mesrɛ me ka, sɛbe ne deɛ ɛkeka ho sɛdeɛ ɛdaa adi wɔ nnwom ahodoɔ mu no. 

Saa nsɛm yi tumi pue wɔ dwontofoɔ no dwom mu a ɛtumi yi no firi ɔhaw mu. Mpɛn pii 

no ɛtumi ba sɛ Amakye Dede tumi de nsɛm bi di dwuma wɔ dwom no mu de kyerɛ sɛdeɛ 

wapɔ wɔ kasa no mu. Ɔtumi bu mmɛ ahodoɔ de te nsɛm ani yera nanso na ɔreda nsɛm 

titire bi adi. 

 

Saa berɛ yi na ɔtofoɔ no hwɛ badwam kasa nkyerɛkyerɛmu. Ɛha yi na ɛwɔ sɛ ɔtofoɔ no 

hwɛ anomsɛm kasadwini nkorabata no dwumadie ne amammerɛ ne kasa no atetesɛm a 

ɛfa kasadwini nkorabata bi te sɛ ɛbɛ. kasakoa, anansesɛm, abisaa, amoma ne deɛ ɛkeka ho 

pii. Ɛnam sɛ saa anomsɛm yi mu biara wɔ berɛ a wɔde di dwuma nti no na ɛho bɛhia sɛ 

ɔbɛhunu berɛ a ɔde bɛdi dwuma. Amakye Dede dwom merefrɛ wo mu no, ɔde ɛbɛ bi te sɛ 

ɔbaako werɛ aduro a ɛgu. Saa berɛ yi na ɛyɛ berɛ a ɔrekyerɛ nkabomu ho asɛm. Yei nti no 

sɛ wanhwɛ anokasadwini no anhunu deɛ ɛwɔ sɛ ɔde di dwuma a ɛbɛtumi nam so ma 

dwom no nteaseɛ mpo asesa wɔ kwan pɔtee bi so. 

 

5.2 Tɔfabɔ 

Nnyinasoɔ kasapa adwenemsɛsm wɔ dwumadie yi mu wɔ ɔfa num yi mu da no adi ma 

yɛhunu sɛ, sɛ dwontofoɔ bi de dwom rebɛto dwa a ɛbɛhia pa ara sɛ ɔbɛhwɛ beaeɛ ne berɛ 

a ɔbɛgyina de ne nsɛm no ato dwa no. na ɛnam so ama watumi afa nsɛm a ɛbɛboa no. Ɔfa 

korɔ yi ara ma yɛhunu sɛ ɛho bɛhia nso sɛ ɔbɛtwe n‟adwene nso asi atiefoɔ no so. Ne 

nyinaa ne sɛ wɔn na wɔtie dwom no mu nsɛm na ɛnam so ankɔfa ɔhaw biara amma. Ɛda 

no adi ma yɛhunuu sɛ botaeɛ a dwontofoɔ no de reba no nso ho hia yie. Wei na ɛkyerɛ ma 

yɛhunu deɛ ɛda ɔkasafoɔ no akoma so. Ɔkasa no nhyehyɛeɛ ne ne su nso da adi wɔ ɔfa yi 

mu. Yei kyerɛ sɛdeɛ ɔkasafoɔ yi fa so hyehyɛ dwom no firi ahyɛaseɛ kɔpem awieeɛ. 

Dwontofoɔ no tebea a ɔwɔ mu nso daa adi maa yɛhunu sɛ tebea a ɔwɔ no tumi de 

nsɛmfua ne nneyɛɛ bi to dwa ma no nya nsunsuansoɔ wɔ dwom no so. Adeyɔdeɛ a ɛde 

mu akotene, ɔkasa mmara no ne ne nhyehyɛeɛ a ɛwɔ kasa no mu ne nteaseɛ ne badwam 

kasa anomsɛm kasadwini nkorabata ne ne dwumadie nyinaa da adi wɔ ɔfa num yi mu ma 

yɛhunu sɛdeɛ nnyinasoɔ kasapa Tiɔri yi boa wɔ kasa dwumadie mu. 

 

 

 

 

 

 

University of Education,Winneba http://ir.uew.edu.gh



113 
 

ƆFA A ƐTƆ SO NSIA 

TƆFABƆ, DEƐ ƐPUEE WƆ DWUMADIE NO MU, ADWENKYERƐ 

NE AWIEEƐ 

6.0 Nnianimu 

Mede ɔfa a ɛtɔ so nsia wɔ me dwumadie yi mu no kyerɛ dwumadie no nyinaa mmuabɔ. 

Saa ɔfa korɔ yi ara na mede dwumadie no nyinaa bɛba awieeɛ. Menam saa ɔfa yi so de 

deɛ ɛdaa adi wɔ me nhwehwɛmu yi no bɛto dwa. Mɛkɔ so de me nsusuiɛ anaa 

m‟adwenkyerɛ ahodoɔ a menya firii me dwumadie yi ho nyinaa bɛto dwa wɔ ɔfa ha nso.  

 

6.1 Nhwehwɛmu no nyinaa Tɔfabɔ 

Me dwumadie yi yɛ mpɛnsɛmpɛnsɛmu a meyɛ ɛfa nsɛnpɔtitire ne kasasuo ahodoɔ a ɛda 

adi wɔ Owura Amakye Dede nnwom ahodoɔ mu. Dwumadie yi kura afa nsia. Ɔfa a ɛdi 

kan wɔ dwumadie yi mu no yi dwumadie no nnianimu no adi, yi ɔhaw no adiyie, 

dwumadie no botaeɛ, dwumadie no nsɛmmisa, dwumadie no sintɔ, mfasoɔ a ɛwɔ 

dwumadie no mu, beaeɛ a dwumadie no kɔpem ne sɛdeɛ dwumadie no nhyehyɛeɛ teɛ adi. 

Ɔfa a ɛtɔ so mmienu no da animdefoɔ binom adwenkyerɛ a wɔada no adi afa dwumadie 

yi ho. Ɔfa ɛtɔ mmienu no toa so kyerɛ nhwehwɛmu dwumadie ahodoɔ a akɔ so fa me 

dwumadie yi ho. 

 

Mede ɔfa a ɛtɔ so mmiɛnsa no kyerɛɛ ɔkwan a mefaa so yɛɛ me nhwehwɛmu yi, beaeɛ a 

nhwehwɛmu no kɔɔ so, nnipa dodoɔ ne nnipa ahodoɔ mede wɔn dii dwuma no, ɔkwan a 

mefaa so mepaa nnipa de wɔn dii dwuma no ne ɔkwan a mefaa so boaa me nsɛm ano de 

dii dwumadie yi. 

Ɔfa a ɛtɔ so nan no mu na meyɛɛ nsɛm a meboaa ano faa nsɛnpɔtitire ne kasasuo ahodoɔ 

no mu mpɛnsɛmpɛnsɛmu wɔ nsɛnpɔtitire ne kasasuo no mu wɔ nkyerɛkyerɛmu kwan so. 

Afei saa ɔfa korɔ yi kɔ so da suahunu ahodoɔ nnipa binom nya firii nnwom ahodoɔ a 

mede yɛɛ nhwehwɛmu no mu. 

Ɔfa nnum no da adwenemunsɛm  tiɔri adi wɔ dwumadie no mu. Afei ɛda adwenkyerɛ 

ahodoɔ a ɛdaa adi wɔ dwumadie yi mu no adi. Nsusuiɛ ahodoɔ wɔ dwumadie yi mu 

nyinaa daa adi wɔ ɔfa nsia. 

 

6.2 Deɛ ɛpue firii dwumadie no mu 

Me dwumadie yi nnyiansoɔ titire ne sɛ, mɛyɛ mpɛnsɛmpɛnsɛmu wɔ Amakye Dede 

nnwom ahodoɔ mu na mahwɛ nsɛnpɔ titire ne kasasuo ahodoɔ a ɛda adi wɔ nnwom 

ahodoɔ a mede dii dwuma wɔ me mpɛnsɛmpɛnsɛmu yi mu. Nhwehwɛmu yi mu da adi ma 

yɛhunu sɛ botaeɛ anaa adwene nsusuiɛ bi a ɛtaa haelaefo nnwom ahodoɔ no bi akyi a na 

ɛbɛhia sɛ ɛnni kwan sɛ nkurɔfoɔ tie na wɔfa nsɛm a ɛwɔ mu no traa. Sɛ wohwɛ su a ɛkura 

haelaefo nnwom a na ɛbɛhia sɛ nnipa binom a wɔnya kwan tie no tie no yie ma nsɛm a 

ɛwɔ nnwom no mu no nya nsunsuanesoɔ wɔ wɔn abrabɔ mu. Mehunuu bio sɛ ɛyɛ nnwom 

a nyansa wɔ mu a ɛsɛ sɛ wɔde nnwom no bɛkɔ adwendnwene mu na wɔahunu nyansasɛm 

a ahinta anaa ɛda adi wɔ nnwom a adwontofoɔ no pɛ sɛ wɔda no adi ma atiefoɔ te no yɛ 

adeɛ a ɛsom bo. 

 

Nhunumu a ɛda adi wɔ me dwumadie yi mu bio ne sɛ, aboa ma mahunu sɛdeɛ nnwom 

ahodoɔ ne titire ne haelaefo nnwom tumi boa kasa tia nneɛma bɔne a ɛkɔ so wɔ ɔman bi 

mu. Ɛne sɛ, sɛ ɛkɔba sɛ mpanimfoɔ binom nam akwanbɔne bi so te sɛ dwirimdie, 

kɛtɛasehyɛ ne asisisɛm bi rekɔ so wɔ ɔman no mu a, adwontofoɔ tumi fa haelaefo nnwom 

so de kasa tia. Ɛda adi ma yɛhunu sɛ, nsɛmfua bi a ɛpue wɔ haelaefo nnwom ahodoɔ no 

mu no kasa tia subanbɔne, nneyɛbɔne ne amammerɛ ahodoɔ a ɛmmoa ankorɛkorɛ binom 

ne ɔman mpontuo.  

 

Nsɛm ahodoɔ bi a ɛpuee wɔ Amakye Dede nnwom no mu ma mehunu sɛ adeɛ baako a 

ɛhia wɔ nnipa asetena mu paa ara ne ɔdɔ. Nsɛm no da adi ma yɛhunu sɛ nnipa biara hia 

boafoɔ wɔ baabaiara a ɔda ne ho. Yei nam so ma dwontoni Amakye Dede wɔ ne dwom 

ahodoɔ no mu no twe yɛn adwene si nnoɔma bi a ɛda adi wɔ nnipa abrabɔ mu. Ɔyɛ obi a 

daa nyinaa no ɔhwɛ ɔman no yie ne nsɛm a ɛfa nnipa ho hunu deɛ ɛrekɔ so ansa na ɔde 

dwom bi apue abɔntene. Yei nam so ma nsɛm anaa nneyɛbɔne bi a ɛrekɔ so wɔ ɔman no 

mu ne nnipa abrabɔ mu a ɛnyɛ no fa nnwom no so kasa tia san nso tu fo.  

 

Saa nhwehwɛmu yi boa ma nnipa binom ahunu kasapa ahodoɔ a ɛhia sɛ wɔde saasae wɔ 

wɔn Haelaefo nwontoɔ mu. Yei nam so twe yɛn adwene si so ma yɛahunu sɛ, ɛnyɛ kasa 

biara na ɛhia sɛ sɛ ɛda adi wͻ Akan nnwom ahodoɔ mu. Ɛbɛma nkurͻfoͻ ahunu sɛ, ɛnni sɛ 

wͻtie nnwom ne traa mu kɛkɛ na mmom wɔbɛhwɛ nsɛmfua a ɛda adi wɔ mu no de adi 

dwuma. Afei, nnipa binom a me ne wɔn dii nkitaho no binom daa suahunu ahodoɔ bi a 

ɛda adi wɔ nnwom ahodoɔ a mede dii dwuma no mu. Ɛbinom kyerɛ ma mehunuu sɛnea 

nnwom no bi ma wɔn suahunu wɔ Akanfoɔ gyidie a ɛwɔ ateasefoɔ ne awufoɔ ne mu. 

Yɛsan hunuu sɛ nnwom no bi ma yɛte aseɛ sɛ ɔdɔ mu anigyeɛ yɛ nteaseɛ ne aboterɛ.  

6.3 M‟adwenkyerɛ wɔ dwumadie yi ho 

Megye medi sɛ animdefoɔ a akwadare mu wɔ kasasua anaa literekya ho adesua mu ada 

wɔn nimdeɛ dodoɔ no ara adi afa haelaefo adesua mu. Sɛ yɛhwɛ kasasu a ne nkorabata no 

fa kasa mmara nhyehyɛeɛ a mpɛn pii no, ɛyɛ a na nnipa binom twe wɔn adwene kɔ kasa 

ahodoɔ a yɛsua ho adeɛ wɔ sukuu mu nko ara no so na yɛaka kasa nkaeɛ a ɛboa 

amammerɛ ne amanneɛ sua na ɛnam so ma nnipa ahunu kwan a wɔbɛtumi de kasa no adi 

dwuma wɔ mmɔntene so na ahyɛ mpo nnipa binom a, wɔka saa kasa no kutupa sɛdeɛ 

ɛbɛyɛ na yɛntaa mmu wɔn animtia wɔ berɛ a wɔde kasasuo yi bi redi dwuma wɔ wɔn 

kasa mu.  

 

M‟adwenekyerɛ a ɛdi kan ne sɛ, mesusu sɛ, animdefoɔ a wɔanya Akan adesua ho nimdeɛ 

ne afoforɔ a wɔwɔ pɛ pa sɛ wɔbɛdi Akan kasa no dwuma ahodoɔ no bɛdane wɔ ani de 

ahwɛ kasa nkorabata yi mu bi a yɛato no agyagyaa mu yi ama wɔahunu mmoa ahodoɔ a 

wɔbɛtumi de aboa ama saa kasa ahodoɔ yi mu bi adi mu.  

 

 Afei nso Akan kasasua no bɛhwɛ sɛ bɛboa ama yɛatumi adi nkabom dwuma so bi a, 

ɛbɛboa ama yɛatintim nwoama ahodoɔ ɛfa kasasuo ahodoɔ ho a ɛbɛboa adwontofoɔ 

ahodoɔ ama wɔahunu kasasuo a ɛbɛhia sɛ wɔde bɛdi dwuma wɔ wɔn dwom ahododoɔ 

mu. 

Mɛsrɛ sɛ dwumadie a ɛte sei no, ɛyɛ na yɛde rekɔ gu beaeɛ a nkurɔfoɔ bɛtumi akenkan a 

yɛmmoa na anka yɛmfa Twi atwerɛdeɛ yi ara ntwerɛ. Megye medi sɛ, ansa na obi bɛtumi 

ayɛ nhwehwɛmu afa nsɛnpɔtitire ne kasasuo bi a dwontoni bi de dii dwuma no ho ama no 

adi mu no, gye sɛ ɔbɔ anan kyini nnipa ahodoɔ a wɔde wɔn bɛdi dwuma no so ama 

dwumadie no atumi adi mu nanso deɛ mehunuu no wɔ me nhwehwɛmu no mu ne sɛ, sɛ 

wokɔ mmeaeɛ ahodoɔ no sɛ worekɔpɛ nsɛm ahodoɔ de abɛyɛ wo mpɛnsɛmpɛnsɛmu no a, 

deɛ ɛsi ne sɛ, mpɛn pii no, ɛyɛ a nnipa a wobɛsi wɔn so apɛ nsɛm no dodoɔ no ara nni ɔpɛ 

ne atenka biara sɛ wɔayɛ krado sɛ wɔbɛyi wɔn yam na wɔate wɔn anim de nokorɛ nsɛm bi 

ato dwa ama wo. Yei ma ɛtɔ da a nhwehwɛmu no yɛ den kakra.  

 

Yei nam so ma mɛsrɛ sɛ, mpanimfoɔ a wɔahyeta wɔ Akan kasasua no mu bɛboa de 

nhwehwɛmufoɔ anodinsɛm bɛfa kasafidie redio ne kasa mfonin tɛlebihyɛn so ato nkra 

ama amanfoɔ sɛdeɛ wɔbɛte aseɛ ama wɔanya pɛpa ne ahomeka ama nhwehwɛmufoɔ a 

wɔdi dwuma ahodoɔ a ɛte sei na aboa ɔman yi nkankɔ wɔ nhwehwɛmu dwumadie mu.  

 

Bio, mefa saa akwanya yei so mesrɛ sɛ, Akan kasa ho adesua ahodoɔ titire ne deɛ ɛfa 

amammerɛ ho no bi bɛkɔ so wɔ redio ne tɛlebihyɛn so sɛdeɛ ɛnnɛ yi adesua ahodoɔ no bi 

te sɛ nkontaa ne Borɔfo kasa rekɔ so no. Megye medi sɛ, sɛ ɛkɔ so wɔ saa kwan yi so a, 

ɛbɛboa ama ahyɛ mmɔfra no ara nkuran wɔ Akan kasasua ho na wɔnam so ahunu 

nsɛmfua ahodoɔ bi a ɛhia sɛ wɔde di dwuma wɔ berɛ a wɔrekasa mu anaa wɔreto dwom 

mu. Yei nam so bɛboa ama Akan kasa a wɔka no traa no so ate na wɔatumi de kasasuuo 

adi dwuma ama kasa no nso atumi atu mpɔn.  

 

Afei nso, metɔ kɔ so srɛ akyerɛkyerɛfoɔ a wɔkyerɛ adeɛ wɔ mfitiaseɛ sukuu mu sɛ, 

wɔbɛpɛ kwan bi so de aboa de kasasuo bɛdi dwuma ama mmɔfra no bɛtumi ahyɛ aseɛ 

ahunu sɛdeɛ ɛwɔ sɛ wɔdaadaa wɔn ho wɔ wɔ kasa mu.  

6.4 Dwumadie no nyinaa awieeɛ  

Dwumadie yi nhwehwɛmu titire ne sɛ ɛbɛhwɛ adesua bi a ɛfa nsɛnpɔtitire ne kasasuo 

ahodoɔ a ɛwɔ Amakye Dede nnwom ahodoɔ no bi mu. Dwumadie yi daa 

mpɛnsɛmpɛnsɛmu ɛdaa adi wɔ nsɛnpɔtitire ne kasasuo ahodoɔ a ɛpuee wɔ nnwom ahodoɔ 

a mede dii dwuma no mu. Dwumadie yi daa no adi kyerɛɛ yɛn maa yɛhunuu sɛdeɛ 

nsɛnpɔtitire a ɛdaa adi wɔ Amakye Dede nnwom ahodoɔ no mu bi yɛ ɔdɔ, owuo, 

akutiabɔ, awareɛ, akwantuo ne deɛ ɛkeka ho pii. Dwumadie yi mu mpɛnsɛmpɛnsɛmu yi 

ama yɛahunu sɛ kasasuo ahodoɔ a ɛtumi puee wɔ Owura Amakye Dede nnwom ahodoɔ 

no mu bi ne ntimu, nteamu, kasakoa, sɛ-onipa, ɛbɛ anihanehane ne deɛ ɛkeka ho.  

 

Nhwehwɛmu yi da adi ma yɛhunu sɛ mpɛn pii no adwontofoɔ a wɔde nnwom pue 

mmɔnten so no nyinaa wɔ botaeɛ nti a wɔde wɔn nnwom no ba mmɔnten so. Nhehwɛmu 

yi da no adi sɛ nnwom ahodoɔ a ɛpue badwam yi bi yɛ deɛ yɛtumi de gye yɛn ani, deɛ 

yɛde tumi kyekyere yɛn werɛ. Bio, mpɛnsɛmpɛnsɛm yi daa no adi maa yɛhunuu sɛ 

nsɛmfua ahodoɔ bi a ɛda adi wɔ tete haelaefo ne seesei abɛɛfo deɛ no mu no da nso kakra. 

Ne nyinaa ne sɛ tete no na mpɛnimfoɔ a wɔde nnwom ahodoɔ pue mmɔnten so no fura 

nsɛm bi ho ntoma nanso abɛɛfo mma yi deɛ wɔtumi de nsɛm no pue mmɔntene so wɔ 

berɛ a wɔmfura nsɛmfua nkorɛnkorɛ a wɔde di dwuma no ho ntoma.  

NKEKAHO 

AMAKYE DEDE NNWOM AHODOƆ BI A MEDE DII DWUMA 

 

            Adukuro mu nsuo akɔnnɔ akɔnnɔ  

 Adukuro mu nsuo akɔnnɔ akɔnnɔ  
 Merenya ɔdɔ yԑwu asa bi ama m‟anom  
 Sylvia Nana Sԑԑwaa  
 Adukuro mu nsuo akɔnnɔ akɔnnɔ  
 Adukuro mu nsuo akɔnnɔ akɔnnɔ  
 Merenya bi adware ama me ho agu Ataa nsuo.  

  Ma mede asiri pɛ atwɛn ɔdɔ  
  Adukuro mu nsuo akɔnnɔ akɔnnɔ  
  

 Akɔnnɔ akɔnnɔ ee  
  Akɔnnɔ akɔnnɔ ee  

 Akɔnnɔ akɔnnɔ adukuro mu nsuo akɔnnɔ  
 Akɔnnɔ akɔnnɔ ee  
 Ɔdɔ kɔeԑ akyԑre ee  

  Akɔnnɔ akɔnnɔ adukuro mu nsuo akɔnnɔ akɔnnɔ  
  
 Obi deԑ a anka ɔnni ho agorɔ  
 Ɛbaa ne sԑn na m‟ani ayԑ me yayaaya yi a  
 Yԑde ɔdɔ retwa me mpoa yi?  
 Woreyԑ ama ɔkyԑ adeԑ Nana,  
 Mereba abԑdane ɔdesrԑfo oo!  
 Adukuro mu nsuo ee  
 Obi nom bi a ԑnyԑ yie oo  
  
 Mahyia adɔfoɔ bebree  

  Ebi asɔ me ahwԑ ama masɔ bi ahwԑ  
  Madi asikyire adi woɔ  
  Nanso mahunu sԑ asikyire dԑ nko  

 Ԑna ԑwoɔ dԑ nko   
 Wokɔ dwa mmienu a na wohunu deԑ ԑba  
 Mahwehwԑ mu ahwehwԑ ahwehwԑ ahwehwԑ ahwehwԑ a  
 Menhyiaa wo so bi da ee  
 Adukuro mu nsuo ee menya ɔdɔ asa bi ama n‟anom oo  

 Akɔnnɔ akɔnnɔ ee!  
   Akɔnnɔ akɔnnɔ ee!  

 Akɔnnɔ akɔnnɔ adukuro mu nsuo akɔnnɔ akɔnnɔ  
 Akɔnnɔ akɔnnɔ ee!  

             Adeԑ bi sɔ w‟ani a ԑyԑ a kamfo  
  
  Na onipa yԑ adeԑ a ɔsԑ ayԑyie  
  Obi yԑ biribi nso a bɔ n‟abaso  

 Enti sԑ menya ɔdɔ mu inspԑta a 
Anka mesi wo ɔdɔ mu sagyen  
Na mede abɔ w‟abaso  
Na mede ahyԑ wo animuonyam  
Adukuro mu nsuo ee  
Merenya ɔdɔ asa bi ama no anom oo  
Ɛnyԑ deԑ obi redwen na meredwen  
Ɛnyԑ deԑ obi reka nso na mԑtie  
Sԑ ɔdɔ ne nteaseԑ yԑ n‟adwuma a  

  Deԑ obiara bԑka biara gu m‟aso akyi  
 Ɛfiri sԑ obi dɔ nnyԑ obi dɔ ee  
Obi dɔ nnyԑ obi dɔ ee  
Adukuro mu nsuo ee  
Merenya ɔdɔ asa bi ama no anom oo  
 
Mahyia adɔfonom bebree  
Ebi asɔ me ahwԑ ama masɔ ebi ahwԑ  
Madi asikyire adi woɔ  
Nanso mahunu sԑ asikyire dԑ nko  
Ԑna ԑwoɔ dԑ nko  
Wokɔ dwa mmienu a na wohunu deԑ ԑba  
Mahwehwԑ mu ahwehwԑ ahwehwԑ ahwehwԑ ahwehwԑ a 
Menhyiaa wo so bi da ee Adukuro mu nsuo ee  
Merenya ɔdɔ asa bi ama no anom oo  
Akɔnnɔ akɔnnɔ ee  
Akɔnnɔ akɔnnɔ ee 

  Akɔnnɔ akɔnnɔ adukuro mu nsuo akɔnnɔ akɔnnɔ ee  
 
dɔ kɔe akyerԑԑ  

Akɔnnɔ akɔnnɔ adukuro mu nsuo akɔnnɔ akɔnnɔ  
Akɔnnɔ akɔnnɔ ee akɔnnɔ akɔnnɔ ee  
Akɔnnɔ akɔnnɔ adukuro mu nsuo akɔnnɔ akɔnnɔ  

Akɔnnɔ akɔnnɔ ee akɔnnɔ akɔnnɔ ee  
Akɔnnɔ akɔnnɔ adukuro mu nsuo akɔnnɔ akɔnnɔ akɔnnɔ 
Akɔnnɔ adukuro mu nsuo akɔnnɔ akɔnnɔ  
Akɔnnɔ akɔnnɔ ee akɔnnɔ akɔnnɔ ee  
 Akɔnnɔ akɔnnɔ adukuro mu nsuo akɔnnɔ akɔnnɔ 

1. Madamfo na ԑrekorɔ no, mato sika atwene no oo  
Onipa mama na ԑkorɔ no ee, mato sika atwene no 
 Ɔmfa nkɔma yԑakora aa na ↄde atɔ nsuo anom  
Sukↄm bekum yԑakora aa saman kwan mu  
Onipa mama na ԑkorↄ no ee mato sika atwene oo 
  
Obi dehyeԑ na ԑkorↄ no mato sika atwene no  
mfa nkↄma yԑakora aaa na ↄde atↄ nsuo anom  

Wↄfa yaw ee sukↄm bekum yԑakora aaa saman kwan mu  
Ɔmfa nkↄma yԑakora ee na ↄde atↄ nsuo anom  
Sukↄm bekum yԑakora aa saman kwan mu  
 
Asamndo yԑkↄ a yԑmma ooo  
Na ↄde atↄ nsuo anom asamando yԑkↄ a yԑmma oo  
Anka mԑkↄ akↄgya wo eee  

   
Sukↄm bekum yԑakora aa saaman kwan mu  
 
Asaamando yԑkↄ a yԑmma oo  
Na ↄde atↄ nsuo anom  
Sukↄm bekum master oo  
Asaaman kwan mu  
Asamando yԑkↄ a yԑmma oo  
Na ↄde atↄ nsuo anom  
Sukↄm bekum master oo  
Asaaman kwan mu  
 
Yee ԑnaa ee ԑnaa ee ԑnaa  
Ebia na maama fie ntԑm  
Obi dehyeԑ mԑnto wo pono mu oo  

  Na me ne wo bԑda nnԑ  
 
Ee ԑnaa ee ԑnaa ee ԑnaa  
Ebia na maama fie ntԑm  
Obi dehyeԑ mmԑnto wo pono mu oo  
Na me ne wo bԑda nnԑ  
 
Yee ԑnaa ee ԑnaa ee ԑnaa  
Ebia na manto ↄdↄ ee  
Anomaa worekↄ bԑgye me lԑtԑ oo  

dↄ nsa nka  
Ee ԑnaa ee ԑnaa ee ԑnaa  
Ebia na mmanto ↄdↄ ee  
Anomaa worekorↄ bԑgye me lԑtԑ oo  
dↄ nsa nka  

  
Ee ԑnaa ee ԑnaa ee ԑnaa  
Mebↄ wo din a mma wo bo mfu me ee  
Akwadaa wesewa wo din na ԑyԑ me dԑ oo ԑnaa  
Yee ԑnaa ee ԑnaa ee ԑnaa  

  Mebↄ wo din a mma wo bo mfu me ee  
Akwadaa wesewa wo din aa na ԑyԑ me dԑ oo ԑnaa  
 
Ee ԑnaa ee ԑnaa ee ԑnaa  
Ebia na mmanto ↄdↄ ee  
Anomaa worekↄ bԑgye me lԑtԑ oo  
dↄ nsa nka  

  Ee ԑnaa ee ԑnaa ee ԑnaa  
Ebia na mmanto ↄdↄ ee  
Anomaa a worekↄ bԑgye me lԑtԑ oo  
dↄ nsa nka  

  
Me mpena yadeԑ me mpena yadeԑ  
Meekↄte aduro a mahyia saman pa ee  
Saman bↄne agye me nsam aduro  
Me ti aa na ԑnyԑ oo ԑnaa  
 
dↄ yadeԑ ↄdↄ yadeԑ  

Menkↄpԑ aduro a mahyia saman pa ee  
Saman bↄnee agye me nsam aduro  
Me ti aa na ԑnyԑ oo ԑnaa  

dↄ yԑ wu ee me ti aa na ԑnyԑ oo  
Yii ԑnaa me ti aa na ԑnyԑ ee  
dↄ yԑ wu a me ti aa na ԑnyԑ oo ԑnaa  

Kwaansuo a me ti aa na ԑnyԑ ooo ԑnaa  
Barrimma yԑ na ee 
 dↄ yԑ wu ee me ti aa na ԑnyԑ oo ԑnaa  
 
Me mpena yadeԑ ↄdↄ yadeԑ  
Menkↄte aduro a mahyia saman pa ee  
Saman bↄnee agye me nsam aduro  
Me ti aa na ԑnyԑ oo ԑnaa  

 
Me mpena yadeԑ ↄdↄ yadeԑ  
Menkↄte aduro aa mahyia saman pa ee  
Saman bↄnee agye me nsam aduro  

Me ti aa na ԑnyԑ oo ԑnaa  
 
Me mpena yadeԑ ↄdↄ yadeԑ  
Menkↄte aduro aa mahyia saman pa ee  
Saman bↄnee agye me nsam aduro  
Me ti aa na ԑnyԑ oo ԑnaa  
dↄ yԑ wu ee me ti aa na ԑnyԑ oo yii ԑnaa  

Yee me ti aa na ԑnyԑ ee 
 dↄ yԑ wu ee me ti aa na ԑnyԑ oo ԑnaa  
Ababaawa yadeԑ aha me oo ԑnaa  
Yee me ti aa na ԑnyԑ ee 
 dↄ yԑ wu ee me ti aa na ԑnyԑ oo ԑnaa  
 
Anigyina nti medidi a ԑnyԑ me dԑ  
Awerԑhoↄ nti meda a menna  
Wode awerԑhoↄ agya me so  
Wama osu aa na mesuu Akwasi manu ee  
Wama adↄfo ani abere kↄↄ  
 
Osuu nti meda a menna  
Awerehoↄ nti medidi a ԑnyԑ me dԑ  
Wode awerԑhoↄ agya me so  
Adↄfo resu ferԑ wo oo  
Kyei baafoↄ ee wama adↄfo ani abere kↄↄ  
 
Owuo nti medidi a ԑnyԑ ye  
Anigyina nti meda a menna  
Wode awerԑhoↄ agya me so  
Wama osu aa na meesuu  
Akwaankwa tea ee wama adↄfo ani abere kↄↄ  
Wode awerԑhoↄ agya me so  
Wama medidi a ԑnyԑ me dԑ ooo  
Akwasi manu ee wama adↄfo ani abere kↄↄ  
ԑmframa a ԑfaa naanoo yi amfa asԑmpa amma fie  
Kyei baafoɔ ee wama adↄfo ani abere kↄↄ  
Wode awerԑhoↄ agya me so  
  
Osu nti medidi a ԑnyԑ me dԑ oo Kwadwo ee  
Akwaankwaa teaa ee wama adↄfo ani abere kↄↄ  
Adↄfo ani abere kↄↄ  
Yԑsee yԑdidi mpo a ԑnyԑ yԑdԑ oo barrimma ee  
Akwaankwaa tea wama adɔfo ani abere kↄↄ  
Wode awerԑhoɔ agya yԑso  
Ama yԑdidi mpo a ԑnyԑ yԑdԑ oo  
Akwaankwaa tea ee wama adↄfo ani abere kↄↄ  

M‟adamfo pa  

Madamfo na ԑrekorɔ no, mato sika atwene no oo  
Onipa mama na ԑkorɔ no ee, mato sika atwene no 
 Ɔmfa nkɔma yԑakora aa na ↄde atɔ nsuo anom  
Sukↄm bekum yԑakora aa saman kwan mu  
Onipa mama na ԑkorↄ no ee mato sika atwene oo 
  
Obi dehyeԑ na ԑkorↄ no mato sika atwene no  
mfa nkↄma yԑakora aaa na ↄde atↄ nsuo anom  

Wↄfa yaw ee sukↄm bekum yԑakora aaa saman kwan mu  
Ɔmfa nkↄma yԑakora ee na ↄde atↄ nsuo anom  
Sukↄm bekum yԑakora aa saman kwan mu  
 
Asamndo yԑkↄ a yԑmma ooo  
Na ↄde atↄ nsuo anom asamando yԑkↄ a yԑmma oo  
Anka mԑkↄ akↄgya wo eee  
Sukↄm bekum yԑakora aa saaman kwan mu  
 
Ɔsaman foforↄ a wokↄrↄ eee  
 mato sika atwene no oo  
 Ɔsaman foforↄ a worekↄ eee  
 mato me sika atwene no  
 Ɔmfa nkↄma FK eee na  
 ↄde atↄ nsuo anom, 
 sukɔm bekum master oo 
 saman wan mu  

Asaamando yԑkↄ a yԑmma oo  
Na ↄde atↄ nsuo anom  
Sukↄm bekum master oo  
Asaaman kwan mu  
Asamando yԑkↄ a yԑmma oo  
Na ↄde atↄ nsuo anom  
Sukↄm bekum master oo  
Asaaman kwan mu  
 
Yee ԑnaa ee ԑnaa ee ԑnaa  
Ebia na maama fie ntԑm  
Obi dehyeԑ mԑnto wo pono mu oo  

  Na me ne wo bԑda nnԑ  
 
Ee ԑnaa ee ԑnaa ee ԑnaa  
Ebia na maama fie ntԑm  
Obi dehyeԑ mmԑnto wo pono mu oo  
Na me ne wo bԑda nnԑ  

Yee ԑnaa ee ԑnaa ee ԑnaa  
Ebia na manto ↄdↄ ee  
Anomaa worekↄ bԑgye me lԑtԑ oo  
dↄ nsa nka  

Ee ԑnaa ee ԑnaa ee ԑnaa  
Ebia na mmanto ↄdↄ ee  
Anomaa worekorↄ bԑgye me lԑtԑ oo  
dↄ nsa nka  

  
Ee ԑnaa ee ԑnaa ee ԑnaa  
Mebↄ wo din a mma wo bo mfu me ee  
Akwadaa wesewa wo din na ԑyԑ me dԑ oo ԑnaa  
Yee ԑnaa ee ԑnaa ee ԑnaa  

  Mebↄ wo din a mma wo bo mfu me ee  
Akwadaa wesewa wo din aa na ԑyԑ me dԑ oo ԑnaa  
 
Ee ԑnaa ee ԑnaa ee ԑnaa  
Ebia na mmanto ↄdↄ ee  
Anomaa worekↄ bԑgye me lԑtԑ oo  
dↄ nsa nka  

  Ee ԑnaa ee ԑnaa ee ԑnaa  
Ebia na mmanto ↄdↄ ee  
Anomaa a worekↄ bԑgye me lԑtԑ oo  
dↄ nsa nka  

  
Me mpena yadeԑ me mpena yadeԑ  
Meekↄte aduro a mahyia saman pa ee  
Saman bↄne agye me nsam aduro  
Me ti aa na ԑnyԑ oo ԑnaa  
 
dↄ yadeԑ ↄdↄ yadeԑ  

Menkↄpԑ aduro a mahyia saman pa ee  
Saman bↄnee agye me nsam aduro  
Me ti aa na ԑnyԑ oo ԑnaa  

dↄ yԑ wu ee me ti aa na ԑnyԑ oo  
Yii ԑnaa me ti aa na ԑnyԑ ee  
dↄ yԑ wu a me ti aa na ԑnyԑ oo ԑnaa  

Kwaansuo a me ti aa na ԑnyԑ ooo ԑnaa  
Barrimma yԑ na ee 
 dↄ yԑ wu ee me ti aa na ԑnyԑ oo ԑnaa  
 
Me mpena yadeԑ ↄdↄ yadeԑ  
Menkↄte aduro a mahyia saman pa ee  
Saman bↄnee agye me nsam aduro  
Me ti aa na ԑnyԑ oo ԑnaa  

Me mpena yadeԑ ↄdↄ yadeԑ  
Menkↄte aduro aa mahyia saman pa ee  
Saman bↄnee agye me nsam aduro  
Me ti aa na ԑnyԑ oo ԑnaa  
 
Me mpena yadeԑ ↄdↄ yadeԑ  
Menkↄte aduro aa mahyia saman pa ee  
Saman bↄnee agye me nsam aduro  
Me ti aa na ԑnyԑ oo ԑnaa  
dↄ yԑ wu ee me ti aa na ԑnyԑ oo yii ԑnaa  

Yee me ti aa na ԑnyԑ ee 
 dↄ yԑ wu ee me ti aa na ԑnyԑ oo ԑnaa  
Ababaawa yadeԑ aha me oo ԑnaa  
Yee me ti aa na ԑnyԑ ee 
 dↄ yԑ wu ee me ti aa na ԑnyԑ oo ԑnaa  
 
Anigyina nti medidi a ԑnyԑ me dԑ  
Awerԑhoↄ nti meda a menna  
Wode awerԑhoↄ agya me so  
Wama osu aa na mesuu Akwasi manu ee  
Wama adↄfo ani abere kↄↄ  
 
Osuu nti meda a menna  
Awerehoↄ nti medidi a ԑnyԑ me dԑ  
Wode awerԑhoↄ agya me so  
Adↄfo resu ferԑ wo oo  
Kyei baafoↄ ee wama adↄfo ani abere kↄↄ  
 
Owuo nti medidi a ԑnyԑ ye  
Anigyina nti meda a menna  
Wode awerԑhoↄ agya me so  
Wama osu aa na meesuu  
Akwaankwa tea ee wama adↄfo ani abere kↄↄ  
Wode awerԑhoↄ agya me so  
Wama medidi a ԑnyԑ me dԑ ooo  
Akwasi manu ee wama adↄfo ani abere kↄↄ  
ԑmframa a ԑfaa naanoo yi amfa asԑmpa amma fie  
Kyei baafoɔ ee wama adↄfo ani abere kↄↄ  
Wode awerԑhoↄ agya me so  
  
Osu nti medidi a ԑnyԑ me dԑ oo Kwadwo ee  
Akwaankwaa teaa ee wama adↄfo ani abere kↄↄ  
Adↄfo ani abere kↄↄ  
Yԑsee yԑdidi mpo a ԑnyԑ yԑdԑ oo barrimma ee  
Akwaankwaa tea wama adɔfo ani abere kↄↄ  
Wode awerԑhoɔ agya yԑso  

Ama yԑdidi mpo a ԑnyԑ yԑdԑ oo  
Akwaankwaa tea ee wama adↄfo ani abere kↄↄ  

Akwadaa wesewa Dwom no nkyerɛkyerɛmu 

Saa dwom yi nso yɛ dwom a ɛyi ɔdɔ adi. Dwom yi kasa fa aberanteɛ bi a wahyia 

ababaawa bi na ne ho yɛ ne fɛ. Yei maa ababaawa yi ho dɔ akɔwura aberanteɛ yi mu ma 

wanya ɔdɔ bi ma no. Dwom yi kɔ so kyerɛ sɛdeɛ ababaawa yi ho dɔ nti no ama aberanteɛ 

namm kwan bi so reka nsɛm bi refa ababaawa yi. Deɛ menim ne sɛ aberateɛ biara nya 

atenka ne ɔdɔ ma ɔbaa bi a ɛtumi ma ɔkeka nsɛm nsɛm ahhodoɔ, yei nnti na ama 

aberanteɛ yi reda sɛdeɛ ɔhunu saa ɔbaa korɔ no adi. Ɔse sɛ wohwɛ ɔbaa no ahoɔfɛ sɛdeɛ 

ɛteɛ ne sɛdeɛ ne tutum teɛ a na ɔyɛ obi a ɔkura ahoɔfɛ yie. Akwadaa wo tuntum na ɛku 

me, tuntum black ee. Yei kyerɛ sɛdeɛ abayewa yi tuntum akye aberanteɛ no afa. 

Akawadaa ketewa wobɛku me afɛre. Ɔkyerɛ mu sɛ na ɛrekame ayɛ sɛ na ababawa yi 

hunu no mpo a ɔmfa ani mma no nanso ne ho dɔ no reku no. Ɔkyerɛ mu sɛ sɛ wohwɛ 

akwadaa no aniwamma a na ɔyɛ obi a ne dɔ akɔdi ne mu ma ɔntumi nyɛ hwee. Na anka 

ɔrehwewɛ akwaadaa yi de ɔseɛ bɛyɛ ɔyɔ na wɔn baanu aka wɔn dɔ abɔ mu nanaso amma 

ne saa ma yei adane no adwendwene a ɔkɔ so dwene saa akwadaa yi no. Ɔkyerɛ mu sɛ 

afei ne dɔ a ɔwɔ ma akwadaa no ama sesei ɔkɔ dan mu mpo a ɔntumi nna. Afei ama no 

ayɛ mmɔbɔ. Anomaa ba matɔ nsuo mu. Obi aberanteɛ a ɔde ne ho ahyɛ ɔdɔ mu pɛ obi 

ayi no nanso ɔnya obiara ma no nnyi no.  

 

Ɛwɔ mu sɛ dwom yi reda nsɛnpɔtitire a ɛyɛ ɔdɔ adi nanso ɔnam so reda ne dɔfo no ahoɔfɛ 

a ɔwɔ adi. Sɛ wohwɛ a wobɛhunu sɛ ɛrekame ayɛ sɛ ɔne ne dɔfo no apem so akɔduru 

mpɛmpɛnsoɔ bi a ɔde n‟akoma nyinaa akɔdi ne nkyɛn nanso ne dɔfo yi akogya no 

akwantifi. Anomaa ba matɔ nsuo mu a ma me ho ntakra nyinaa afɔ. Yei kyerɛ sɛ ɔnayaeɛ 

a anka ɔbɛkɔ ne dɔfo no nkyɛn nanso biribi ayɛ akwansideɛ ama ɔntumi nkɔ. Sɛ wobɛhwɛ 

a ɔse, „ɔgyina suoagya‟ a ɛkyerɛ sɛ nsuo no ayɛ akwansideɛ ama no ma ɔntumi nkɔ ne 

dɔfo no nkyɛn. Ɔrekyerɛ yɛn bio sɛdeɛ ɔhia mmoa afiri saa tebea a ɔwɔ mu no mu nanso 

ne dɔfo yi nni ne nkyɛn a ɔbɛboa no ama no afiri saa tebea no mu. Yei kyerɛ sɛdeɛ nnipa 

hia mmoa si fa wɔ awareɛ mu. Dwom yi kɔ so kyerɛ sɛdeɛ sigyadie teɛ berɛ a obi ne ne 

dɔfo bi ntam ate. Osigyani abranteɛ mekɔda a menkoaa. Ɔsusu sɛ anka ɔbɛnya obi aka ne 

ho ama ne ho ayɛ no hye nanso ɛnam sɛ aka ɔno nko ara no nti ɔnni obiara. Sɛ yɛhwɛ 

dwom yi yie a ɛrekyerɛ sɛdeɛ yɛn sɛdeɛ sigyadie teɛ ne sɛdeɛ awareɛ nso teɛ. Ɛda adi 

pefee ma yɛhunu sɛ, wɔ sigyadie mu no, ɛyɛ ɔhaw ne ateetee nko ara nanso awareɛ mu no 

ɛnte saa. Ɔdwontoni yi kɔ so kyerɛ mu sɛ ɛduru berɛ bi na sɛ wonware na wo wɔ hɔ a 

adwendwen tumi hyɛ wo so. Na merefrԑ wo ee dᴐ na ɛyԑ a gye me so oo!  

 

 Dwom bɛka me ho nkyerɛkyerɛmu 

Sɛ yɛhwɛ dwom yi a, yɛbɛhunu sɛ ɛyɛ dwom a ɔdwontofoɔ no ahyehyɛ no anwonsɛm 

kwan so de reda ɔdɔ bi adi. Sɛ wotie no yie a wobɛhunu sɛ ɛka nsɛm ahodoɔ bi ne 

nneyɛeɛ bi a ɛtumi kɔ so wɔ nnipa abrabɔ mu berɛ a ne dɔfo anaa nso sɛ ne ho ka ni bi 

ɛnni ne nkyɛn. Ɔkyerɛ mu sɛ ɔbaakofoɔ asetena yɛ den pa ara. Ɔse mpɛn pii no sɛ wote 

hɔ na nnipa bɛn wo a ɛda su pii bi adi wɔ mo asetena mu. Ɔkyerɛ mu sɛ, sɛ onipa bɛn wo 

na mpo saa nipa no ɛnyɛ wo dɔfo anaa wo yere a ɛtumi ma wo nya awerɛkyekyerɛ ne 

atenka bi wɔ wo mu. Mpanimfoɔ bu bɛ bi sɛ, “ nnipa yɛ dɛ nanso yɛnni ne nam”. Yei nyɛ 

sɛ yɛredi nnipa no wɔ yɛn anom na mmom aberɛ biara a nnipa wɔ wo nkyɛn a wɔtumi yɛ 

adeɛ biara a ɛhia sɛ saa nipa korɔ no yɛ ma wo. Ɔkyerɛ mu sɛ, sɛ wo ne obi tena di ɛnna 

kakra na sɛ saa nipa korɔ no firi wo nkyɛn tu kwan anaa nso sɛ ɔtoa nananom wɔ nseɛdo 

a ɛtumi ma wokaekae saa ne nipa no. Ne nyinaa ne sɛ berɛ a na ɔwɔ wo nkyɛn no na 

wonya biribi firi saa nipa no hɔ anaa nso sɛ na ɔnam kwan bi so boa wo. Ɔse sɛ ɛba sei a, 

wotumi de w‟ani to saa mmoa ne dwuma so a ɔnii korɔ no yɛ ma wo no so de ka nsɛm bi 

anaa suban bi adi a ɛkyerɛ sɛdeɛ ɔdɔ si bi da adi wɔ nnipa mu fa.  

 

Saa dwom yi kyerɛ mu ma yɛhunu sɛ dwom yi fa adɔfo anaa awarefoɔ bi ho. Ɛda adi ma 

yɛhunu sɛ ɛyɛ adɔfoɔ yi anaa awarefoɔ yi tenaa ase wɔ ɔfɛ so nanso wɔn mu baako nni 

hɔ. Sɛ saa ɔbaako yi afiri mu anaa nso sɛ watu kwan na ɔnni ne nkyɛn. Dwom yi mu 

nsɛm da no adi ma yɛhunu sɛ berɛ a na ne dɔfo wɔ ne nkyɛ no na nnoɔma bebree no ara 

na ɛkɔ so wɔ n‟abrabɔ mu nanso seisei saa nnoɔma yi nyinaa nkɔ so bio. Sɛ wohwɛ 

nkyekyɛmu a ɛdi kan no mu a, ɛka biribi te sɛ, “dua a ɛbɛn na ɛtwie”. Yei da no adi ma 

yɛhunu sɛ saa onii korɔ yi ne ne dɔfo ntam no, obiara ntumi nte mu. Ɔne no na ɛkyɛ 

asomsɛm biara. Yei nam so ma seesei a nipa no ɛnni ne nkyɛn no ato no ne adwendwene 

ne awerɛhoɔ die. Yei ma ɔtoa so ka sɛ “mma memfa wo ho adwendwene ne awerɛhoɔ 

nkɔ owuo”. Yei kyerɛ sɛ sɛ wo dɔfo bi nni wo kyɛn a deɛ wotumi fa mu. Dwom no kyerɛ 

mu ma yɛhunu sɛ sɛ obi ne ne dɔfo yɛ nhyehyɛeɛ bi fa biribi na sɛ adeɛ a wɔsusuu ho sɛ 

wɔbɛyɛ no anwie pɛ yɛ na wɔn tam te a ɛyɛ a ɛha adwene pa ara yie. Sɛ wohwɛ 

ɔkasamufa bi te sɛ “ wode pɔ bi ato me tirim” a ɛda adi wɔ dwom no mu a ɛma yɛhunu sɛ 

adɔfo yi dwenee biribi ho a anka ɛyɛ ahiasɛm nanso antumi amma so. Yei nam so ma 

wɔto n‟ani baabiara a n‟ani ntɔ ne dɔfo yi anim. Yei nam so ma ɔda koraa ɔntumi nna, sɛ 

ɔnim baabi pɔtee mpo a ne dɔfo yi wɔ a anka ɔbɛtoa no ne no akɔwie wɔn nhyehyɛeɛ no 

nanso ɔkɔhunu no wɔ he. 

Afei ɛma yɛhunu sɛ ɛtɔ da na sɛ wo yare na obiara ɛnni wo nkyɛn a ɛsono deɛ teɛ ɛna sɛ 

obi wɔ wo nkyɛn nso a ɛwɔ deɛ teɛ. Mpɛn pii no nnipa asetena mu no yareɛ bi wɔ hɔ na 

ɛbɔ obi a nnipa anomnsɛm mpo tumi sa saa yareɛ no wɔ berɛ a wonhia aduro biara. Mpo 

no sɛ wo dɔfo bi wɔ wo nkyɛn a abrabɔ tumi sisi so ma wo ma no kɔ yie. Ɔbaako werɛ 

aduro a ɛgu. Yei da no adi ma yɛhunu sɛ abrabɔ mu no sɛ wɔyɛ baanu a ɛdi mu sen sɛ 

woyɛ ankonam. Sɛ woyɛ baakofoɔ a ɛsiane sɛ wonnya obi nsusu nsɛm bi ho nkyerɛ ansa 

wadi dwuma bi nti no w‟ani bɛba wo ho so no na woasɛe wadepa bi. Nanso sɛ wonyaa 

obi ne no kyɛɛ wo nsusuiɛ no a anka woansɛe ade korɔ no.  

 

Deɛ saa Amakye Dede dwom “merefrɛ oo” pɛ sɛ yɛte aseɛ ne sɛ ɛreyi sɛdeɛ ɔdɔ si da adi 

wɔ nnipa asetena mu. Ɛreyi no adi ma yɛhunu sɛ ɔdɔ tumi de nnipa kɔ tebea bi mu ma 

wodwene ho wontumi nte aseɛ. Ɛma yɛhunu atenka a ɛwɔ ɔdɔ mu ne sɛdeɛ wodɔfo bi firi 

mu anaa nso sɛ ɔnni wo nkyɛn a deɛ ɛtumi to wo. Ɔdwontofoɔ no tebea a na ɔwɔ mu no, 

yɛtumi hunu sɛ nsɛm ahodoɔ a ɛdaa adi twe yɛn adwene si so ma yɛhunu sɛ na ɔwɔ 

awerɛhoɔ anaa adwendwene mu. Nsɛm binom a epue mu bi te sɛ “ meda a ɛnna o”, “ 

menhunu sɛdeɛ abrabɔ si bi teɛ” ne deɛ ɛkeka ho kyerɛ sɛdeɛ na awerɛhoɔ ahyɛ ɔtwerɛfoɔ 

no. 

 

Dwom m‟damfo pa nkyerɛkyerɛmu 

Saa dwom yi yɛ dwom a ɛreda ɔdɔ a ɛda adi wɔ nnipa asetena mu wɔ berɛ a saa nnipa no 

bɛfiri mu atoa nananom wɔ nseɛdo. Ɛka kyerɛ yɛn Akanfoɔ gyidie a wɔwɔ wɔ afumsie 

mu. Akanfoɔ gyidie ne sɛ sɛ obi wu a na ɔretu kwan akɔ baabi foforɔ ɛyɛ nseɛdo. Ɔkyerɛ 

sɛ saa berɛ a onipa bi refiri ateasefoɔ asase so no ɛyɛ a na akɔyɛ awerɛhosɛm kɛseɛ. Ɛba 

saa ɛnyɛ adeɛ a wɔbɛhunu saa nnipa no bio. Ɛba saa a Akanfoɔ hunu no sɛ ɔretu kwan ɛno 

nti ɔtumi yɛ biribi de kyerɛ ɔdɔ. Yei na sɛ ɛduru hɔ a wɔfrɛ no nsutwadeɛ. Nnipa binom a 

wɔn dɔfo refiri mu no de nnoɔma ahodoɔ de gya no kwan. Nnoɔma bi te sɛ sika, mpatia 

ne deɛ ɛkeka ho. Ɛno nti sɛ wo tie dwom no ahyɛaseɛ a wobɛhunu sɛ dwontofoɔ no reda 

saa nsɛm no bi adi. M‟adamfo pa na ɛrekorɔ no mato sika atwene no, nsuo sukɔm bɛkum 

yɛakora wɔ saman kwan mu. Wɔn gyidie ne sɛ saa berɛ wɔduru kwan mu a ɔde saa sika 

no bɛtɔ nsuo anom. Ɛda sɛntitire ahodoɔ bi adi a ɛtwe yɛn adwene si nnoɔma ahodoɔ bi a 

ɛsisi yɛn abrabɔ mu. Ɛyi kyerɛ yɛn ma yɛhunu sɛdeɛ owuo tete nnipa mu fa. Yei ma 

yɛhunu sɛdeɛ owuo yi tumi fa obi dɔfo firi ne nkyɛn ma no de yea hyɛ nnipa no akoma 

mu.  

 

Ɛyi kyerɛ yɛn ma yɛhunu sɛ Akanfoɔ wɔ gyidie sɛ sɛ obi wu firi ateasefoɔ asase yi so a 

wɔwɔ baabi a wɔkɔ a ɛyɛ asando. Ɛkɔ so kyerɛ kyerɛ yea a ɛba nnipa so wɔ berɛ a owuo 

tete nnipa ntam nanso Akanfoɔ gyidie no kyerɛ wɔn sɛ saa awufoɔ yi wɔ baabi kɔ a wɔdi 

dwuma wɔ hɔ pɛpɛɛpɛ te sɛ ateasefoɔ asase yi so.  

 

M‟adamfo pa na ɛrekorɔ no, mato sika atwene no oo, ɔmfa nkɔma yɛn akora ɔde atɔ nsuo 

anom. Yei da Akanfoɔ gyidie a wɔwɔ wɔ owuo akyi abrabɔ mu adi. Owuo akyi abrabɔ yi 

mu, Akanfoɔ susu sɛ ɔne deɛ yɛbɔ no ha no sɛ. Ɛne sɛ, ɔdwontofoɔ no ka sika, nsuo, 

nsukɔm, adetɔ, akwantwa ne ademaneɛ a ne nyinaa ka onipa abrabɔ ho no ho asɛm. Yei 

nyinaa yɛ nnoɔma bi a ɛbata nnipa abrabɔ ho wɔ ateasefoɔ asase yi so nanso dwontini yi 

de di dwuma sɛdeɛ ɔdɔfo yi a wɔfiri mu yi te ase.  

Sɛ yɛtie dwom no yie a adeɛ baako a dwontoni yi pɛ sɛ ɔda no adi kyerɛ yɛn baako nso ne 

ayɛbiaguo anaa ɔbrɛguo. “Mpena yadeɛ, ɔdɔ yadeɛ, menkɔte aduro a manhyia saman pa 

ee, saman bɔne agye me nsam aduro. Yei kyerɛ obi a watu anamɔn bi na ɔnim sɛ ɔwɔ obi 

a ɔbɛboa no ɛno nti ɔde n‟ani ato onii korɔ so nanso saa nipa yi antumi ammoa no. Saa 

nipa yi hwehwɛ sɛ ɛkwan bi a ɔnam so pɛ adeɛ bi no anka obi bɛboa no ama wawie 

n‟anamɔntuo no nanso kranana. Saa dwom “m‟adamfo pa” mu no, ɔdwontoni yi kɔ so da 

nnipa bi ananmɔn a ɔtuu no wɔ ɔdɔ ho. Ɛrekame ayɛ sɛ obi a wɔanya ne dɔfo bi na wamfa 

no ahogono so annya nanso ne nyinaa akyi no ne dɔfo yi afiri ne nsa. Yei ma ne kae ɔbrɛ 

a ɔfaa mu ansa na ɔrenya ne dɔfo yi ne sɛdeɛ ntete mu aba no a ɔtumi hunu sɛ wayɛ bi 

agu. Na anka ɔnim sɛ berɛ a ɔhyiaa ne dɔfɔ no na ɔnim sɛ wahyia dɔfo pa (saman pa) 

nanso saa na wankɔhyia onipa pa. (saman bɔne).  

 

Afei ɛfa baabi nso no ɔtwerfoɔ no de dwom no kyerɛɛ obi a ne dɔfo bi atu kwan agya no. 

Ɔkyerɛɛ mu sɛ tete no na fonu nni hɔ ɛno nti sɛ wo dɔfo bi tu kwan gya wo na wopɛ sɛ 

wote ne nka a gye sɛ wotwerɛ krataa ansa na saa nipa no ate wo nka. Ɛno nti na ɔsan de 

dwom yi rekyerɛ sɛdeɛ obi ne ne dɔfo te yɛ nnoɔma bɔ mu na dɔfoɔ yi atu kwan na wɔnte 

wɔn ho nka. Ɔse sɛ ɛsi saa ɛde awerɛhoɔ, anigyina hyɛ onii korɔ no mu. Ɔse sɛ yɛhwɛ 

dwom no mu a ɔkaa sɛ “ anomaa worekorɔ bɛgye me lɛtɛ no ma ɔdɔ nsa nka”. Yei nyinaa 

yɛ berɛ a worekaekae deɛ na wone wo dɔfo yi yɛ na ɔnni wo nkyɛn no. Ɛba saa ɛkaa wo 

nko ara a na anka wɔahunu no nanso ɛnyɛ yie.Yei kyerɛ sɛdeɛ abrabɔ tumi di 

adaneadanneɛ fa. Ɛtɔ da a wo nsa tumi ka adeɛ bi a anka wosusu sɛ ɛno na ɛrebɛboa wo 

wɔ abrabɔ mu no na afiri wo nsa.  

Dwom no mu nkyerɛkyerɛmu 

 Saa dwom „bɛka me ho yi‟ yɛ Amakye Dede nnwom no mu baako a ɛno nso kasa fa ɔdɔ 

ho. Ɔkyerɛ mu sɛ ɔde dwom no rekyerɛ atiefoɔ ama wɔahunu nnoɔma a ɛtumi sisi wɔ 

awareɛ anaa adɔfoɔ bi ntam. Ɔde to dwa sɛ mpɛn pii no sɛ ɔdɔ da adi wɔ nnipa mmienu 

anaa awarefoɔ bi ntam a wɔn nneyɛeɛ a wɔda no adi no tumi ma nnipa binom keka 

nsɛnsɛm bebree. Ɔse sɛ yɛbɛhwɛ a yɛbɛhunu sɛ ɔkaa asɛm wɔ mu de daa saa su a nnipa 

da no adi no. Ɔdaa no adi sɛ babi biara a ɔdɔ wɔ no asomdwoeɛ nko ara na ɛwɔ hɔ. Ɔka 

bio nso sɛ baabi biara a asomdwoeɛ wɔ no na nteaseɛ, anigye, nkabomu, koroyɛ, ne deɛ 

ɛkeka pii kɔ so wɔ hɔ. Ɛno nti na dwom no ahyɛase no, ɔdaa no adi sɛ “wiase yi mu a 

yɛwɔ yi ɔdɔ ne adeɛ a ɛdi kan”.  

 

Yei da no adi ma yɛhunu sɛ yɛntumi nkwati ɔdɔ nyɛ biribi ma no ɛnnyɛ yie wɔ yɛn 

asetena mu. Afei nso ɔhyehyɛɛ no wɔ kwan te sɛ awarefoɔ anaa adɔfoɔ mmmienu a wɔyɛ 

biribiara bɔ mu na wɔn mu baako atu kwan agya baako na ɛnam so nti no ama ne 

nneɛmayɛ mu ayɛ basaa. Ɔse sɛ ɛsi saa a na ama baako a aka no fa nnoɔma bebree mu. 

Yei nam so ma nnipa binom a wɔhunuu sɛdeɛ na nkurɔfoɔ baanu yi di ɔdɔ wɔ berɛ a na 

wɔte bɔ mu no a, wɔtumi sere no keka nsɛm fa nipa no ɛnam su bi a ɔbɛda no adi berɛ a 

ne dɔfo yi nni no nkyɛn. Ɔkyerɛ sɛ “yɛmfa sika ntɔ dɔ“. Yei ma yɛte aseɛ sɛ sɛ ɔdɔ firi 

mo ntam a ɛyɛ den pa ara sɛ wobɛnya atɔ, ne nyinaa ne sɛ ɛnyɛ adeɛ a yɛde sika tɔ. Sɛ 

wohwɛ nsɛm a ɛda adi wɔ dwom no mu a, ɛda adi pefee ma yɛhunu sɛ obiara hunu sɛ 

berɛ biara a ne dɔfɔ anaa ne yere wɔ ne nkyɛn no wɔn baanu nyinaa yɛ adeɛ ma no yɛ fɛ 

nanso seesei a ne yere nni hɔ no ama adeɛ biara a ɔyɛ biara no nkɔ so saa. Na ɛkyerɛ sɛ 

baabi a ɔdɔ wɔ no koroyɛ ne nkabom da adi. Ɛno nti na ɔkaa sɛ “bɛka me ho na yɛmfa ɔdɔ 

mmɔ mu” a ɛkyerɛ sɛ adɔfoɔ baanu dɔ wɔn ho a ɛma mpuntuo ba wɔn abrabɔ mu. Ɔma 

yɛte aseɛ sɛ, ɔdɔ yɛ adeɛ a yɛntɔn ɛno nti sɛ obi de ne dɔ ma wo a na wakyɛ wo adeɛ a 

ɛsom bo ɛno nti mɛntoto no ase koraa. Yei kyerɛ ma yɛhunu sɛdeɛ ɔdɔ hia wɔ awareɛ mu. 

Yei da no adi ma yɛhunu sɛ awareɛ mu no ɛwɔ sɛ ɔbaa ne ɔbarima nyinaa no obiara de ne 

dɔ ma obiara na wɔka bom yɛ adeɛ biara baako.  

 

Ɔkɔɔ so kyerɛɛ mu sɛ adeɛ baako a dwom yi da no adi bi nso ne Awareɛ mu nkabom. 

Ɔkyerɛ mu sɛ ɔdɔ yɛ adeɛ a ɛde nkabom ba awareɛ mu. Ɔdɔ de nkabom ba awareɛ mu 

adɔfoɔ tumi yɛ adeɛ ma nkurɔfoɔ gyina so ka sɛ ebia wɔn mu baako de aduro ayɛ ɔbaako. 

Dwontofoɔ no de to dwa ma ɔkyerɛ sɛ, wɔ awareɛ mu no adeɛ baako a ɛho hia ne 

nkabom. Ɔkyerɛ ma yɛhunu sɛ aberɛ biara a nkabom wɔ awareɛ mu no ɛde nteaseɛ ne 

ahotɔ ba. Saa ara nso na ɛnam nkabom yi so ma adeɛ biara ɛwɔ awareɛ mu no di mu. Ɔkɔ 

so kyerɛ mu ma yɛte aseɛ sɛ wɔ awareɛ mu no sɛ ɛkɔba sɛ awarefoɔ yi tumi ka wɔn ho 

bom yɛ nnoɔma ma no yɛ fɛ ma ɛbinom tumi susu sɛ wɔda nnoɔma sononko bi adi. Yei 

da adi ma yɛhunu sɛ awareɛ mu nteaseɛ, nkabom ne mu adeɛ nyinaa gyina ɔdɔ so.  

 

 Ɔdwontofoɔ yi nam dwom yi so kyerɛ sɛdeɛ ɔdɔ yɛ adeɛ nyinaa wɔ awareɛ anaa adɔfoɔ 

bi ntam. Tebea a dwontofoɔ no wom sɛ ɔrewdedwene ne dɔfo no ho ne nsɛm ahodoɔ a 

ɔde dii dwuma no ma yɛhunu sɛdeɛ ɔdɔ ano den teɛ wɔ abrabɔ mu. Ɛda adi pefee sɛ baabi 

a ɔdɔ ɛnni no basabayɛ wɔ hɔ, nkuguo ne mpaepamu nso mpa hɔ da. 

Dwom adukurom nsuo  nkyerɛkyermu 

  Amakye Dede dwom “Adukurom nsuo akɔnnɔ akɔnnɔ“ yɛ ne dɔ ho nnwom no mu baako. 

Saa dwom yi yɛ dwom a ɛfa ɔdɔ ho. Ɔdwontofoɔ no hyehyɛɛ dwom no de kyerɛɛ sɛdeɛ 

obi a ɔne ne dɔfo bi te na ne dɔfo no atu kwan na n‟ani agyina no na ɔrekaakae ne dɔfo 

no. Sɛ ɔhwɛ sɛdeɛ ne dɔfo yi si yɛ ne nnoɔma ma no wɔ berɛ a ɔwɔ ne nkyɛn no na seesei 

deɛ ɔto n‟ani a ɔnhunu ne dɔfo yi a na ama nkaeɛ bi asi ne tiri mu. Sɛ ɔhwɛ sɛdeɛ ne dɔfo 

yi yɛ ma no ne sɛdeɛ wɔn baanu nyinaa si bom yɛ adeɛ berɛ a ne dɔfo no wɔ ne nkyɛn a 

anka ɔbɛtumi ayɛ ama n‟ani agye nanso ɔtwa n‟ani a ɔnhunu ne dɔfo yi. Afei, sɛ yɛtie 

nwom no yie a yɛbɛhunu sɛ ɛtwe yɛn adwene si adwenendwene a ɔtwerɛfoɔ no wɔ mu sɛ 

ɔhwɛ nneɛma bi a aberɛ a na ne dɔfo no wɔ ne nkyɛn no ɔyɛ ma no a saa berɛ yi mu no 

saa nnoɔma yi nyinaa abɛda ne so n‟ankasa na ɔreyɛ a na ato no ne adwendwene. Ɛba sei 

a ɛma no kae ɔdɔ a na ne dɔfo no yi no adi kyerɛ no no.  

 

Deɛ ɔrehwehwɛ nyinaa ne sɛ anka ɔbɛnya a na ne dɔfo yi ne no bɔ mu te bɛn a anka ɔreyɛ 

n‟akoma so adeɛ ama no nanso ɔto n‟ani a ɔnhunu ne dɔfo yi wɔ baabiara. Sɛ yɛhwɛ 

dwom no mfitiaseɛ no mu a, yɛbɛhunu sɛ ɔtwerɛfoɔ no bɔɔ ne dɔfoɔ yi din kaa sɛɛ ne pɛ 

mu a, anka ne dɔfo no bɛn no a, ɔbɛsa nsuo no bi ama no ɛfiri sɛ ɔhunu ne sɛ ɛyɛ ne yere 

no asɛdeɛ sɛ ɔdi saa dwuma no nanso ɔto n‟ani a ɔnhunu ne dɔfo no ma saa dwuma so no 

abɛda ne so. Deɛ ɛyɛ nwanwa kakra ne sɛ ɛnyɛ sɛ ɔntumi nsa nsuo no bi nanso 

ɔrehwehwɛ ne dɔfo no ansa na anka wasoma no ɛfiri sɛ berɛ a ɔbɛn no no na ɛyɛ me dɔfo 

yi adwuma sɛ ɔsa nsuo ma ɔkunu. Ɛbɛtumi aba sɛ aberɛ biara a ne dɔfo no bɛdi dwuma so 

bi ama no no ɔda su bi adi ma anigyeɛ sononko bi hyɛ n‟akoma mu. Sɛ wohwɛ a ɔno ara 

se, ɔrenya ɔdɔ ama no asa nsuo yi bi ama no anom, a ɛkyerɛ sɛ ɔwɔ nsuo no ho, na 

mmom ne dɔfo no na ɛnni hɔ. Afei ɔkɔ so kyerɛ sɛdeɛ ɔrehwehwɛ ne dɔfo ama no abɛsa 

nsuo no bi ama no de adware. Yei nkyerɛ sɛ, sɛ ne dɔfo no nni hɔ a ɔrennware nanso 

ɔhwɛ nsunsuansoɔ a ne dɔfo no nni no nkyɛn no ɛde aberɛ no a ama no ahunu deɛ na 

ɔnya firi ne dɔfo no nkyɛn. Ɔkɔ so kyerɛ sɛ anka ɔyɛ obi adeɛ a saa nipa no nni ne ho 

agorɔ nanso seesei deɛ nkurɔfoɔ de ɔdɔ retwa no mpowa. Ɛbɛtumi aba sɛ daa nyinaaa no 

n‟ani tua sɛdeɛ awarefoɔ anaa adɔfoɔ bi reyɛ kyerɛ no wɔ beaeɛ bi a ɔte anaa berɛ a 

ɔbɛpue abɔntene so. Yei nam so ma sɛ n‟ani bɔ so a, ɔhunu ne sɛ saa nkurɔfoɔ a wɔredi 

dɔ yi retwa no mpowa. Yei da adi ma yɛhunu sɛ ɔdɔ yɛ adeɛ a ɛho hia wɔ nnipa abrabɔ 

mu. Mpo sɛ onipa bi bɛn wo na sɛ ɔnyɛ wo yere anaa wo dɔfo a ɛboa wɔ nnoɔma bebree 

mu. Yei na ɛnam so ma mpanimfoɔ ka sɛ: “ Onipa yɛ dɛ nanso yɛnni ne nam”. Saa dwom 

yi de to dwa ma yɛhunu sɛdeɛ ɔdɔ si bi da adi wɔ nnipa abrabɔ mu Nnanu ne nnansa ntam 

adehwereɛ deɛ, anka yɛmfa ntwa mpowa. Yei kyerɛ sɛ ne dɔfo no kɔeɛ akyɛ. Dwom yi 

ma yɛhunu sɛ ɛnyɛ sɛ wo dɔfo bi afiri mu nka ara na ɛyɛ ya na mmom sɛ wo dɔfo bi nso 

tu kwan kɔkyɛ a ɛno nso tumi nya nsunsuanesoɔ pa ara wɔ nnipa abrabɔ so.  

NSƐMMISA AHOROW BI A MEBISAE 

Wo din…………………………………………………………………………….. 

Sukuu bɛn na wo kɔ……………………………………………………………….. 

Mfeɛ. ………………………………………………………………………………. 

Neawofiri……………………………………………………………………………. 

Woyɔ obi a wotaa tie Amakye Dede nnwom ahodoɔ no bi? Aaane         anaa        Daabi   

Ne dwom nea ɛwɔ he na w‟ani gye ho? ……………………………………………… 

Ɔtwerɛɛ  no kasa bɛn mu?........................................................................................... 

Berɛ bɛn na wotaa tie saa dwom no?................................................................... 

So  wotiee dwom  no wonyaa kasasu wɔ mu? Aaane    anaa       Daabi                 

Sɛ aane a, bɔ mu mmiɛnsa bi a wonim…………………………………………………. 

Bɛ nsɛmpɔtire mmienu bi a ɔtwerɛfoɔ no de to dwa. 

i………………………………………………………………………………………. 

……………………………………………………………………………………….. 

Bɔ suahunu mmienu bi a wonya firii dwom no mu.  

………………………………………………………………………………………………

……………………………………………………………………………………………… 

